
दुई शब्द
निर्वाचन लोकतन्त्रको आधार स्तम्भ हो । स्वच्छ र स्वतन्त्र निर्वाचनलाई लोकतन्त्रको प्राणवायु मानिन्छ । आवधिक निर्वाचनबाट नै लोकतन्त्रको सुदृढीकरण हुँदै जान्छ । निर्वाचन व्यवस्थापन एक गहन र चुनौतीपूर्ण कार्य हो । निर्वाचनले शासनको वैधताको मापन गर्दछ । निर्वाचनका हरेक चरणमा अनेक प्रक्रियागत कार्य सिलसिलेवार र वैधानिक ढंगले सम्पादन गर्नु पर्दछ । यसरी सम्पन्न गरिएको निर्वाचनले मात्र विश्वसनीयता हासिल गर्न सक्छ । निर्वाचनका स्थापित अन्तर्राष्ट्रिय मापदण्ड बमोजिमको निर्वाचन नै निर्वाचन सञ्चालन गर्ने निकायको अभिष्ट हो । अतः निर्वाचन स्वच्छ, स्वतन्त्र र विश्वसनीय बनाउन अनेक सकारात्मक प्रयास अपरिहार्य छन् ।निर्वाचन आयोगले सञ्चालन गर्ने निर्वाचनलाई स्वच्छ र स्वतन्त्र बनाउनको लागि कानूनले निर्धारण गरेका प्रक्रिया र मापदण्डहरुको पालना भएको कुरा पर्यवेक्षणको माध्यमबाट समेत सुनिश्चित गर्ने मुख्य लक्ष्य राखेको छ । जसबाट निर्वाचनको परिणामको स्वीकार्यतालाई राष्ट्रिय तथा अन्तर्राष्ट्रिय स्तरमा अभिवृद्धि गर्ने, गोप्य मतदान बाहेकका निर्वाचनका अन्य प्रक्रियाहरुलाई अधिकतम पारदर्शी बनाउने, निर्वाचनका सरोकारवालाहरुसँगको समन्वय र सहभागिता वृद्धि गर्ने, आयोगको क्षेत्रीय र अन्तर्राष्ट्रिय सम्बन्ध विस्तार एवं सवलीकरण गर्ने, पर्यवेक्षण कार्यलाई प्रभावकारी, व्यवस्थित र मर्यादित बनाउन यस कार्यमा संलग्न राष्ट्रिय संस्था एवं पर्यवेक्षकहरुको क्षमता अभिवृद्धि गर्ने लक्ष्य लिएको छ । यसका अतिरिक्त भयरहित वातावरणमा निर्वाचन सम्पन्न गर्न आयोगले सुरक्षा निकायसँगको समन्वयात्मक प्रयासलाई अधिकतम प्राथमिकता दिएको छ । सुसूचित मतदाताको अधिकतम सहभागिता होस् भनी व्यवस्थित तवरबाट मतदाता शिक्षा अभियान सञ्चालन गरिरहेको अवस्था छ । 
उपरोक्त उद्देश्य प्राप्तिका लागि आयोगले यस पटक पर्यवेक्षणसँग सम्बन्धित व्यक्तिहरुको क्षमतालाई अभिवृद्धि गर्न सहयोग पुगोस् भन्ने खास उद्देश्यले र पर्यवेक्षणको कार्यलाई संस्थागत रुपमै व्यवस्थित मर्यादित, प्रभावकारी एवं गुणस्तरीय बनाउन यो स्रोत सामग्री तयार गरी प्रशिक्षण कार्यक्रम सञ्चालन गर्न लागेको छ । 
आयोगको यो प्रयासमा सहयोग पुर्‍याउन हुने आयोगका पदाधिकारी, कर्मचारी एवं सहयोगी संस्थाप्रति आयोग धन्यवाद व्यक्त गर्न चाहन्छ । 
निर्वाचन आयोग,

कान्तिपथ, काठमाडौं

स्रोत पुस्तिकाको आवश्यकता र प्रयोग
स्वच्छ र स्वतन्त्र निर्वाचन नै सुशासनको प्रारम्भ विन्दु हो। निर्वाचनलाई स्थापित राष्ट्रिय र अन्तर्राष्ट्रिय मापदण्ड अनुरुप बनाउनको लागि निर्वाचन सञ्चालन गर्ने निकाय, निर्वाचनमा खटिने जनशक्ति र निर्वाचनका सरोकारवालाहरु समेतको उत्तिकै ठूलो भूमिका रहन्छ। निर्वाचनका सरोकारावालाहरु मध्ये पर्यवेक्षणसँग सम्बन्धित पर्यवेक्षकहरुको भूमिका पनि महत्वपूर्ण हुन्छ। पर्यवेक्षकहरु राष्ट्रिय पर्यवेक्षक र अन्तर्राष्ट्रिय पर्यवेक्षक गरी दुई किसिमका हुन्छन्। हाम्रो निर्वाचनको गुणस्तरीयता अभिवृद्धिका लागि राष्ट्रिय तथा अन्तराष्ट्रिय पर्यवेक्षक संस्था र तीनमा आवद्ध  पर्यवेक्षकहरुको ज्ञान, क्षमता, सीप र कौशलताको अभिवृद्धि गर्नु आवश्यक छ। आयोगको तेस्रो रणनीतिक योजना (२०७६/०७७–२०८०/०८१) ले समेत यस कुरालाई जोड दिएको छ।
उपर्युक्त विषयलाई ध्यानमा राख्दै यस स्रोतपुस्तिकामा निर्वाचन पर्यवेक्षण अवधारणा र नीतिगत व्यवस्था, पर्यवेक्षण संस्थाका कर्तव्य र पर्यवेक्षकको अधिकार, पर्यवेक्षकले पालना गर्नुपर्ने आचारसंहिता, पर्यवेक्षकको लागि भएका संस्थागत व्यवस्था, निर्वाचन आचार संहितासम्बन्धी जानकारी, निर्वाचन तयारीसम्बन्धी जानकारी, मतदान स्थल, मतदान, मतदान प्रक्रिया सम्पन्न भएपछिका प्रक्रिया, आगामी कार्ययोजना र प्रतिवेदनसम्बन्धी व्यवस्थाजस्ता विषयहरु समेटी राष्ट्रिय पर्यवेक्षकहरुको क्षमता अभिवृद्धिका लागि यो स्रोतसामग्री तयार गरिएको छ। यसै स्रोत सामग्रीको आधारमा सञ्चालन गरिने एक दिने प्रशिक्षण/कार्याशालामा प्रवचन विधिका साथसाथै सहभागितात्मक सिकाइका अन्य विधिहरु समेत प्रयोग गरिनेछ। यसमा सहभागी हुनु हुने सहभागीहरुले यसै स्रोतसामग्रीलाई आधार मानी आ–आफ्नो संस्थासँग आवद्ध हुनु भएका पर्यवेक्षणमा खटिने अन्य सबै व्यक्तिहरुलाई प्रशिक्षणका कार्यक्रम सञ्चालन गरी गुणस्तरीय पर्यवेक्षणको कार्यमा टेवा पुर्‍याउनु हुनेछ भन्ने आयोगले अपेक्षा लिएको छ। यदि कुनै पनि संस्थालाई स्रोतव्यक्तिको आवश्यकता परेमा आयोगले सो समेत उपलब्ध गराउन सक्नेछ। पर्यवेक्षण संस्थाबाट सञ्चालन गरिने प्रशिक्षण कार्यक्रमको जानकारी लिखित रुपमा आयोगलाई समेत जानकारी गराउनु पर्नेछ। 
पर्यवेक्षण संस्थाहरुले यो प्रशिक्षणलाई मुख्य प्रशिक्षक प्रशिक्षणको रुपमा लिई यसैको आधारमा अन्य प्रशिक्षणहरु सञ्चालन गर्नु/गराउनु हुनेछ भन्ने अपेक्षा लिइएको छ। यो स्रोतपुस्तिकामा समावेश विषयवस्तुलाई चरणवद्ध तवरले सहभागितामूलक प्रक्रियाको माध्यमबाट प्रस्तुत गर्न सहज हुने अपेक्षा आयोगले लिएको छ।
१. विषय शीर्षक :  प्रत्येक विषयको विषय शीर्षक राखिएको छ।
२. सत्रको उद्देश्य : प्रत्येक विषय सत्रको अनुभवजन्य सिकाईको उद्देश्य निर्दिष्ट रूपमा प्रस्तुत गरिएको छ। फलस्वरूप प्रत्येक सत्रको सिकाइको मूल्याङ्कन गर्न सजिलो हुनेछ।
३. समय : प्रत्येक विषयगत सत्रका लागि छुट्टयाईएको कुल समय उल्लेख गरिएको छ। यसका साथै प्रत्येक विषयअन्तर्गत उपशीर्षकको प्रस्तुतिको प्रक्रियागत चरणका लागि लाग्न सक्ने समय समेत उल्लेख गरिएको छ। यसले प्रशिक्षक/सहजकर्तालाई विषयवस्तु चरणवद्धरूपमा प्रस्तुत गरी निर्धारित समयमा सत्र सम्पन्न गर्न सहयोग पुग्नेछ।
४. प्रक्रियागत क्रियाकलापः प्रत्येक सत्रमा विषयवस्तुसँग सम्बन्धित क्रियाकलापलाई प्रशिक्षक/सहजकर्ताले सहभागितामूलक एवं सहज ढङ्गमा प्रस्तुत गर्न चरणहरु उल्लेख गरी सहभागीमूलक बनाउने प्रयास गरिएको छ । प्रत्येक प्रक्रियागत क्रियाकलापको लागि समय तोकिएको छ । अन्त्यमा सम्झनुपर्ने मुख्य बुँदा र सिकाई उपलब्धी सहितका कुराहरुलाई समेट्दै सत्रको समापन गर्ने विधि निर्धारण गरिएको छ ।
५. विषयवस्तुः विषयवस्तुसम्बन्धी थप ज्ञान र जानकारीको लागि प्रत्येक विषयको प्रक्रियागत क्रियाकलाप पश्चात् सो विषयसम्बन्धी स्रोत सामग्री समावेश गरिएको छ। प्रशिक्षक/सहजकर्ताले स्रोतपुस्तिकामा समावेश गरिएका प्रत्येक विषयसम्बन्धी स्रोत सामग्री अनिवार्य रूपमा अध्ययन गर्न जरुरी छ।
निर्वाचन पर्यवेक्षक प्रशिक्षक प्रशिक्षणका लागि उपयोगी सहभागितामूलक प्रशिक्षण विधिहरू
लघु प्रवचन विधि
प्रशिक्षण सत्रहरूमा विषयवस्तुहरूलाई प्रष्ट्याउन लघु प्रवचन अत्यन्त उपयोगी प्रशिक्षण विधि हो। प्रशिक्षण सत्रहरूमा विषयवस्तुबारे लगातार लामो प्रवचन गर्नु भन्दा छोटो (लघु) प्रवचन बढी प्रभावकारी मानिन्छ। लगातार लामो प्रवचन गर्दा वयस्क सहभागीहरू कक्षा कोठामा उदासिन र निष्कृय रहन्छन्। प्रशिक्षण कार्यक्रमहरूमा प्रायः वयस्कहरू कै सहभागिता रहने हुँदा विषयवस्तुको प्रस्तुतीकरणमा लघु प्रवचन विधि अपनाउनु सान्दर्भिक एवं प्रभावकारी हुन्छ। 
सत्रमा प्रस्तुत गरिने विषयवस्तुलाई विभिन्न उपशीर्षकहरूमा विभाजन गरी प्रत्येक उपशीर्षक बारे छोटो व्याख्या तथा छलफलद्वारा प्रष्ट पार्नुपर्छ। लघु प्रवचन विधि प्रयोग हुँदा प्रशिक्षक र सहभागीहरूबीच विषयवस्तुमा बढी अन्तरक्रिया हुने अवसर हुन्छ। आपसी अन्तरक्रिया र छलफलले विषयवस्तु बारे बुझ्न र निष्कर्षमा पुग्न सहभागीहरूलाई सजिलो बनाउँदछ।
लघु प्रवचनको तयारी
विषयसम्बन्धी उपलब्ध शैक्षिक सामग्री सङ्कलन गरी अध्ययन गर्नुपर्छ।
1. लघु प्रवचनको तयारी गर्दा निम्न बुँदाहरूलाई ध्यानमा राख्नु जरुरी हुन्छः-
(1) परिचय
(2) विषयवस्तुको व्याख्या
(3) निष्कर्ष तथा मूल्याङ्कन
2. विषय सम्बन्धमा सहभागीहरूको ज्ञान, अनुभव तथा सिकाईबारे जानकारी लिन अन्तरक्रियात्मक छलफलका विधिहरु अपनाउनु राम्रो हुन्छ।
3. विषयवस्तु प्रस्तुतीकरण गर्न चाहिने शैक्षिक सामग्रीहरू तथा श्रव्य दृष्य साधनहरूको पूर्व तयारी गर्नुपर्छ।
सानो समूह छलफल विधि
सहभागीहरूलाई ४ देखि ७ जनासम्मको स–साना समूहहरूमा विभाजित गरी निश्चित समयभित्र कुनै निश्चित विषयबारे सहभागीहरूको बिचार लिन वा सङ्कलन गर्न गराईने छलफललाई सानो समूह छलफल विधि भनिन्छ। सानो समूह छलफल विधि अत्यन्तै सहभागितामूलक प्रशिक्षण विधि मानिन्छ। यो छलफल विधि अपनाउँदा प्रत्येक सहभागीले आफ्ना बिचारहरू व्यक्त गर्ने अवसर पाउँदछन् र ठूला समूहमा बोल्न हिच्किचाउने वा नसक्ने सहभागीले पनि सानो समूहमा आफ्ना बिचार राख्ने अवसर पाउँदछन्।
साना समूह छलफल विधि प्रयोग गर्नका लागि गर्नुपर्ने तयारी
1. साना समूहहरूमा छलफल गराउनुको उद्देश्य र विषय बारे आफू पहिले प्रष्ट हुनुपर्छ।
2. सानो समूहमा छलफल गर्न दिइने समय निश्चित गरिनुपर्छ।
3. सानो समूहमा ४ देखि ७ जनासम्म मात्र सहभागीहरू राखिनु उपयुक्त हुन्छ। एउटा सानो समूहमा ७ जनाभन्दा धेरै सहभागीहरू रहे भने सबैले समानरूपमा छलफलमा भाग लिने अवसर नपाउन सक्छन्।
4. सहभागीहरूलाई साना समूहमा विभाजन गरी सकेपछि उनीहरूले छलफल गर्ने विषय र त्यसको लागि समय स्पष्ट तोकिदिनुपर्छ।
5. आवश्यकतानुसार प्रत्येक समूहमा एक जना संयोजक, एक जना प्रतिवेदक र एक जना समय सचेतक तोक्न पनि सकिन्छ। 
6. समूहलाई तोकिएका कार्यहरू सम्पन्न गर्न आवश्यक सामग्रीहरू जस्तै फ्ल्पिचार्ट, मार्कर, टेप आदि दिनु पर्छ।
7. सबै समूहहरूले तोकिएको कार्यहरू सम्पन्न गरी सकेपछि समूह प्रतिवेदन प्रस्तुत  गराई छलफल गराउन सकिन्छ।
नयाँ बिचारहरूको खोजी गर्न, निर्धारित विषयवस्तु बारे सहभागीहरूको विचार सङ्कलन गर्न, समस्याहरू पहिचान गर्न, समाधानहरूको खोजी गर्न, सहभागीहरूबीच एक आपसमा ज्ञान र अनुभव आदान प्रदान गराउन सानो समूह छलफल विधि अत्यन्तै उपयोगी मानिन्छ ।
मस्तिष्क मन्थन विधि
सहभागीहरूबाट कुनै खास विषयमा छोटो समयमा धेरै बिचारहरू सङ्कलन गर्न यो विधि प्रयोग गरिन्छ । सहभागीलाई कुनै खास विषयमा मस्तिष्कमन्थन गर्न भनिन्छ र सहभागीहरूबाट आएका प्रत्येक कुरालाई कुनै प्रतिक्रिया व्यक्त नगरी वोर्डमा लेख्ने काम गरिन्छ । वोर्डमा लेखिएका कुराहरूलाई पुनः सबै सहभागी माझ छलफल गराईन्छ । यो एउटा छोटो समयमा धेरै सूचना तथा जानकारी सङ्कलन गर्ने प्रभावकारी विधि हो ।
मस्तिष्क मन्थन विधि प्रयोग गर्ने तरिका
१. नियम
(1) सहभागीबाट प्राप्त बिचारहरूलाई कुनै प्रतिक्रिया विना नै स्वीकार गर्नुपर्छ।
(2) सबै सहभागीबाट आएका सबै किसिमका बिचारको स्वागत गर्नुपर्छ।
(3) सकेसम्म धेरै बिचारहरू सङ्कलन गर्ने प्रयास गर्नुपर्छ।
(4) अन्त्यमा मूल्याङ्कन गर्नुपर्छ।
२. तयारी
कुनै खास विषय छनौट गरी सहभागीलाई मस्तिष्कमन्थनको अवसर दिनु पर्छ। 
३. तरिका
(1) सत्रको शुरुमा उपर्युक्त वातावरणको सिर्जना गर्नुपर्छ।
(2) मस्तिष्कमन्थन गराउने विषय सहभागीलाई दिई उक्त विषयसम्बन्धी विचार प्रस्तुत गर्न प्रेरित गर्नुपर्छ। 
(3) मस्तिष्क मन्थनको नियमको बारेमा जानकारी दिनुपर्छ।
(4) सहभागीलाई आफ्नो बिचार भन्न लगाउने र त्यसलाई बोर्ड अथवा फ्लिपचार्टमा अभिलेख गर्नुपर्छ।
(5) विचार सङ्कलन गर्ने कार्य छिटो गतिमा गर्नुपर्छ।
(6) सबै बिचार प्राप्त भईसकेपछि सबैलाई सरसर्ती पढ्नुपर्छ र एक एक गरी छलफल गराउनुपर्छ।
(7) सबै बिचारको मूल्याङ्कन गरी संश्लेषण गरीदिनुपर्छ र सबैभन्दा महत्वपूर्ण विषयहरु एकीन गर्नुपर्छ। 
प्रदर्शन/विधि एवम् भूमिका अभिनय
यो प्रायः सीप सिकाउनको लागि प्रयोगमा ल्याइन्छ। यो विधि अनुभव तथा शैक्षिकस्तर समेत कम भएका सहभागीहरूका लागि बढी उपयोगी हुन्छ। यस विधिबाट प्राविधिक एवम् र व्यवहारजन्य सिकाईलाई प्रभावकारी बनाउन सकिन्छ।   
प्रदर्शन विधि एउटा त्यस्तो अनुकरणीय प्रक्रिया हो जसमा कुनै कार्य गर्दै सहभागीलाई वास्तविक अभ्यास गराउन सकिन्छ। यो अवलोकनको सिद्धान्तमा आधारित प्रशिक्षण विधि हो। अवलोकनबाट केही कुरा सिक्दा निम्न चार चरणहरू समावेश हुन्छन्।
1. सिक्ने कुराको नमूना प्रस्तुती
2. सिकाईको चरण, प्रक्रिया र तरिकाबारे जानकारी
3. चरण र तरिकाको कार्यान्वयन
4. उपयोगको लागि उत्प्रेरणा
छलफल विधि
सबैको एउटै बुझाई निर्माण गरी निष्कर्षमा पुग्न छलफल विधिको प्रयोग गरिन्छ। कुनै विषयवस्तुमा छलफल गर्दा मानिसमा रहेको सन्देहलाई प्रष्ट्याउन सहयोग पुग्दछ। यस विधिले समूहमा मिलेर काम गर्न विभिन्न बिचारका मानिसलाई एउटै विन्दुमा ल्याउन सहयोग गर्दछ। कुनै पनि मानिस सबै कुरामा निपूर्ण हुँदैन। त्यसैले समूहमा व्यक्तिगत रूपमा गहिरिएर सोची हल गर्न वा तथ्य पत्ता लगाउन यो विधिको उपयोग गरिन्छ।  
घटना अध्ययन विधि 
घटना अध्ययन विधि तालिममा प्रयोग हुने विधिमध्ये एक हो। यस विधिमा कुनै घटनाक्रमको विवरणलाई सहभागीहरुमाझ बाँडिन्छ र घटनाले दिने सन्देश तथा घटनाका वहुआयामिक पक्षहरु केलाउँदै सहभागीहरुलाई विषयवस्तुको बोध गराइन्छ ।
प्रश्नोत्तर विधि
प्रश्नोत्तर विधि तालिममा धेरैजसो प्रयोग हुने विधि हो।सहभागितामूलक तालिममा यो विधिको धेरै महत्व छ।यहाँप्रश्न सोध्ने एप्पल विधिको वर्णन गरिन्छ । 
प्रश्न सोध्ने (A = Ask Question)
सोधिसकेपछि एक छिन रोकिने (P = Pause for a while)
सहभागीबाट आएको जवाफलाई सम्मान गर्ने (P = Praise the response  of participants)

ध्यान दिएर सुन्ने ] (L = Listen to the person attentively)
सही उत्तर आएको/नआएको निश्चित गर्ने (E = Ensure the answer is correct or not)
स्रोतव्यक्ति/सहजकर्ताले प्रस्तुतीकरणको समयमा ध्यान दिनुपर्ने कुराहरू
गर्न हुनेः
· सबैभन्दा पहिले सहभागीहरूलाई गोलाकार वा अर्धगोलाकारमा बस्ने व्यवस्था मिलाउने।
· उभिएर सत्र सञ्चालन गर्ने।
· प्रस्तुतीकरण गर्दा स्पष्टता र आत्मविश्वासका साथ गर्ने।
· विषयवस्तुमा प्रवेश गर्नु अगाडि सबै सहभागीलाई नमस्कार गर्दै आत्मीय सम्बन्ध कायम गर्ने। 
· प्रस्तुतीकरणको उद्देश्य प्रष्ट पार्ने।
· विषयवस्तुलाई प्रष्ट पार्न वास्तविक जीवनबाट उदाहरण प्रस्तुत गर्ने।
· प्रस्तुतीकरणलाई प्रष्ट पार्न श्रव्य दृष्य  सामग्री प्रयोग गर्ने।
· सहभागीलाई पालैपालो बोल्न अनुरोध गर्ने।
· सहभागीले भनेको विचारलाई नबङ्गयाउने। 
· लामो  प्रवचन नदिने।
· लामो प्रवचन दिनुको सट्टा प्रश्नोत्तर गर्ने।
· सरल, चलनचल्ती र सकभर स्थानीय भाषाको प्रयोग गर्ने। 
· सबै सहभागीहरूमा ध्यान पुर्‍याउने। 
· सबैको कुरा ध्यानपूर्वक सुन्ने। 
· सहभागीहरूले बुझे/नबुझेको थाहा पाउन समय समयमा प्रश्न गर्ने। 
· अन्तमा संक्षेपीकरण गर्ने र समाप्त भएपछि सबैलाई धन्यवाद दिने।
गर्न नहुने
· एकतर्फी भाषण नगर्ने। 
· सहभागीका व्यक्तिगत विचार/जिज्ञासालाई ठीक वा बेठीक भनी तुरुन्त मूल्याङ्कन नगर्ने। 
· प्रस्तुतीकरण गर्दा हतार नगर्ने। 
· सहभागीसँग तर्क/वितर्क नगर्ने।
· कुनै एउटा व्यक्तिलाई मात्र बोलिरहने अवसर नदिने।
· विषयभन्दा बाहिर गएर छलफल नगर्ने।
· आफूलाई थाहा नभएको विषयमा छलफल एवं वहस नगर्ने। 
निर्वाचनको पर्यवेक्षण गर्न अनुमति पाएका संस्थाहरुका लागि प्रशिक्षण
(कार्य तालिका)
	समय
	लाग्ने समय
	सकिने समय
	विषय
	सत्राध्यक्ष
	सहजकर्ता

	
	 
	
	चिया/खाजा/
सहभागी दर्ता

	
	

	
	
	
	शुभारम्भ कार्यक्रम/ परिचय
	
	

	
	
	
	सत्रः1   प्रतिनिधिसभा तथा प्रदेशसभा सदस्य निर्वाचन सम्बन्धी संवैधानिक व्यवस्था, निर्वाचन प्रणाली,  समावेशीकरण सम्वन्धि कानूनी व्यवस्था, निर्वाचन तयारी र निर्वाचन कार्यक्रम 

	
	

	
	
	
	चिया
	
	

	
	
	
	सत्रः २  निर्वाचन पर्यवेक्षणको अवधारणा र सो सम्बन्धमा भएका नीतिगत तथा संस्थागत व्यवस्था    
	
	

	
	
	
	खाना
	
	

	
	
	
	स्फूर्तीकरण
	
	

	
	
	
	सत्रः३  निर्वाचन आचार संहिता, २०७९, पर्यवेक्षण संस्था र पर्यवेक्षकको आचारसंहिता तथा दायित्व 

	
	

	
	
	
	चिया
	
	

	
	
	
	सत्रः४  कार्ययोजना र प्रतिवेदनसम्बन्धी व्यवस्था तथा मतदानस्थल, मतदान,  मतगणना र निर्वाचन विवाद निरूपण
	
	

	
	
	
	पुनरावलोकन
	
	


कार्यशालाको शुभारम्भ, उद्देश्य, परिचय
	कार्यक्रमको उद्देश्य

	(1) कार्यशालाको औपचारिक रूपमा शुभारम्भ भई सहभागीहरूको स्वागत हुनेछ। 
(2) कार्यशालाको पृष्ठभूमि र उद्देश्य प्रष्ट हुनेछ।
(3) सहभागी तथा सहजकर्ताहरू एक आपसमा परिचित भई कार्यशालाका लागि उपयुक्त वातावरण सिर्जना हुनेछ।
(4) कार्यशाला अवधिमा सहजकर्ता तथा सहभागीहरूले पालना गर्नुपर्ने आचरणहरूको निर्माण हुनेछ। 

	समय
	३० मिनेट

	सामग्री


	ब्यानर, शुभारम्भ कार्यक्रम, तालिका आदि ।

	क्रियाकलाप
	चरण १ (३० मि.)
(1) परिचय कार्यक्रम गर्नुअघि शुभारम्भ कार्यक्रम सञ्चालन गर्ने ।यसैबेलामा कार्यशालाको उद्देश्यका बारेमा समेत प्रकाश पार्ने 
शुभारम्भ कार्यक्रम 
कार्यशालाको अध्यक्षता ग्रहण,

आसन ग्रहण,

राष्ट्रिय गान,

स्वागत मन्तव्यसहित कार्यशालाको उद्देश्यमाथि प्रकाश,

कार्यशालासम्बन्धी मन्तव्य 
मन्तव्यसहित कार्यशालाको शुभारम्भ तथा उद्घाटन सत्रको समापन।(उद्घाटन कार्यक्रमलाई आवश्यकता अनुसार मिलाउन सकिनेछ।)
चरण २ परिचय (१५ मि.)
(2) शुभारम्भ कार्यक्रम सम्पन्न हुनासाथ सहजकर्ताले सहभागीहरूलाई तल भनिएको आधारमा आ–आफ्नो परिचय दिन अनुरोध गर्ने । 
नामः
पदः
कार्य अनुभवः
कार्यशालाबाट आशा/अपेक्षा गरिएको कुरा
चरण ३ अपेक्षा संकलन (१० मि.)
सहभागीबाट परिचय गर्दा प्रस्तुत गरेका प्रशिक्षणमा आशा गरिएका कुराहरूको बारेमा सहजकर्ताले फ्लिपचार्टमा टिपोट गरी ती बुँदाहरुलाई पढेर सुनाई सबैले देख्ने गरी टाँस्ने।
चरण ४ प्रशिक्षण कार्यक्रमको आचारसंहिता निर्माण (५ मि.)
कार्यशालालाई सफलतापूर्वक सञ्चालन गर्न आवश्यक पर्ने आचरण बनाई सहभागीहरूबीच प्रस्तुत गरी सहमति कायम गर्ने। सहमति भएका बुँदाहरुलाई फ्लिपचार्टमा टिपोट गरी सबैले देख्ने स्थानमा टाँस्ने।



सत्र – एक
प्रतिनिधिसभा तथा प्रदेशसभा सदस्य निर्वाचन सम्बन्धी संवैधानिक व्यवस्था, निर्वाचन प्रणाली, समावेशीकरण सम्वन्धि कानूनी व्यवस्था, निर्वाचन तयारी र निर्वाचन कार्यक्रम
	सिकाइ उपलब्धि
	· निर्वाचन आयोग, संवैधानिक व्यवस्था र काम कर्तव्य अधिकार बारे बताउन सक्नेछन्।
· प्रतिनिधि सभा तथा प्रदेश सभा सदस्य निर्वाचन सम्बन्धी संवैधानिक व्यवस्था, निर्वाचन प्रणाली बारे बताउन सक्नेछन्।
· निर्वाचनमा समावेशीकरण सम्वन्धी कानूनी व्यवस्था, निर्वाचन आयोगको तयारी र निर्वाचन कार्यक्रम बारे जानकारी प्राप्त गर्न सक्नेछन । 

	समय
	१: ३० घण्टा

	तालिम सामग्री
	न्यूजप्रिण्ट, मार्कर, मास्किङ टेप, मेटाकार्ड, पावरपोइन्ट, स्रोतपुस्तिका आदि ।


	सत्रको क्रियाकलापहरु
	क्रियाकलाप १ निर्वाचन आयोग, संवैधानीक व्यवस्था र काम कर्तब्य अधिकार बारे   प्रस्तुतीकरण गर्ने (१० मि.) 
क्रियाकलाप २ प्रतिनिधि सभा तथा प्रदेश सभा सदस्य निर्वाचन सम्बन्धी संवैधानिक व्यवस्था, निर्वाचन प्रणाली बारे यो सत्र प्रतिनिधि सभा तथा प्रदेश सभा सदस्य निर्वाचन सम्बन्धी संवैधानिक व्यवस्था सम्वन्धी विषयमा केन्द्रित रहने कुरा सहभागीलाई जानकारी गराई विषय प्रवेश गर्नु पर्दछ। प्रतिनिधि सभा तथा प्रदेश सभा सदस्य निर्वाचन सम्बन्धी संवैधानिक व्यवस्था, निर्वाचन प्रणाली बारे सबै सहभागीहरूको बुझाईमा एकरूपता कायम गर्न पावरपोइन्टको माध्यमबाट तत्सम्बन्धी बुँदाहरु प्रस्तुत गरी प्रष्ट पार्ने (२० मि.)
क्रियाकलाप ३ समावेशीकरण सम्वन्धी कानूनी व्यवस्थाहरुको बारेमा व्यवस्था कस्तो छ भनी सहभागीको धारणा बुझ्ने। सहभागीबाट प्राप्त भनाईलाई थप प्रष्ट पार्न पावरपोइन्टको माध्यमबाट प्रस्तुत गरी  प्रष्ट पार्ने। (२० मि.)
क्रियाकलाप ४ निर्वाचन आयोगको तयारी

आयोगले आसन्न प्रतिनिधि सभा तथा प्रदेश सभा सदस्य निर्वाचन सम्पन्न गर्नको लागि हालसम्म गरेका तयारीका कार्यबारे यहाँहरुलाई के के थाहा छ? भनी प्रश्न सोध्ने सहभागीबाट आएका जवाफलाई ह्वाइट वोर्डमा टिप्दै जाने र जवाफलाई मिलान गर्दै पावरपोइन्टबाट प्रस्तुति गर्ने (१० मि.)
क्रियाकलाप ५ निर्वाचन कार्यक्रम 
आयोगले प्रकाशन गरेको निर्वाचन कार्यक्रम अनुसार निर्वाचन कार्यक्रमबारे यहाँहरुलाई के जानकारी छ ? भनी प्रश्न गर्दै निर्वाचन कार्यक्रम बारे पावरपोइन्ट प्रस्तुतिबाट स्पष्ट पार्ने र यस सत्रमा छलफल गरिएका विषयवस्तुको बारेमा कुनै अस्पष्टता भए स्पष्ट पार्दै सत्रको अन्त्य गर्ने (१५ मि)
क्रियाकलाप ५ सत्रको पुनरावलोकन तथा सारांश प्रस्तुतीकरण गर्ने  (१५ मि)


	सत्रको लागि आबश्यक स्रोत सामग्री
	1. नेपालको संविधान
2. प्रतिनिधि सभा सदस्य  तथा प्रदेश सभा सदस्य निर्वाचन निर्देशिका २०७९
3. निर्वाचन ब्यबस्थापनमा लैङ्गिक तथा समावेशी नीति २०७७
4. निर्वाचन आयोगको प्रतिनिधि सभा तथा प्रदेशसभा सदस्य निर्वाचन कार्यतालिका २०७९


स्रोतसामग्री – सत्रः एक
प्रतिनिधिसभा तथा प्रदेशसभा सदस्य निर्वाचन सम्बन्धी संवैधानिक व्यवस्था, निर्वाचन प्रणाली,  समावेशीकरण सम्वन्धि कानूनी व्यवस्था, निर्वाचन तयारी र निर्वाचन कार्यक्रम
(क) निर्वाचन आयोग र प्रतिनिधि सभा तथा प्रदेश सभा सदस्य निर्वाचन सम्बन्धी संवैधानिक व्यवस्था
निर्वाचन आयोग
निर्वाचनमा हुने सबै क्रियाकलापको सञ्चालन,  व्यवस्थापन,  निर्देशन,  रेखदेख र नियन्त्रण गर्न संवैधानिक तथा कानुनी रूपमा स्थापना हुने जिम्मेवार निकाय नै निर्वाचन व्यवस्थापन निकाय हो। विश्वका विभिन्न देशमा यस्ता निकायलाई निर्वाचन आयोग,  निर्वाचन परिषद्,  निर्वाचन एकाइ,  निर्वाचन विभाग,  निर्वाचन बोर्ड आदि विभिन्न नामले सम्बोधन गर्ने गरिन्छ। सबैजसो लोकतान्त्रिक देशहरूमा निर्वाचन व्यवस्थापन निकायहरूको व्यवस्था गरिएको हुन्छ। निर्वाचन व्यवस्थापन गर्ने निकायको गठन,  क्षेत्राधिकार,  सदस्यको सङ्ख्या,  अधिकारको सीमा आदि विषय त्यस देशको संविधान र कानुनले निर्धारण गरेको हुन्छ। नेपालका सन्दर्भमा संविधानको धारा २४५ बमोजिम गठन हुने संवैधानिक निकाय नै निर्वाचन व्यवस्थापन गर्ने निकाय हो।
निर्वाचनको कार्य विशिष्ट प्रकृतिको हुने हुँदा यसको व्यवस्थापन निर्वाचन सम्बन्धी विशेष जिम्मेवारी भएको व्यवसायिक निकायबाट सम्पादन गर्नुपर्ने हुन्छ। निर्वाचन व्यवस्थापन निकायहरू स्थायी वा अस्थायी,  केन्द्रीकृत अथवा विकेन्द्रीकृत एवं स्वायत्त वा अर्धस्वायत्त प्रकृतिका हुन्छन्। निर्वाचन व्यवस्थापन निकाय संस्थागत,  वित्तीय तथा कार्यगत रुपमा सरकारी नियन्त्रणवाट स्वायत्त हुन सकेको खण्डमा मात्र यसले स्वच्छ,  स्वतन्त्र तथा निश्पक्ष रुपमा निर्वाचन गराउने उत्तरदायित्व पुरा गर्न सक्दछ। संसारका विभिन्न मुलुकमा सरकारी,  मिश्रित र स्वतन्त्र ढाँचाका निर्वाचन व्यवस्थापन निकायको प्रबन्ध गरेको पाइन्छ। स्वतन्त्र पद्धति लागू भएको देशहरूमा निर्वाचन आयोग कार्यकारिणी निकायबाट स्वतन्त्र र स्वायत्त हुन्छन्। सरकारी पद्धतिमा सरकार अन्तर्गत रहेको निकायले निर्वाचन व्यवस्थापन गरेको पाइन्छ। निर्वाचन व्यवस्थापन निकाय आफ्नो काम कारवाहीको लागि सोही सरकारी निकायप्रति जिम्मेवार हुन्छन्। मिश्रित पद्धति स्वभावैले दुई पद्धतिको समिश्रणबाट निर्धारण भएको निर्वाचन व्यवस्थापन निकाय हो। जसअन्तर्गत नीतिगत अनुगमनकारी अधिकार भएको स्वतन्त्र निकाय तथा निर्वाचन प्रक्रिया कार्यान्वयन गर्ने जिम्मेवारी लिएको सरकारी निकायको संलग्नता रहने गर्दछ ।
निर्वाचन व्यवस्थापन गर्ने निकायका मुख्य निर्देशक सिद्धान्तहरू निम्नानुसार छन्।
· स्वायत्तता 
· तटस्थता 
· निष्ठा 
· पारदर्शिता 
· दक्षता 

· व्यावसायिकता 
· सेवामुखी 
संवैधानिक व्यवस्था
नेपालको संविधानको धारा २४५ ले नेपालमा एक निर्वाचन आयोग रहने तथा आयोगमा प्रमुख निर्वाचन आयुक्त र अन्य चार जना निर्वाचन आयुक्त रहने व्यवस्था गरेको छ। प्रमुख निर्वाचन आयुक्त र आयुक्तहरुको नियुक्ति संवैधानिक परिषदको सिफारिसमा राष्ट्रपतिबाट हुने संवैधानिक प्रावधान रहेको छ। आयोगको प्रमुख निर्वाचन आयुक्तले अध्यक्ष भई काम गर्ने प्रावधान छ। प्रमुख निर्वाचन आयुक्त र निर्वाचन आयुक्तको पदावधि नियुक्ति भएको मितिले छ बर्षको हुने तर पदावधि समाप्त हुनु अगावै पैँसठ्ठी वर्ष उमेर पूरा भएमा छ बर्ष वा पैँसठ्ठी बर्ष उमेर पुरा जुन पहिला हुन्छ सोही अवधिसम्म पदावधि रहने संवैधानिक व्यवस्था रहेको छ। 
प्रमुख निर्वाचन आयुक्त वा निर्वाचन आयुक्त पदमा नियुक्तिका लागि मान्यताप्राप्त विश्वविद्यालयबाट स्नातक उपाधि प्राप्त गरेको,  नियुक्ति हुँदाका बखत कुनै राजनीतिक दलको सदस्य नरहेको,  पैंतालिस वर्ष उमेर पूरा भएको,  र उच्च नैतिक चरित्र भएको हुनु पर्ने संवैधानिक व्यवस्था रहेको छ । 
नेपालको संविधानको धारा २४६ ले निर्वाचन आयोगको काम,  कर्तव्य र अधिकार तोकेको छ। नेपालको संविधान बमोजिम आयोगको काम, कर्तव्य र अधिकार देहाय बमोजिम रहेका छन्।
1) संविधान र सङ्घीय कानूनको अधीनमा रही राष्ट्रपति, उपराष्ट्रपति, सङ्घीय संसदका सदस्य, प्रदेश सभाका सदस्य र स्थानीय तहका सदस्यको निर्वाचनको सञ्चालन,  रेखदेख,  निर्देशन र नियन्त्रण गर्नु,
2) निर्वाचनको प्रयोजनका लागि मतदाताको नामावली तयार गर्नु, 
3) संविधान र सङ्घीय कानून बमोजिम राष्ट्रिय महत्वको विषयमा जनमत संग्रह गराउनु,
4) राष्ट्रपति, उपराष्ट्रपति, सङ्घीय संसदका सदस्य, प्रदेश सभा सदस्य वा स्थानीय तहका सदस्यका लागि उम्मेदवारीको मनोनयन दर्ता भइसकेको तर निर्वाचन परिणाम घोषणा भैनसकेको अवस्थामा कुनै उम्मेदवारको योग्यता सम्बन्धमा कुनै प्रश्न उठेमा त्यसको निर्णय गर्नु,
5) निर्वाचन सञ्चालन तथा व्यवस्थापन कार्यका लागि आवश्यक पर्ने कर्मचारी र अन्य सहयोग नेपाल सरकार,  प्रदेश सरकार र स्थानीय सरकारबाट लिनु।
प्रमुख निर्वाचन आयुक्त र आयुक्तको कार्य विभाजन आयोगले तोकेबमोजिम हुने कानुनी व्यवस्था बमोजिम आयोगको निर्णयानुसार प्रमुख निर्वाचन आयुक्त र आयुक्तको कार्य विभाजन हुने गरेको छ। संविधान तथा प्रचलित कानुनबमोजिम आयोगले गर्नुपर्ने सबै काम प्रमुख निर्वाचन आयुक्त मात्र रहेको अवस्थामा निजबाट र अन्य आयुक्तसमेत रहेको अवस्थामा निजहरूको बैठक बसी निर्णय भएबमोजिम हुन्छ। आयोगले आफ्नो काम, कर्तव्य र अधिकार प्रमुख निर्वाचन आयुक्त, कुनै निर्वाचन आयुक्त वा सरकारी कर्मचारीलाई तोकिएको शर्तको अधीनमा रही प्रयोग तथा पालन गर्ने गरी प्रत्यायोजन गर्न सक्ने संवैधानिक व्यवस्था रहेको छ।
निर्वाचन आयोग ऐन, २०७३ बमोजिम आयोगको काम, कर्तव्य र अधिकारहरु
नेपालको संविधानले निर्वाचन आयोगको अन्य काम,  कर्तव्य र अधिकार तथा कार्यविधि सङ्घीय कानून बमोजिम हुने व्यवस्था गरेको छ। सोही बमोजिम निर्वाचन आयोग ऐन, २०७३ ले संविधानमा उल्लेखित काम,  कर्तव्य र अधिकारका अतिरिक्त निर्वाचन आयोगको काम,  कर्तव्य र अधिकार देहाय बमोजिम हुने उल्लेख गरेको छः
(1) सङघीय कानूनमा व्यवस्था भए बमोजिम निर्वाचनको मिति तोक्ने तथा परामर्श दिने,
(2) निर्वाचनमा प्रभावकारी सुरक्षा व्यवस्थाको लागि आवश्यक कार्य गर्ने,
(3) निर्वाचनको अनुगमन गर्ने वा गराउने, 
(4) निर्वाचन पर्यवेक्षण गर्न अनुमती दिने,
(5) निर्वाचनको कामको लागि नेपाल सरकार,  प्रदेश सरकार,  स्थानीय तह वा कुनै सार्वजनिक वा निजी संस्थाबाट सहयोग लिने,
(6) निर्वाचनको काम सञ्चालन गर्न नेपाल सरकार,  प्रदेश सरकार,  स्थानीय तह वा कुनै सार्वजनिक संस्था वा निकाय वा सामुदायिक वा निजी विद्यालय वा महाविद्यालयको भौतिक साधन स्रोतको प्रयोग गर्ने गराउने, 
(7) उम्मेदवारको अयोग्यता सम्बन्धमा परेका उजुरी उपर कारवाही किनारा गर्ने, 
(8) प्रचलित कानूनको आधार तथा प्रक्रिया पुर्याई निर्वाचन रद्द गर्न सक्ने,
(9) निर्वाचन सम्बन्धी नीति,  योजना,  रणनीति तयार गर्ने र त्यसको कार्यान्वयन गर्ने, 
(10) मतदाता पहिचानका लागि आवश्यक व्यवस्था मिलाउने, 
(11) निर्वाचन सम्बन्धी सुधारका बिषयमा आवश्यक अध्ययन,  अनुसन्धान गर्ने, 
(12) निर्वाचन सम्बन्धी सूचना तथा तथ्यांकलाई एकीकृत गरी अभिलेखको व्यवस्थापन गर्ने, 
(13) निर्वाचन कार्यालयको आवश्यक पूर्वाधार विकास सम्बन्धी आवश्यक व्यवस्था मिलाउने,
(14) निर्वाचन सम्बन्धी विशेषज्ञ सेवा दिने व्यवस्था मिलाउने, 
(15) निर्वाचनसँग सम्बन्धित अन्तर्राष्ट्रिय संघ संस्थासँग सम्बन्ध विस्तार गर्ने रहेका छन्,
(16) निर्वाचन सम्बन्धी नियमावली तथा आवश्यकता अनुसार निर्देशिका, कार्यविधि, मापदण्ड, आचार संहिता आदि तर्जुमा गरी लागु गर्ने ।
प्रतिनिधि सभा सदस्य निर्वाचन 
सङ्घीय संसद्को प्रतिनिधि सभाको निर्वाचनको लागि संविधानले दुई प्रकारको निर्वाचन प्रणाली अवलम्बन गर्ने व्यवस्था गरेको छ। प्रतिनिधि सभाको निर्वाचनको लागि नेपाललाई जनसङ्ख्या र भौगोलिक अनुकूलता तथा विशिष्टताका आधारमा एकसय पैँसट्ठी निर्वाचन क्षेत्र कायम गरी प्रत्येक निर्वाचन क्षेत्रबाट एक जना रहने गरी पहिलो हुने निर्वाचित हुने निर्वाचन प्रणाली बमोजिम निर्वाचित हुने एकसय पैसट्ठी सदस्य र सम्पूर्ण देशलाई एक निर्वाचन क्षेत्र मानी राजनीतिक दललाई मत दिने समानुपातिक निर्वाचन प्रणाली बमोजिम निर्वाचित हुने एकसय दश सदस्य गरी जम्मा २७५ सदस्य रहने व्यवस्था छ । 
समानुपातिक निर्वाचन प्रणाली बमोजिम हुने प्रतिनिधि सभाको निर्वाचनका लागि राजनीतिक दलले उम्मेदवारी दिँदा जनसङ्ख्याको आधारमा महिला,  दलित,  आदिवासी जनजाति, खस आर्य,  मधेसी,  थारु,  मुस्लिम,  पिछडिएको क्षेत्र समेतबाट बन्द सूचीका आधारमा प्रतिनिधित्व गराउने व्यवस्था सङ्घीय कानुन बमोजिम हुनेछ भन्ने व्यवस्था समेत गरिएको छ। त्यसरी उम्मेदवारी दिँदा भूगोल र प्रादेशिक सन्तुलनलाई समेत ध्यान दिनुपर्ने,  यसरी दलले उम्मेदवारी दिँदा अपाङ्गता भएको व्यक्तिको समेत प्रतिनिधित्व हुने गरी व्यवस्था गर्नुपर्ने भन्ने व्यवस्था छ। 
सङ्घीय संसद्मा प्रतिनिधित्व गर्ने प्रत्येक राजनीतिक दलबाट निर्वाचित कुल सदस्य सङ्ख्याको कम्तीमा एक तिहाइ सदस्य महिला हुनुपर्ने छ। त्यसरी निर्वाचित गर्दा पहिलो हुने निर्वाचित हुने निर्वाचन प्रणाली बमोजिम निर्वाचित सदस्यहरू मध्ये कुनै राजनीतिक दलको एक तिहाइ सदस्य महिला निर्वाचित हुन नसकेमा त्यस्तो राजनीतिक दलले समानुपातिक निर्वाचन प्रणाली बमोजिम निर्वाचित गर्दा आफ्नो दलबाट सङ्घीय संसद्‍मा निर्वाचित हुने कुल सदस्यको कम्तीमा एक तिहाइ महिला सदस्य हुने गरी निर्वाचित गर्नुपर्ने व्यवस्था गरिएको छ। प्रतिनिधि सभाको पहिलो बैठक प्रारम्भ भएको मितिले पन्ध्र दिनभित्र प्रतिनिधि सभाका सदस्यहरूले आफुमध्येबाट प्रतिनिधि सभाका सभामुख र उपसभामुखको निर्वाचन गर्ने र सभामुख तथा उपसभामुख फरक फरक दल र लिङ्गबाट प्रतिनिधित्व गरेको हुनुपर्ने व्यवस्था समेत संविधानमा गरिएको छ ।
राष्ट्रिय सभा सदस्य निर्वाचन
राष्ट्रिय सभा सदस्यको लागि मिश्रित प्रकारको निर्वाचक मण्डलबाट विभिन्न प्रदेशबाट उम्मेदवार निर्वाचित हुने व्यवस्था संविधानले गरेको छ । राष्ट्रिय सभामा प्रदेश सभाका सदस्य, गाउँपालिकाका अध्यक्ष र उपाध्यक्ष तथा नगरपालिकाका प्रमुख र उपप्रमुख रहेको निर्वाचक मण्डलद्वारा सङ्घीय कानुन बमोजिम मतको भार फरक हुने गरी प्रत्येक प्रदेशबाट कम्तीमा तीन जना महिला, एक जना दलित र एक जना अपाङ्गता भएका व्यक्ति वा अल्पसङ्ख्यक सहित आठ जना गरी निर्वाचित छपन्न जना र नेपाल सरकारको सिफारिसमा राष्ट्रपतिबाट मनोनीत कम्तीमा एक जना महिला सहित तीन जना गरी जम्मा ५९ जना सदस्य रहने व्यवस्था गरिएको छ ।  राष्ट्रिय सभाको पहिलो बैठक प्रारम्भ भएको मितिले पन्ध्र दिनभित्र राष्ट्रिय सभाका सदस्यहरूले आफुमध्येबाट राष्ट्रिय सभाका अध्यक्ष र उपाध्यक्षको निर्वाचन गर्ने  व्यवस्था संविधानमा गरिएको छ । 
प्रदेश सभा सदस्य निर्वाचन
प्रदेश सभा सम्बन्धी व्यवस्था नेपालको इतिहासमा पहिलो पटक भई हाल सातवटै प्रदेशहरूमा कायम छन्। सङ्घीय प्रणाली बमोजिम स्थापना भएका प्रदेशहरूमा सरकार गठन र सञ्चालनको लागि जनसङ्ख्या र भूगोलका आधारमा सिट सङ्ख्याहरू तय गरिएको छ। प्रदेश सभाको निर्वाचनको लागि पनि सङ्घीय संसद्को प्रतिनिधि सभाको लागि अवलम्बन गरिने प्रणाली नै संविधान तथा अन्य कानुनहरूले व्यवस्था गरेका छन्। अतः प्रदेश सभाको निर्वाचन प्रणाली पनि निम्न बमोजिमको हुने व्यवस्था संविधानले गरेको छ।
क. पहिलो हुने निर्वाचित हुने निर्वाचन प्रणाली,

ख. समानुपातिक निर्वाचन प्रणाली ।
पहिलो हुने निर्वाचित हुने निर्वाचन प्रणालीअन्तर्गत एक निर्वाचन क्षेत्र एक पदको आधारमा सबैभन्दा बढी मत प्राप्त गर्ने उम्मेदवार प्रदेश सभाको सदस्यमा निर्वाचित हुने र समानुपातिक निर्वाचन प्रणालीअन्तर्गत प्रत्येक प्रदेशले सम्पूर्ण प्रदेशलाई एक निर्वाचन क्षेत्र मानी दललाई मत दिने र प्रत्येक दलले प्राप्त गरेको कुल मत सङ्ख्याको अनुपातमा त्यस्तो दलको तर्फबाट प्रतिनिधित्व गर्ने उम्मेदवार प्रदेश सभाको सदस्यमा निर्वाचित हुने व्यवस्था गरिएको छ । 
संविधान बमोजिम प्रदेशको व्यवस्थापिका एक सदनात्मक हुने जसलाई प्रदेश सभा भनिने  सम्बन्धित प्रदेशबाट प्रतिनिधि सभामा पहिलो हुने निर्वाचित हुने निर्वाचन प्रणाली बमोजिम निर्वाचित हुने सदस्य सङ्ख्याको दोब्बर सङ्ख्यामा हुन आउने सदस्य, यसरी कायम हुने सदस्य सङ्ख्यालाई साठी प्रतिशत मानी बाँकी चालिस प्रतिशतमा समानुपातिक निर्वाचन प्रणालीबाट निर्वाचित हुने सदस्य गरी मिश्रित निर्वाचन प्रणालीका आधारमा प्रदेश सभा गठन हुने व्यवस्था छ । राजनीतिक दलले उम्मेदवारी दिँदा महिला,  दलित,  अपाङ्गता भएका व्यक्तिहरूको समेत प्रतिनिधित्व हुने गरी दिनुपर्ने र कुल सदस्य सङ्ख्याको कम्तीमा एक तिहाइ महिला अनिवार्य हुनुपर्ने व्यवस्था समेत गरिएको छ। प्रदेश सभाका सभामुख र उपसभामुख प्रतिनिधि सभाका सभामुख र उपसभामुखको निर्वाचन प्रक्रिया बमोजिम निर्वाचित हुने व्यवस्था समेत संविधानले गरेको छ । 
उक्त निर्वाचनबाट निर्वाचित भएका प्रदेश सभाका सदस्यहरू निम्न बमोजिम छन् ।

नेपालमा प्रयोगमा रहेको निर्वाचन प्रणाली 
नेपालको संविधान र निर्वाचन सम्बन्धी कानूनले व्यवस्था गरे अनुसार स्थानीय तह सदस्यको निर्वाचन पहिलो हुने निर्वाचित हुने निर्वाचन प्रणाली,  प्रदेश सभा र प्रतिनिधि सभा सदस्यको निर्वाचन पहिलो हुने निर्वाचित हुने निर्वाचन प्रणाली र समानुपातिक निर्वाचन प्रणाली,  राष्ट्रिय सभा सदस्यको निर्वाचन बढी मत वा पहिलो हुने निर्वाचित हुने निर्वाचन प्रणाली र राष्ट्रपति तथा उपराष्ट्रपतिको निर्वाचन बहु मत वा दुई चरण मत प्रणाली अन्तरगत हुने व्यवस्था रहेको छ । निर्वाचन कानूनमा स्पष्ट रुपमा उल्लेख नभएतापनि स्थानीय तहको अन्य वडा सदस्यको निर्वाचन एकमुष्ट मत प्रणाली अन्तरगत गरिन्छ ।
नेपालमा समानुपातिक प्रतिनिधित्व प्रणालीतर्फ प्रतिनिधिहरु निर्वाचित हुन्छन् ।
नेपालमा प्रतिनिधि सभा सदस्य र प्रदेश सभा सदस्यमा समानुपातिक प्रतिनिधित्व निर्वाचन प्रणाली अवलम्बन गरिएको छ। प्रतिनिधि सभा सदस्यमा २७५ मध्ये ११० र प्रदेश सभा सदस्यमा ५५० मध्ये २२० अर्थात कुल सदस्य संख्याको चालीस प्रतिशत सदस्यहरु समानुपातिक निर्वाचन प्रणाली अन्तरगत निर्वाचित हुन्छन् । समानुपातिक निर्वाचन प्रणाली बमोजिम प्रतिनिधि सभा सदस्य निर्वाचनका लागि सम्पूर्ण देशलाई एक निर्वाचन क्षेत्र मानी राजनीतिक दललाई मत दिने र प्रत्येक दलले प्राप्त गरेको कूल मत संख्याको अनुपातमा दललाई प्राप्त हुने सिटमा त्यस्तो दलको तर्फबाट प्रतिनिधित्व गर्ने उम्मेदवार प्रतिनिधि सभाको सदस्यमा निर्वाचित हुन्छन्। त्यसैगरी,  प्रदेश सभा सदस्य तर्फ प्रत्येक प्रदेशलाई एक निर्वाचन क्षेत्र मानी राजनीतिक दललाई मत दिने र दलले प्राप्त गरेको कूल मत संख्याको अनुपातमा दललाई प्राप्त हुने सिटमा त्यस्तो दलको तर्फबाट प्रतिनिधित्व गर्ने उम्मेदवार प्रदेश सभा सदस्यमा निर्वाचित हुन्छन्। समानुपातिक निर्वाचन प्रणाली बमोजिम निर्वाचनका लागि राजनीतिक दलले उम्मेदवारी दिँदा जनसंख्याको आधारमा महिला,  दलित,  आदिवासी, जनजाति,  खस आर्य,  मधेशी,  थारु,  मुस्लिम,  पिछडिएको क्षेत्र समेतबाट भूगोल र प्रादेशिक सन्तुलन समेतका आधारमा बन्द सूचीबाट प्रतिनिधित्व गराउनु पर्ने व्यवस्था रहेको छ। तर प्रतिनिधि सभा सदस्यको हकमा समानुपातिक प्रतिनिधित्व निर्वाचन प्रणाली तर्फ कुल सदर मतको तीन प्रतिशत वा सो भन्दा बढी मत प्राप्त गर्ने र प्रदेश सभा सदस्यको हकमा कुल सदर मतको १.५ प्रतिशत मत वा सो भन्दा बढी मत प्राप्त गर्ने दलको तर्फबाट मात्र उम्मेदवार निर्वाचित हुने व्यवस्था छ ।
वि.सं. २०७४ मा सम्पन्न राष्ट्रिय सभा सदस्य निर्वाचनमा अपनाइएको निर्वाचन प्रणाली
वि.सं. २०७४ मा सम्पन्न राष्ट्रिय सभा सदस्य निर्वाचनमा एकल संक्रमणीय मत प्रणाली र पहिलो हुने निर्वाचित हुने निर्वाचन प्रणाली अपनाईएको थियो। प्रत्येक प्रदेशबाट महिला तीन जना, दलित एक जना,  अपाङ्गता भएका व्यक्ति वा अल्पसङ्ख्यक समुदायबाट एक जना र अन्य तीन जना निर्वाचित हुने संवैधानिक व्यवस्था रहेकोमा निर्वाचित हुने पदमध्ये महिला समुहका तीन जना र अन्य समुहका तीन जनाको लागि एकल सङ्क्रमणीय मत प्रणाली अपनाईएको थियो भने दलित एक जना र अपाङ्गता भएका व्यक्ति वा अल्पसङ्ख्यक समुदायबाट एक जनाको लागि पहिलो हुने निर्वाचित हुने निर्वाचन प्रणाली अपनाइएको थियो।
बढीमत वा बहुमत प्रणाली निर्वाचन प्रणाली
मतदानमा खसेको कुल सदर मत मध्ये सबैभन्दा बढी मत ल्याउने उम्मेदवार वा राजनीतिक दल निर्वाचित हुने प्रणालीलाई बढीमत प्रणाली भनिन्छ। बढी मत भनेको निर्वाचनमा सबैभन्दा बढी मत अर्थात एक मत बढी ल्याउने दल वा उम्मेदवार विजयी हुने हो। यस पद्दतीमा जति उम्मेदवारले निर्वाचनमा प्रतिष्पर्धा गर्दछन त्यसमा सबै भन्दा बढी मत प्राप्त गर्ने उम्मेदवार विजयी भएको मानिन्छ। यसमा पुर्ण बहुमत ल्याउनु आवश्यक पर्दैन। त्यसै गरी मतदानमा खसेको कुल सदर मत मध्ये बहुमत ल्याउने उम्मेदवार वा राजनीतिक दल निर्वाचित हुने प्रणालीलाई बहुमत प्रणाली भनिन्छ। यस प्रणालीमा निर्वाचनमा कुनै दल वा उम्मेदवारले खसेको सदरमतको कम्तिमा ५० प्रतिशत र थप १ मत (५० प्रतिशत + १) प्राप्त गर्ने उम्मेदवार विजयी घोषणा गरिन्छ। अतः यस प्रणालीमा एकातिर बढी मत ल्याई विजयी हुने कुरा गरिन्छ भने अर्कोतिर बहुमत प्राप्त गरी विजयी हुने कुरा गरिन्छ। बढी मत/बहुमत प्रणालीको विशिष्टता भनेको नै एक निर्वाचन क्षेत्रमा प्रयोग गर्नु हो। यस प्रणालीमा बढी मत र बहुमतमा रहेको भिन्नतालाई स्पष्टसंग बुझ्नु पर्दछ।
पहिलो हुने निर्वाचित हुने निर्वाचन प्रणाली
एक निर्वाचन क्षेत्रबाट सबैभन्दा बढी मत प्राप्त गर्ने उम्मेदवार निर्वाचित हुने प्रणालीलाई पहिलो हुने निर्वाचित हुने निर्वाचन प्रणाली भनिन्छ । यस्तो निर्वाचन प्रणालीमा मतदाताले दल वा समूहलाई नभई उम्मेदवारलाई मतदान गर्दछन्। बढी मत ल्याउने उम्मेदवार विजयी हुने यो प्रणालीलाई प्रत्यक्ष निर्वाचनका रुपमा अपनाइन्छ। यस्तो निर्वाचन प्रणाली अपनाउँदा निश्चित भूगोललाई विभिन्न निर्वाचन क्षेत्रमा विभाजन गरी एक क्षेत्र एक पदका आधारमा प्रतिनिधि निर्वाचित गरिन्छ। नेपालको संविधानले प्रतिनिधि सभा सदस्य २७५ मध्ये १६५ तथा प्रदेश सभा सदस्य ५५० मध्ये ३३० स्थान अर्थात कुल सदस्य संख्याको ६० प्रतिशत हुन आउने सदस्यको लागि यो निर्वाचन प्रणालीबाट निर्वाचन हुने व्यवस्था गरेको छ । पहिलो हुने निर्वाचित हुने निर्वाचन प्रणाली बढीमत वा बहुमत निर्वाचन प्रणालीको सबैभन्दा सरल रूप हो। यो प्रणालीमा सदर मतको पूर्ण बहुमत नभए पनि अरूभन्दा बढी मत प्राप्त गर्ने उम्मेदवार विजयी हुन्छ। यो प्रणाली एक सदस्यीय निर्वाचन क्षेत्रमा प्रयोग गरिन्छ र यसमा मतदाताले राजनीतिक दललाई नभई उम्मेदवारलाई मत दिन्छन्।
पहिलो हुने निर्वाचित हुने निर्वाचन प्रणालीका विशेषताहरु
पहिलो हुने निर्वाचित हुने निर्वाचन प्रणालीको मुख्य विशेषता सबै भन्दा बढी मत ल्याउने उम्मेदवार निर्वाचित हुनु हो । यस प्रणालीमा उम्मेदवार र मतदाताको बीचमा प्रत्यक्ष सम्बन्ध रहने, कुनै राजनीतिक दलले सरकार गठनका लागि आवश्यक बहुमत प्राप्त गर्न सहज हुने, दलले बहुमत प्राप्त गर्न सक्ने भएकोले स्थिर सरकार निर्माण हुने, कुनै क्षेत्र वा स्थान विशेषमा मात्र क्रियाशिल रहेका राजनीतिक दलका उम्मेदवारहरू बिजयी हुन सक्ने, मतदान गर्न एवम् मतगणना गर्न सरल हुने, स्वतन्त्र उम्मेदवारले पनि निर्वाचनमा प्रतिष्पर्धा गर्न र बिजयी हुन सक्ने तथा कुनै उम्मेदवार निर्वाचित हुन बहुमत आवश्यक नहुने जस्ता विशेषताहरु रहेका छन्।
समानुपातिक प्रतिनिधित्व निर्वाचन प्रणाली
निश्चित भौगोलिक क्षेत्रलाई एक निर्वाचन क्षेत्र मानी दललाई मत दिने र प्रत्येक दलले प्राप्त गरेको कुल मत सङ्ख्याको अनुपातमा त्यस्तो दलको तर्फबाट प्रतिनिधित्व गर्ने उम्मेदवार निर्वाचित हुने प्रणाली समानुपातिक प्रतिनिधित्व निर्वाचन प्रणाली हो। नेपालको संविधानले प्रतिनिधि सभा र प्रदेश सभामा समानुपातिक प्रतिनिधित्व निर्वाचन प्रणालीबाट समेत सदस्य निर्वाचित हुने व्यवस्था गरेको छ। यस अनुसार प्रतिनिधि सभा र प्रदेश सभाका कुल सदस्य मध्ये ४० प्रशितशत समानूपातिक प्रतिनिधत्व निर्वाचन प्रणालीबाट निर्वाचित हुन्छन्। यस्तो निर्वाचनमा मतदाताले उम्मेदवारलाई नभइ राजनीतिक दललाई मत दिन्छन्।
समानुपातिक प्रतिनिधित्व निर्वाचन प्रणालीमा बन्द सूची 
निश्चित भौगोलिक क्षेत्रलाई एक निर्वाचन क्षेत्र मानी राजनीतिक दललाई मत दिने समानुपातिक प्रतिनिधित्व निर्वाचन प्रणाली अन्तर्गत हुने निर्वाचनमा संविधान तथा कानून बमोजिम सबै वर्ग,  क्षेत्र,  लिङ्ग,  जातजाती र समुदायको उचित प्रतिनिधित्व हुने गरी निर्वाचन व्यवस्थापन गर्ने निकाय समक्ष पेश गरिएको उम्मेदवारको सूची नै बन्द सूची हो । बन्द सूची भन्नाले खामबन्दी वा गोप्य भन्ने अर्थमा लिनु हुँदैन । निर्वाचन व्यवस्थापन गर्ने निकायमा पेश भएको उम्मेदवारको अन्तिम सूचीमा कसैले थपघट वा परिवर्तन गर्न नपाउने हुँदा यसलाई बन्द सूची भनिएको हो। यस्तो अन्तिम सूची मतदाताको जानकारीका लागि निर्वाचन व्यवस्थापन निकायले सार्वजनिक गर्दछ। दलले पाएको मतको आधारमा दललाई उपलब्ध हुने सिटमा राजनीतिक दलले यसै सूचीमा रहेका उम्मेदवारहरु मध्येबाट विजयी उम्मेदवारको छनौट गर्दछन्। नेपालको सन्दर्भमा संविधान र निर्वाचन कानूनमा भएको व्यवस्था बमोजिम महिला,  दलित,  आदिवासी जनजाति, मधेसी, थारु,  मुश्लिम,  खस आर्य,  पिछडिएको वर्ग क्षेत्र,  अल्पसंख्यक तथा आपाङ्गता भएको व्यक्ति समेतको समानुपातिक प्रतिनिधित्व हुने गरी ६ वटा क्लष्टरमा राजनीतिक दलले उम्मेदवारको नाम समावेश गरी निर्वाचन आयोगमा उम्मेदवारको बन्द सूची पेश गर्नु पर्ने व्यवस्था रहेको छ। यसरी बन्द सूचीमा नाम कायम रहेको व्यक्ति सम्बन्धित सभाको उक्त कार्यकाल भरी उम्मेदवारको रुपमा रहने हुँदा कुनै पनि तहको निर्वाचनमा उम्मेदवार बन्नु पूर्व बन्द सूचीबाट नाम हटाएको हुनु पर्नेछ ।
समानुपातिक प्रतिनिधित्व निर्वाचन प्रणालीका विशेषताहरु
समानुपातिक प्रतिनिधित्व निर्वाचन प्रणालीका मुख्य विशेषता मतदाताको मतको अधिकतम सदुपयोग भइ कम भन्दा कम मत खेर जाने र राज्यको जनसाङ्ख्यिक बनोट अनुसार महिला तथा पिछडिएका वर्ग, क्षेत्र, अल्पसङ्ख्यक तथा जातजातिको प्रतिनिधित्व सुनिश्चित हुन सक्नु हो । यस प्रणालीमा निर्वाचनमा भाग लिने अधिकांश राजनीतिक दलहरुको प्रतिनिधित्व हुन सक्ने तथा उम्मेदवारको सूचीमा राजनीतिक दलको नियन्त्रण हुने हुँदा दलले छनौट गरेका उम्मेदवार प्राथमिकतामा पर्ने जस्ता बिशेषताहरु रहेका छन् ।
समानुपातिक निर्वाचन प्रणालीमा सीट निर्धारण गर्दा प्रयोग गरिने सूत्रहरु
समानुपातिक प्रतिनिधित्व निर्वाचन प्रणालीमा राजनीतिक दलले प्राप्त गर्ने सिट बाँडफाँडका लागि सेण्ट लग, मोडिफाइड सेण्ट लग जस्ता सूत्रको प्रयोग गरिन्छ। नेपालमा संविधान सभा सदस्य निर्वाचन, २०६४ र अर्को संविधान सभा निर्वाचन, २०७० मा समानुपातिक सदस्यको सिट संख्या निर्धारण गर्दा मोडिफाइड सेण्ट लग सूत्र १, ३, ५, ७..........र यस्तै विजोर अङ्कले भाग गर्ने र अधिक शेष ले सिट प्राप्त गर्दै जाने विधिको प्रयोग गरिएको थियो। वि. सं. २०७४ मा सम्पन्न प्रतिनिधि सभा तथा प्रदेश सभा सदस्य निर्वाचनमा समानुपातिक सदस्यको सिट संख्या निर्धारण गर्दा सेण्ट लग सूत्र १, ३, ५, ७..........र यस्तै विजोर अङ्कले भाग गर्ने र अधिक शेष ले सिट प्राप्त गर्दै जाने विधिको प्रयोग गरिएको थियो ।
दुई चरण मत प्रणाली
दुई चरण मत प्रणाली बढी मत वा बहुमत निर्वाचन प्रणाली परिवारको एक निर्वाचन प्रणाली हो। बहुमत निर्वाचन प्रणालीमा निर्वाचित हुन उम्मेदवारले निर्वाचनमा खसेको सम्पूर्ण मतको पचास प्रतिशत भन्दा बढी (५० प्रतिशत +१) मत प्राप्त गर्नु पर्ने हुन्छ। यदी पहिलो चरणमा प्रतिष्पर्धामा रहेको उम्मेदवार कसैले पनि बहुमत प्राप्त गर्न नसकेमा दोश्रो चरणको निर्वाचन गर्नु पर्ने हुनाले यसलाई दुई चरण मत निर्वाचन प्रणाली भनिन्छ। पहिलो चरणमा सबैभन्दा बढी मत प्राप्त गर्ने दुई जना उम्मेदवारको बीचमा दोश्रो चरणको निर्वाचन गरिन्छ। दोश्रो चरणमा पूर्ण बहुमत प्राप्त गर्ने उम्मेदवार निर्वाचित हुने व्यवस्था छ। नेपालको सन्दर्भमा राष्ट्रपति र उपराष्ट्रपतिको निर्वाचनमा यो प्रणाली अपनाउनु पर्ने संवैधानिक व्यवस्था रहेको छ।
एकल संक्रमणीय मत निर्वाचन प्रणाली 
सामान्य अर्थमा मतदाताले उम्मेदवारहरूको क्रम निर्धारण गरी मतदान गर्नुपर्ने निर्वाचन प्रणाली एकल संक्रमणीय मत निर्वाचन प्रणाली हो। यसलाई अझ प्रष्ट गर्ने हो भने मतदाताले मतपत्रमा क्रमश प्राथमिकता तोकी गरेको मतदानबाट सबै भन्दा बढी मत ल्याउने वा कम मत ल्याउने कुनै उम्मेदवारले प्राप्त गरेको मत लगतै दोस्रो प्राथमिकतामा रहेको उम्मेदवारका लागि सार्ने गरी गरिने निर्वाचन प्रणालीलाई एकल संक्रमणीय मत निर्वाचन प्राणाली भनिन्छ। यसमा उम्मेदवार बिजयी हुनका लागि कोटा अथवा प्राप्त गर्नै पर्ने मत सुत्रका आधारमा निर्धारण गरिन्छ । यसरी निर्धारण गरिएको कोटा कुनै उम्मेदवारले प्राप्त गरेमा सो उम्मेदवार बिजयी हुन्छ। यसरी बिजयी भएको उम्मेदवारले प्राप्त गरेको मत कोटा भन्दा बढी भएमा बढी भएको जति मत दोस्रो प्राथमिकताको उम्मेदवारमा सर्न जान्छ। यदी कुनैपनि उम्मेदवारले कोटा बराबरको मत प्राप्त गर्न नसकेमा सबै भन्दा कम मत प्राप्त गर्ने उम्मेदवारलाइ प्रतिष्पर्धाको सूचीबाट हटाई निजको मत दोस्रो प्राथमिकताको उम्मेदवारमा सारिन्छ। यो प्रक्रिया तोकिएको निश्चित संख्यामा उम्मेदवार निर्वाचित नभए सम्म चलिरहन्छ। एक निर्वाचन क्षेत्रबाट एकजना भन्दा बढी उम्मेदवार निर्वाचित गर्नुपर्ने वा बहुसदस्यीय निर्वाचन क्षेत्रमा यस्तो निर्वाचन प्रणाली उपयुक्त मानिन्छ। एकल संक्रमणीय मत निर्वाचन प्रणालीमा देहायको सूत्र प्रयोग गरी निर्वाचित हुने कोटा निर्धारण गरिन्छ।
एकमुष्ठ मत प्रणाली
एक भन्दा बढी सदस्य निर्वाचित हुने निर्वाचन क्षेत्रमा बढी मत निर्वाचन प्रणालीको प्रयोग नै एकमुष्ठ मत प्रणालीको रुपमा रहेको हुन्छ। यस्तो निर्वाचन प्रणालीमा निर्वाचित हुने संख्या जति छ मतदाताले त्यति नै संख्यामा मतदान गर्न पाउँदछन्। मतदाताले प्रदान गरेको मत अनुसार बढी मत ल्याउने उम्मेदवारहरु निर्वाचित हुन्छन्। यस्तो प्रणालीमा सामान्यतया मतदाताले राजनीतिक दलभन्दा उम्मेदवारलाई नै निर्वाचित गर्न मतदान गर्दछन्। सम्वत् २०७४ सालको स्थानीय तहको निर्वाचनको वडा सदस्यमा अन्य समुहबाट दुई जना निर्वाचित गर्न यो प्रणालीको प्रयोग भएको थियो।
नेपालको संविधान, २०७२ मा लैङ्गिक तथा समावेशीकरणको व्यवस्था 
नेपालको संविधानको प्रस्तावनामा वर्गीय, जातीय,  क्षेत्रीय, भाषिक, धार्मिक, लैङ्गिक विभेद र सबै प्रकारका जातीय छुवाछूतको अन्त्य गरी आर्थिक समानता, समृद्धि र सामाजिक न्याय सुनिश्चित गर्न समानुपातिक समावेशी र सहभागितामूलक सिद्धान्तका आधारमा समतामूलक समाजको निर्माण गर्ने संकल्प गरिएको छ। संविधानको कार्यान्वयन एवम् संवैधानिक हकहरूको प्रचलनको लागि लैङ्गीक समानता तथा समावेशी सिद्धान्तका आधारमा महिला, दलित, आदिवासी जनजाती, मधेशी, मुश्लिम, अपाङ्गता भएका व्यक्ति, अल्पसंख्यक, पिछडीएको वर्ग र क्षेत्रका सबैलाई शासकीय प्रणाली अनुरुप राज्य संरचनाका सबै अंगहरुमा सहभागी गराउन अनिवार्य हुन्छ भन्ने कुरा उल्लेख गरिएको छ । यस अनुसार नेपालको संविधानमा प्रतिनिधित्व प्रणालीलाई लैङ्गिकमैत्री र समावेशी बनाउन गरिएको मुख्य व्यवस्थाहरु देहाय बमोजिम रहेका छन्ः
· राष्ट्रपति र उपराष्ट्रपतिमा फरक फरक लिङ्ग वा समुदायबाट निर्वाचित गरिनु पर्ने,
· समानुपातिक निर्वाचन प्रणाली बमोजिम हुने प्रतिनिधि सभा, प्रदेश सभाको निर्वाचनका लागि राजनीतिक दलले उम्मेदवारी दिँदा जनसंख्याको आधारमा महिला, दलित, आदिवासी जनजाति, खस आर्य, मधेसी, थारू, मुस्लिम, पिछडिएको क्षेत्र समेतबाट बन्द सूचीका आधारमा प्रतिनिधित्व गराउने व्यवस्था सङ्घीय कानून बमोजिम हुने र त्यसरी उम्मेदवारी दिँदा भूगोल र प्रादेशिक सन्तुलनलाई समेत ध्यान दिनु पर्ने,
· सङ्घीय संसदमा प्रतिनिधित्व गर्ने प्रत्येक राजनीतिक दलबाट निर्वाचित कुल सदस्य संख्याको कम्तिमा एकतिहाई सदस्य महिला हुनु पर्ने,
· राष्ट्रिय सभामा प्रत्येक प्रदेशबाट कम्तीमा तीन जना महिला, एक जना दलित र एक जना अपाङ्गता भएका व्यक्ति वा अल्पसङ्ख्यक सहित आठ जना गरी निर्वाचित गर्नुपर्ने एवम् नेपाल सरकारको सिफारिसमा राष्ट्रपतिबाट मनोनीत हुने कम्तीमा एक जना महिला सहित तीन जनाको प्रतिनिधित्व हुने, 
· प्रतिनिधि सभाको सभामुख र उपसभामुख तथा राष्ट्रिय सभाको अध्यक्ष र उपाध्यक्ष मध्ये एक जना महिला हुने गरी गर्नु पर्ने,
· प्रदेश सभामा प्रतिनिधित्व गर्ने प्रत्येक राजनीतिक दलबाट निर्वाचित कुल सदस्य संख्याको कम्तिमा एकतिहाई सदस्य महिला हुनु पर्ने,
· प्रदेश सभाको सभामुख र उपसभामुखमध्ये एक जना महिला हुने गरी गर्नु पर्ने,
· प्रदेशसभाको लागि सात वटा प्रदेशका दुई सय बिस वटा पदमा समानुपातिक निर्वाचन प्रणाली बमोजिम हुने निर्वाचनका लागि राजनीतिक दलले उम्मेदवारी दिंदा जनसंख्याको आधारमा महिला, दलित, आदिवासी जनजाति, खस आर्य, मधेशी, थारु, मुस्लिम, पिछडिएको क्षेत्र, अल्पसंख्यक समुदाय समेतबाट बन्द सूचीका आधारमा सङ्घीय कानून बमोजिम प्रतिनिधित्व गराउने र यसरी उम्मेदवारी दिंदा सम्बन्धित प्रदेशको भौगोलिक सन्तुलनलाई समेत ध्यान दिनुपर्ने,
· जिल्ला सभाले एक जना प्रमुख, एक जना उपप्रमुख, कम्तीमा तीन जना महिला र कम्तीमा एक जना दलित वा अल्पसङ्ख्यक सहित बढीमा नौ जना सदस्य रहेको जिल्ला समन्वय समितिको निर्वाचन गर्ने,
· गाउँ वा नगर सभामा प्रत्येक वडाबाट कम्तीमा दुईजना महिलाको प्रतिनिधित्व हुने,
· गाउँ सभाका सदस्यहरूले आफूमध्येबाट निर्वाचित गरेका चार जना महिला सदस्य र दलित वा अल्पसङ्ख्यक समुदायबाट गाउँ सभाले निर्वाचित गरेका दुई जना सदस्य समेत गाउँ कार्यपालिकाको सदस्य हुने,
· नगर सभाका सदस्यहरूले आफूमध्येबाट निर्वाचित गरेका पाँच जना महिला सदस्य र दलित वा अल्पसङ्ख्यक समुदायबाट नगर सभाले निर्वाचित गरेका तीन जना सदस्य समेत नगर कार्यपालिकाको सदस्य हुने ।
राजनीतिक दलसम्बन्धी ऐन, २०७३ (लैङ्गिक तथा समावेशी पक्ष)
· राजनीतिक दलसम्बन्धी ऐन, २०७३ मा दलको सदस्यता प्राप्त गर्न नागरिकलाई धर्म, जात, जाति, सम्प्रदाय, भाषा वा लिङ्गको आधारमा बन्देज लगाइएको, बञ्चित गरेको वा विभेद गरेको देखिएमा दल दर्ता हुन नसक्ने प्रावधान राखी प्रतिनिधित्व प्रणालीलाई लैङ्गिकमैत्री र समावेशी बनाउने प्रयास गरिएको छ। 
· राजनीतिक दलको संगठनात्मक संरचना र विधान बमोजिम निर्वाचन, मनोनयन वा नियक्ति गर्दा नेपालको सामाजिक विविधता प्रतिविम्बित हुने गरी आफ्ना सदस्यहरु मध्येबाट त्यस्ता समितिमा समानुपातिक समावेशी सिद्धान्तका आधारमा सहभागिता हुने व्यवस्था गर्नु पर्ने र दलको सबै तहको समितिमा कम्तिमा एक तिहाई महिला सदस्य हुने व्यवस्था गर्नु पर्ने कानुनी प्रावधान रहेको छ ।
निर्वाचन व्यवस्थापनमा लैङ्गिक तथा समावेशी नीति, २०७७
· आयोगको नीति, रणनीति, कानून, योजना, बजेट, कार्यक्रम, संरचना तथा निर्वाचनका सबै चरण र प्रक्रियामा लैङ्गिक समानता तथा सामाजिक समावेशीकरणलाई मूल प्रवाहीकरण गर्ने,

· महिला तथा समावेशी समूहको सहभागिता अभिवृद्धि गरी सोको लेखाजोखा, अनुगमन तथा मूल्याङ्कन गर्ने पद्धतिको विकास गर्ने,

· पूर्वाधार संरचना र सूचना सामग्रीलाई लैङ्गिक, समावेशी तथा अपाङ्गता मैत्री बनाउँदै लैजाने,

· संवैधानिक आयोग, सरकारी निकाय, राजनीतिक दल, गैर सरकारी संस्था, निजी क्षेत्र, नागरिक समाज तथा अन्य सरोकारवालासँगको समन्वय र सहकार्यमा यस नीतिलाई कार्यान्वयन गर्ने,
· राजनीतिक दल तथा निर्वाचनका अन्य सरोकारवालाहरूलाई यस नीतिको कार्यान्वयन गर्न क्षमता अभिबृधि गराउने  मूख्य प्रावधानहरु रहेको छ ।
निर्वाचन व्यवस्थापनमा मानव संसाधन नीति, २०७७
· मानव संसाधन व्यवस्थामा समानता प्रवद्र्धन,सबै वर्ग, लिङ्ग, क्षेत्र, जातजाति, समुदाय र आर्थिक, सामाजिक विभेदका कारण पछाडि परेका वर्ग तथा महिलाहरूको संरक्षण, विकास, सशक्तीकरण, अवसर र पहुँचको निम्ति क्रियाशील रहने,

· निर्वाचन जनशक्तिको दरबन्दी प्रक्षेपण, छनौट, नियुक्ति, पदस्थापन र खटनपटनका सम्बन्धमा लैङ्गिक तथा समावेशी सिद्धान्त समेतका आधारमा न्यूनतम मापदण्ड, आचारसंहिता तथा कार्यविधि तयार गरी लागू गरिने,
· निर्वाचन शिक्षा सम्बन्धी पाठ्यक्रम र सामग्रीको निर्माण गर्दा लैङ्गिक, समावेशी तथा अपाङ्गमैत्री बनाइने मूख्य प्रावधानहरु रहेको छ ।
निर्वाचन व्यवस्थापनमा सामाजिक सञ्जालको उपयोग सम्बन्धी नीति, २०७७
· सम्प्रेषण गरिने सामग्रीहरू मतदाताका मौलिक विविधतालाई सम्बोधन गर्नका लागि महिला, युवा, अपाङ्गता भएका व्यक्ति, उमेर, शैक्षिकस्तर, भाषाभाषी, स्थानीयता, भौगोलिकक्षेत्र मैत्री सामग्री तयार गर्ने, 
· लक्षित वर्गका लागि समावेशी तथा लैङ्गिकमैत्री निर्वाचन तथा मतदाता शिक्षा, सूचना तथा सञ्चार सामग्रीको उत्पादनमा पहुँच बढाउने,

· अपाङ्गतामैत्री नविनतम प्रविधिको उपयोगमा बृद्धि गर्दै लाने, 
· बिभिन्नसंघ संस्थालाई निर्वाचन तथा मतदाता शिक्षा, सूचना तथा सञ्चार सामग्री उत्पादन तथा वितरणमा उत्प्रेरित र जिम्मेवार बनाउँदै लगिनेछ भन्ने  मूख्य प्रावधानहरु रहेको छ। 
प्रतिनिधिसभा तथा प्रदेशसभा सदस्य निर्वाचन सम्बन्धी कानूनी व्यवस्था 
· नेपालको संविधान
· राजनीतिक दल सम्बन्धी ऐन, २०७३
· स्थानीय तह निर्वाचन ऐन, २०७३
· निर्वाचन आयोग ऐन, २०७३
· निर्वाचन (कसूर तथा सजाय) ऐन, २०७३
· मतदाता नामावली ऐन, २०७३
· निर्वाचन आयोग नियमावली, २०७३
· प्रतिनिधिसभा तथा प्रदेशसभा सदस्य निर्वाचन निर्वाचन निर्देशिका, २०७९
· निर्वाचन पर्यवेक्षण निर्देशिका, २०७९
· निर्वाचन सुरक्षा (व्यवस्थापन) निर्देशिका, २०७९
· निर्वाचन अनुगमन निर्देशिका, २०७९
· निर्वाचन (जनशक्ति व्यवस्थापन) निर्देशिका, २०७९
· निर्वाचन आचार संहिता, २०७९
निर्वाचन कार्यक्रम
निर्वाचनको मिति र मतदानको समय 
नेपाल सरकारले निर्वाचन आयोगको परामर्शमा निर्वाचन मिति तोक्छ। प्रतिनिधिसभा तथा प्रदेशसभा सदस्य निर्वाचन नेपाल सरकारले तोकेको मितिमा निर्वाचन गराउने संवैधानिक व्यवस्थाअनुसार निर्वाचन आयोगले २०७९ मंसिर ४ गते एकै चरणमा निर्वाचन गराउँदैछ । आयोगले सो दिन विहान ७.०० बजेदेखि अपरान्ह ५.०० बजेसम्म मतदानको समय निर्धारण गरेको छ ।
निर्वाचन कार्यक्रम
निर्वाचनलाई स्वच्छ, स्वतन्त्र र विश्वसनीय ढंगले सम्पन्न गराउनको लागि मतदाता नामावली तयारी, निर्वाचन सामग्रीको व्यवस्थापन, विभिन्न प्रशिक्षण कार्यक्रमहरुको सञ्चालन, उम्मेदवारी, मतपत्रको छपाई, मतदान, मतगणना तथा परिणाम प्रकाशन लगायतका विषयवस्तु समेटी निर्वाचन आयोगले निर्वाचन प्रकाशन गर्दछ । प्रतिनिधिसभा तथा प्रदेशसभा सदस्य निर्वाचन, २०७९ को निर्वाचन कार्यक्रम देहायबमोजिम रहेको छ ।
प्रतिनिधिसभा सदस्य तथा प्रदेशसभा सदस्य निर्वाचन, २०७९
	पहिलो हुने निर्वाचित हुने निर्वाचन प्रणाली तर्फको निर्वाचन कार्यक्रम 

	क्रस
	क्रियाकलाप
	मिति
	समय
	स्थान
	कैफियत

	
	
	
	
	
	

	
	
	देखि
	सम्म
	देखि
	सम्म
	
	

	1
	उम्मेदवारको मनोनयनपत्र दर्ता गर्ने
	2079/06/23
	2079/06/23
	10.00
	17.00
	निर्वाचन अधिकृतको कार्यालय
	 

	२
	मनोनयन पत्र दर्ता भएको उम्मेदवारको सूची प्रकाशन गर्ने
	2079/06/23
	17.00
	19.00
	ऐ.ऐ.
	 

	3
	उम्मेदवारको विरोधमा उजुरी दिने
	2079/06/24
	10.00
	1५.00
	ऐ.ऐ.
	 

	४
	मनोनयन पत्र र उजुरी उपर जाँचबुझ गरी निर्णय गर्ने
	2079/06/24
	2079/6/25
	1५.00
	17.00
	ऐ.ऐ.
	२०७9/६/२४ गते अपराह्न १५.०० बजेदेखि २०७9/६/२५ गते अपराह्न १७.०० बजेसम्म

	5
	उम्मेदवारको नामावली प्रकाशन गर्ने
	2079/06/25
	17.00
	19.00
	ऐ.ऐ.
	 

	६
	उम्मेदवारको नाम फिर्ता लिने
	2079/06/26
	10.00
	13.00
	ऐ.ऐ.
	 

	7
	उम्मेदवारको अन्तिम नामावली प्रकाशन गर्ने
	2079/06/26
	13.00
	15.00
	ऐ.ऐ.
	 

	८
	उम्मेदवारलाई निर्वाचन चिन्ह प्रदान गर्ने
	2079/06/26
	१६.00
	19.00
	ऐ.ऐ.
	 

	9

मतदान 

	२०७९।०८।०४
	07.00
	17.00
	सम्बन्धित मतदान केन्द्र
	 

	
	
	
	
	
	
	
	

	· 
	· प्रतिनिधि सभा र प्रदेश सभा सदस्यको समानुपातिक निर्वाचन प्रणाली तर्फको बन्दसूचीमा नाम समावेश भएको व्यक्ति प्रतिनिधि सभा सदस्य र प्रदेश सभा सदस्य निर्वाचनको पहिलो हुने निर्वाचित हुने निर्वाचन प्रणाली तर्फको उम्मेदवार हुन पाउने छैन । 

	· 
	· प्रत्येक निर्वाचन क्षेत्रका सबै मतदान केन्द्रमा मतदान भएका सबै मतपेटिका मतदान अधिकृतबाट निर्वाचन अधिकृतको कार्यालयमा प्राप्त भए पश्चात मतगणना कार्य शुरू गरिनेछ ।  


समानुपातिक निर्वाचन प्रणाली तर्फको कार्यक्रम 
	क्र.सं.
	क्रियाकलाप
	मिति
	समय
	स्थान

	
	
	देखि
	सम्म
	देखि
	सम्म
	

	१
	समानुपतिक निर्वाचन प्रणाली वमोजिम हुने निर्वाचनमा भाग लिन चाहने राजनीतिक दलहरुले निवेदन पेश गर्ने सम्वन्धमा सूचना प्रकाशन गर्ने
	२०७९/०५/०८

	१०.००
	१७.००
	निर्वाचन अधिकृतको कार्यालय

	२
	समानुपतिक निर्वाचनमा भाग लिन चाहने राजनीतिक दलहरुले निवेदन पेश गर्ने
	२०७९/०५/१०

	२०७९/०५/१२

	१०.००
	१७.००
	ऐ.ऐ

	३
	समानुपतिक निर्वाचनमा भाग लिन निवेदन पेश गरेका  राजनीतिक दलहरुको   नामावली प्रकाशन गर्ने
	२०७९/०५/१३

	१०.००
	१७.००
	ऐ.ऐ

	४
	प्रकाशित सूचीमा नाम रहेका राजनीतिक दलहरुले आफ्नो नाम फिर्ता लिन चाहेमा फिर्ता लिने
	२०७९/०५/१४

	१०.००
	१७.००
	ऐ.ऐ

	५
	समानुपतिक निर्वाचनमा भाग लिने राजनीतिक दलहरुको अन्तिम नामावली प्रकाशन गर्ने र निर्वाचन चिन्ह प्रदान गर्ने
	२०७९/०५/१५

	१०.००
	१७.००
	ऐ.ऐ

	६
	राजनीतिक  दलहरुलाई बन्द सूची पेश गर्नका लागि तयारी समय  
	२०७९/०५/१५

	२०७९/०६/०१

	१०.००
	१७.००
	ऐ.ऐ

	७
	राजनीतिक  दलहरुले उम्मेदवारको  बन्दसूची पेश
	२०७९/०६/०२

	२०७९/०६/०३

	१०.००
	१७.००
	ऐ.ऐ

	८
	उम्मेदवारको  बन्दसूची छानबिन गरि आबश्यकता अनुसार सच्याउन दलहरुलाई सूचित गर्ने
	२०७९/०६/०४

	२०७९/०६/०९

	१०.००
	१७.००
	ऐ.ऐ

	९
	राजनीतिक  दलहरुले उम्मेदवारको  बन्दसूची संशोधन गरी पेश गर्ने
	२०७९/०६/१०

	२०७९/०६/१६

	१०.००
	१७.००
	ऐ.ऐ

	१०
	उम्मेदवारको  बन्दसूचीमा सूचिकृत कुनै उम्मेदवारले आफ्नो नाम उम्मेदवारको बन्दसूचीबाट फिर्ता लिन चाहेमा निवेदन दिने
	२०७९/०६/१७

	१०.००
	१२.००
	ऐ.ऐ

	११
	उम्मेदवारको बन्दसूचीबाट उम्मेदवारले नाम फिर्ता लिएको जानकारी सम्वन्धित राजनीतिक दललाई दिने 
	२०७९/०६/१७

	१३.००
	१५.००
	ऐ.ऐ

	१२
	उम्मेदवारको नाम फिर्ता लिएको कारण रिक्त हुन आएको स्थानमा सोहि समूहको अर्को उम्मेदवारको मनोयन गरी मनोनित उम्मेदवारको नामावली सम्वन्धित राजनीतिक दलले आयोगमा पेश गर्ने 
	२०७९/०६/२०

	२०७९/०६/२२ 

	१०.००
	१५.००
	ऐ.ऐ

	१३ 
	उम्मेदवारको  बन्दसूचीको सूचना प्रकाशन गर्ने 
	२०७९/०६/२२ 

	१५.००
	१७ .००
	ऐ.ऐ

	१४ 
	उम्मेदवारको  बन्दसूचीमा नाम समाबेश भएको  उम्मेदवारको योग्यता सम्वन्धमा दाबी बिरोध गर्न निवेदन दिने 
	२०७९/०६/२३ 

	२०७९/०६/२९ 

	१०.००
	१७ .००
	ऐ.ऐ

	१५ 
	उम्मेदवारको  बन्दसूचीमा नाम समाबेश उम्मेदवारको योग्यता संम्वन्धी  दावी विरोधको निवेदन उपर जाँचबुझ र निर्णय गर्ने 
	२०७९/०६/३०  

	२०७९/०७/०५ 

	१०.००
	१७ .००
	ऐ.ऐ

	१६ 
	उम्मेदवारको बन्दसूचीबाट उम्मेदवारको नाम हटेको सूचना प्रकाशन गर्ने 
	२०७९/०७/०८  

	१०.००
	१३ .००
	ऐ.ऐ

	१७ 
	उम्मेदवारको बन्दसूची अन्तिम रुपमा प्रकाशन गर्ने 
	२०७९/०७/०९   

	१०.००
	१३ .००
	ऐ.ऐ

	१८ 
	मतदान 
	२०७९/०८/०४  

	०७.००
	१७  .००
	सम्वन्धित मतदान केन्द्र 


१. निर्वाचन
वि.सं. २०७९ मङ्सिर ४ गते प्रतिनिधिसभा तथा प्रदेशसभा सदस्य निर्वाचन हुने, मतदाता नामावलीमा नाम दर्ता भई वि.सं. २०७९ मङ्सिर ३ गतेसम्ममा १८ वर्ष उमेर पूरा हुने तथा आयोगको अन्तिम मतदाता नामावलीमा नाम समावेश भएका नेपाली नागरिक आसन्न निर्वाचनमा मतदाता हुनेछन्।
प्रतिनिधिसभा तर्फ
निर्वाचन प्रयोजनार्थ दल दर्ताका लागि ८० वटा दलको निवेदन र एकल चुनाव चिन्ह लिई निर्वाचनमा भाग लिने प्रयोजनका लागि ४ वटा निवेदन गरी जम्मा ८४ (चौरासी) वटा  निवेदन प्राप्त हुन आएको छ।
निवेदन लगायत अन्य कागजातहरूको अध्ययन र जाँचबुझ गर्दा ७९ वटा दलका निर्वाचन चिन्हहरूमध्येबाट मतपत्रमा कायम रहने गरी जम्मा सहभागी हुने दलको संख्या ८७ कायम गरिएको छ।
प्रदेश सभा तर्फ 
प्रदेश नं. १ मा ६२ वटा दलका निर्वाचन चिन्हहरूमध्येबाट मतपत्रमा कायम रहने गरी जम्मा सहभागी हुने दलको संख्या ७०,

मधेश प्रदेशमा ६७ वटा दलका निर्वाचन चिन्हहरूमध्येबाट मतपत्रमा कायम रहने गरी जम्मा सहभागी हुने दलको संख्या ७५,

बागमती प्रदेशमा ६४ वटा दलका निर्वाचन चिन्हहरूमध्येबाट मतपत्रमा कायम रहने गरी जम्मा सहभागी हुने दलको संख्या ७२,

गण्डकी प्रदेशमा ५८ वटा दलका निर्वाचन चिन्हहरूमध्येबाट मतपत्रमा कायम रहने गरी जम्मा सहभागी हुने दलको संख्या ६६,

लुम्बिनी प्रदेशमा ६० वटा दलका निर्वाचन चिन्हहरूमध्येबाट मतपत्रमा कायम रहने गरी जम्मा सहभागी हुने दलको संख्या ६८,

कर्णाली प्रदेशमा ५६ वटा दलका निर्वाचन चिन्हहरूमध्येबाट मतपत्रमा कायम रहने गरी जम्मा सहभागी हुने दलको संख्या ६४
सुदूरपश्चिम प्रदेशमा ५६ वटा दलका निर्वाचन चिन्हहरूमध्येबाट मतपत्रमा कायम रहने गरी जम्मा सहभागी हुने दलको संख्या ६४ रहने गरी आयोगले निर्णय गरेको।
 साथै अन्तिम मतदाता नामावली तयार पार्ने कार्य भइरहेको,

मतदाता संख्याको आधारमा मतदानस्थल १०८८८ र  सोहि मात्रमा मतदान केन्द्र तोकिने छ।
निर्वाचन कार्यक्रम
पहिलो हुने निर्वाचित हुने निर्वाचन प्रणाली तर्फको निर्वाचन कार्यक्रम
समानुपातिक निर्वाचन तर्फको निर्वाचन कार्यक्रम
१.२ उम्मेदवारको योग्यता र अयोग्यता
उम्मेदवारको योग्यता
· नेपालको नागरिक, 
· मतदाता नामावलीमा नाम समावेश भएको (प्रतिनिधिसभा सदस्यका लागि)
· सम्बन्धित प्रदेशभित्रको गाउँपालिका वा नगरपालिकाको मतदाता नामावलीमा नाम समावेश भएको (प्रदेशसभा सदस्यका लागि)
· पच्चीस वर्ष उमेर पूरा भएको, 
· कुनै सङ्घीय कानूनले अयोग्य नभएको (प्रतिनिधिसभा सदस्यका लागि),
· कुनै कानूनले अयोग्य नभएको (प्रदेशसभा सदस्यका लागि)
· कुनै लाभको पदमा बहाल नरहेको । 
(“लाभको पद” भन्नाले निर्वाचन वा मनोनयनद्वारा पूर्ति गरिने राजनीतिक पद बाहेक कुनै सरकारी कोषबाट पारिश्रमिक वा आर्थिक सुविधा पाउने अन्य पद सम्झनु पर्छ ।) 
उम्मेदवारको अयोग्यता
· आवश्यक योग्यता नभएको, 
· नेपाल सरकार, प्रदेश सरकार वा स्थानीय तहमा तथा नेपाल सरकार, प्रदेश सरकार वा स्थानीय तहको स्वामित्व वा नियन्त्रणमा रहेको वा नेपाल सरकार, प्रदेश सरकार वा स्थानीय तहबाट अनुदान प्राप्त संस्थामा पारिश्रमिक पाउने गरी बहाल रहेको, 
· निर्वाचन सम्बन्धी प्रचलित कानून बमोजिम सजाय पाई त्यस्तो सजाय भोगिसकेको मितिले दुई वर्ष भुक्तान नगरेको, 
· भ्रष्टाचार, जबरजस्ती करणी, मानव बेचबिखन तथा ओसारपसार, लागू औषध बिक्री वितरण तथा निकासी वा पैठारी, सम्पत्ति शुद्धीकरण, राहदानी दुरुपयोग, अपहरण सम्बन्धी कसूर वा नैतिक पतन देखिने अन्य फौजदारी कसूरमा सजाय पाई वा कुनै कसूरमा जन्म कैद वा बीस वर्ष वा सोभन्दा बढी कैदको सजाय पाई त्यस्तो फैसला अन्तिम भएको, 
· सङ्गठित अपराध सम्बन्धी कसूरमा कैदको सजाय पाई वा कर्तब्य ज्यान सम्बन्धी कसूरमा बीस वर्षभन्दा कम कैदको सजाय पाई त्यस्तो सजाय भुक्तान गरेको मितिले छ वर्ष पूरा नभएको, 
· जातीय भेदभाव तथा छुवाछूत, बोक्सा बोक्सी वा बहुविवाह सम्बन्धी कसूरमा कैदको सजाय पाई त्यस्तो सजाय भुक्तान गरेको मितिले तीन वर्ष पूरा नभएको, 
· भ्रष्टाचारजन्य, नैतिक पतन देखिने फौजदारी कसूर, सङ्गठित अपराध वा कर्तव्य ज्यान सम्बन्धी कसूरमा सजाय पाएको बाहेक अन्य कसूरमा पाँच वर्ष वा सोभन्दा बढी कैदको सजाय पाई त्यस्तो सजाय भुक्तान गरेको मितिले छ वर्ष पूरा नभएको, 
· प्रचलित कानून बमोजिम कालो सूचीमा रहेकोमा सो अवधिभर, 
· कैदमा बसेकोमा कैद बसेको अवधिभर, 
· मानसिक सन्तुलन ठीक नभएको । 
दोहोरो उम्मेदवार हुन नपाउने 
· पहिलो हुने निर्वाचित हुने निर्वाचन प्रणाली अनुसार हुने निर्वाचनमा एक व्यक्तिले एक पटकमा कुनै एक निर्वाचन क्षेत्रका लागि मात्र उम्मेदवारी दिन सक्ने। 
· कुनै व्यक्ति एकभन्दा बढी निर्वाचन क्षेत्रमा उम्मेदवार भएमा निजको सबै निर्वाचन क्षेत्रको उम्मेदवारी आयोगले बदर गर्ने। 
· समानुपातिक निर्वाचन प्रणाली तर्फको बन्दसूचीमा नाम समावेश भएको व्यक्ति पहिलो हुने निर्वाचित हुने निर्वाचन प्रणाली तर्फ उम्मेदवार हुन र पहिलो हुने निर्वाचित हुने निर्वाचन प्रणाली तर्फ उम्मेदवार भएको व्यक्तिको नाम समानुपातिक निर्वाचन प्रणाली तर्फको बन्दसूचीमा समावेश गर्न नपाइने 
· समानुपातिक निर्वाचन प्रणाली तर्फ एउटै व्यक्तिको नाम एकभन्दा बढी दलको बन्दसूचीमा समावेश भएमा आयोगले त्यस्तो व्यक्तिको नाम त्यस्ता सबै दलको बन्दसूचीबाट हटाउने
· प्रतिनिधि सभा र प्रदेश सभाको निर्वाचन एकै मितिमा हुने गरी निर्वाचनको मिति तोकिएको अवस्थामा कुनै व्यक्ति प्रतिनिधि सभा र प्रदेश सभाको निर्वाचनमा उम्मेदवार भएमा निजको दुवै निर्वाचनतर्फको उम्मेदवारी आयोगले बदर गर्ने।
मनोनयनको औपचारिक पत्र 
· दलले आफ्नो तर्फबाट उम्मेदवार मनोनयनको औपचारिक पत्र प्रदान गर्न त्यस्तो दलको केन्द्रीय कार्यकारिणी समिति वा सो सरहको समितिको पदाधिकारीलाई तोक्नु पर्ने,
· पदाधिकारीको नाम, थर, पद र निजको दस्तखतको नमूना त्यस्तो दलको केन्द्रीय कार्यकारिणी समिति वा सो सरहको समितिले तोकेको सो समितिको पदाधिकारीले प्रमाणित गरी उम्मेदवारको लागि मनोनयनपत्र दाखिला गर्ने मिति अगावै आयोगले तोकेको अवधिभित्र आयोगलाई उपलब्ध गराउनु पर्ने,
· दस्तखत नमूना सहितको विवरण मनोनयन पत्र दर्ता गर्न तोकिएको मिति अगावै सम्बन्धित निर्वाचन अधिकृत समक्ष पठाइसक्नु पर्ने ।
मनोनयनपत्र, मनोनयन दर्तामा संलग्न गर्नुपर्ने कागजात
· उम्मेदवारको मनोनयनपत्र उम्मेदवार आफैँले वा निजको प्रतिनिधि वा प्रस्तावक वा समर्थकले सम्बन्धित निर्वाचन अधिकृत समक्ष पेश गर्नु पर्ने,
· पेश भएको मनोनयनपत्र सम्बन्धित निर्वाचन अधिकृतले रीतपूर्वकको भए नभएको जाँचबुझ गरी रीतपूर्वकको भए दर्ता गरी सोको निस्सा मनोनयनपत्र दर्ता गर्न ल्याउने व्यक्तिलाई दिनु पर्ने,
· कसैले प्रस्तावक वा समर्थक नभएको, प्रस्तावक वा समर्थक दोहोरिएको, तोकिए बमोजिमको धरौटी राखेको निस्सा नभएको, प्रस्तावक वा समर्थक वा उम्मेदवार हुने व्यक्तिको सहीछाप नभएको वा अन्य रीत नपुगेको मनोनयनपत्र दर्ता गर्न ल्याएमा निर्वाचन अधिकृतले रीत नपुगेको जति कुरा सच्याउन लगाई त्यस्तो मनोनयनपत्र दर्ता गर्नु पर्ने,
· रीत नपुगेको कुरा नसच्याई मनोनयनपत्र दर्ता गराउन चाहेमा सोही व्यहोरा मनोनयनपत्रमा जनाई त्यसको सूचना मनोनयनपत्र दर्ता गराउने व्यक्तिलाई दिनु पर्ने,
· मनोनयनपत्र साथ पेश गर्नुपर्ने अन्य कागजात तोकिए बमोजिम हुने,
· निर्वाचन अधिकृतले मनोनयनपत्र दर्ता गर्ने समय समाप्त भएपछि निर्वाचन कार्यक्रमको सूचनामा तोकिएको मिति, समय र स्थानमा मनोनयनपत्र दर्ता भएको उम्मेदवारको सूची प्रकाशन गर्नुपर्ने,
· उम्मेदवार मनोनयन गर्दा एक जना प्रस्तावक र एक जना समर्थक हुनु पर्ने,
· प्रस्तावक र समर्थक सोही निर्वाचन क्षेत्रको मतदाता नामावलीमा नाम दर्ता भएको व्यक्ति हुनु पर्ने,
· कुनै व्यक्तिलाई उम्मेदवारको रुपमा प्रस्ताव गरिएको अवस्थामा त्यस्तो उम्मेदवारले मनोनयनपत्रमा आफ्नो मञ्जुरी लेखी सहीछाप समेत गर्नु पर्ने,
· दलले खडा गरेको उम्मेदवारको सम्बन्धमा त्यस्तो दलको तर्फबाट तोकिएको अधिकारीले दिएको औपचारिक पत्र मनोनयनपत्र साथ पेश गर्नु पर्ने
· तोकिएको अधिकारीले उम्मेदवारलाई दिएको त्यस्तो औपचारिक पत्रको एक प्रति निर्वाचन अधिकृतलाई समेत पठाउनु पर्ने
· रीत नपु¥याई मनोनयनपत्र दाखिला भएको अवस्थामा त्यस्तो उम्मेदवारलाई सो दलको उम्मेदवारको रुपमा मान्यता नदिइने, 
· कुनै व्यक्तिलाई निर्वाचनको लागि बढीमा दुई मनोनयनपत्रद्वारा मनोनयन गर्न सकिने ।
मनोनयनपत्रको जाँच
· मनोनयनपत्र जाँच गर्दा निर्वाचन कार्यक्रमको सूचनामा तोकिएको मिति, समय र स्थानमा उम्मेदवार वा निजको प्रतिनिधि, प्रस्तावक वा समर्थक उपस्थित हुनु पर्ने, 
· निर्वाचन अधिकृतले उम्मेदवार वा निजको प्रतिनिधि, प्रस्तावक वा समर्थकको उपस्थितिमा सम्पूर्ण उम्मेदवारको मनोनयनपत्र जाँच गर्नु पर्ने,

कुनै उम्मेदवार वा निजको प्रस्तावक वा समर्थक वा प्रतिनिधि उपस्थित नभएमा पनि निर्वाचन अधिकृतले मनोनयनपत्र जाँच गर्न र सो विषयमा कानून बमोजिम निर्णय गर्न सक्ने।
मनोनयनपत्र बदर हुने अवस्था
· संविधान र कानून बमोजिम उम्मेदवारको योग्यता नभएमा, 
· उम्मेदवार हुने व्यक्तिको मञ्जुरी नभएमा वा निज वा निजको प्रस्तावक र समर्थकको सहीछाप नभएमा वा किर्ते सहीछाप भएमा, 
· तोकिएको समयभित्र मनोनयनपत्र दर्ता नभएमा, 
· तोकिए बमोजिम मनोनयनपत्र दाखिला नभएमा, 
· तोकिए बमोजिमको धरौटी दाखिला नगरेमा, 
· तोकिए बमोजिमका रीत नपुगेमा । 
समानुपातिक निर्वाचन प्रणाली तर्फको बन्दसूचीमा नाम समावेश भएको उम्मेदवार पहिलो हुने निर्वाचित हुने निर्वाचन प्रणाली तर्फ उम्मेदवार भएमा निजको पहिलो हुने निर्वाचित हुने निर्वाचन प्रणाली तर्फको मनोनयनपत्र बदर हुने।
निर्वाचन चिन्ह
· निर्वाचन चिह्न दल र उम्मेदवारलाई तोकिए बमोजिम प्रदान गरिने,
· कानून बमोजिम प्रदान गरिएको निर्वाचन चिह्न त्यस्तो दलका उम्मेदवार वा दल बाहेक अरु कसैले पनि प्रयोग गर्न नपाउने
· आयोगले कुनै उम्मेदवारलाई निर्वाचन चिह्न प्रदान गरिसकेपछि त्यस्तो उम्मेदवारले आफ्नो दल त्याग गरेमा वा अर्को दलमा प्रवेश गरेमा निजलाई प्रदान गरिएको निर्वाचन चिह्न परिवर्तन नहुने। त्यस्तो उम्मेदवार निर्वाचित भएमा सम्बन्धित दलले प्रमाण सहित आयोगमा उजुरी दिएमा निजको सदस्यता खारेज हुने,
· पहिलो हुने निर्वाचित हुने निर्वाचन प्रणाली तर्प उम्मेदवारलाई निर्वाचन चिह्न प्रदान गर्दा दलको उम्मेदवारलाई त्यस्तो दलको लागि निर्धारण गरिएको निर्वाचन चिह्‍न प्रदान गरिने,
· निर्वाचन चिह्न वितरण गर्दा कुनै गल्ती भएको वा फरक पर्न गएको भन्ने आयोगलाई लागेमा आयोगले त्यस्तो चिह्न परिवर्तन गर्न सक्ने,
· पहिलो हुने निर्वाचित हुने निर्वाचन प्रणाली तर्फ स्वतन्त्र उम्मेदवारलाई आयोगले निर्धारण गरेको निर्वाचन चिह्नको समूहबाट तोकिए बमोजिमको तरिका अनुसार निर्वाचन अधिकृतले निर्वाचन चिह्न प्रदान गर्ने
· निर्वाचन चिह्न मतपत्रमा समावेश गर्दा देहायको क्रममा समावेश गरिने
· निर्वाचन हुनुभन्दा तत्काल अघि कायम रहेको प्रतिनिधि सभामा प्रतिनिधित्व गर्ने दलले त्यस्तो प्रतिनिधि सभाको निर्वाचनमा समानुपातिक निर्वाचन प्रणालीतर्फ प्राप्त गरेको मत सङ्ख्याको आधारमा सो दलको उम्मेदवारको निर्वाचन चिह्‍न,
· प्रतिनिधि सभामा प्रतिनिधित्व नगर्ने दलको हकमा निर्वाचन प्रयोजनको लागि आयोगमा दर्ता भएको क्रमको आधारमा सो दलको उम्मेदवारको निर्वाचन चिह्‍न,
· स्वतन्त्र उम्मेदवारको नामको वर्णानुक्रमको आधारमा त्यस्तो उम्मेदवारको निर्वाचन चिह्‍न,
· समानुपातिक निर्वाचन प्रणाली तर्फ निर्वाचन चिह्‍न वितरण गर्दा आयोगले सम्बन्धित दलको लागि निर्धारण गरेको निर्वाचन चिह्‍न वितरण गर्ने, 
· समानुपातिक निर्वाचन प्रणालीतर्फ स्वतन्त्र उम्मेदवार नरहने हुँदा स्वतन्त्र उम्मेदवारको व्यवस्था बाहेक पहिलो हुने निर्वाचित हुने निर्वाचन प्रणाली अन्तर्गत भएको व्यवस्था नै लागु हुने ।
· प्रतिनिधिसभा वा व्यवस्थापिका-संसदमा प्रतिनिधित्व गर्ने दुई वा सोभन्दा बढी दलहरु एकीकरण भएको वा गाभिएकोमा त्यसरी एकीकरण हुनु वा गाभिनुअघि त्यस्ता दलहरुले प्राप्त गरेको कूल मत सङ्ख्यालाई हाल कायम भएको दलले प्राप्त गरेको मत सङ्ख्या मानिने ।
सत्र – दुई
निर्वाचन पर्यवेक्षणको अवधारणा र सो सम्बन्धमा भएका नीतिगत तथा संस्थागत व्यवस्था
	सिकाइ उपलब्धि
	प्रतिनिधिसभा तथा प्रदेशसभा सदस्य निर्वाचनको पर्यवेक्षण किन र यस सम्बन्धमा आयोगले लिएको नीतिगत व्यवस्थाका सम्बन्धमा पर्यवेक्षणमा संलग्न संस्था एवम् व्यक्तिहरुलाई स्पष्ट हुनेछ । 


	समय
	१.30 मिनेट


	सामग्री
	फ्लिपचार्ट, मार्कर, प्रोजेक्टर, ल्यापटप, स्रोतपुस्तिका, पावरपोइन्ट र निर्वाचन पर्यवेक्षण निर्देशिका, २०७८ आदि ।


	क्रियाकलाप
	चरण १ -३० मि.
यस सत्रको शुभारम्भ गर्दै सहजकर्ताले यस सत्रको सिकाइ उपलब्धिबारे संक्षिप्त जानकारी गराउँदै सहभागीहरुलाई निम्न प्रश्नबाट मस्तिष्क मन्थन गराउने ।
(1) निर्वाचन पर्यवेक्षण भनेको के हो ?
(2) यसको आवश्यकता किन पर्यो ?
(3) पर्यवेक्षण गर्नुका मुख्य उद्देश्य के हुन् ?

मस्तिष्क मन्थनबाट सहभागीबाट प्राप्त जवाफलाई फ्लिपचार्टमा टिप्दै जाने। टिपेका जवाफ र पर्यवेक्षणको अवधारणा र नीतिगत उद्देश्य समेटिएको पावरपोइन्टबीचको मिलान गर्ने।
चरण २-१५ मि.
(1) निर्वाचन पर्यवेक्षण निर्देशिका, २०७९ लाई बुँदागत रुपमा पावरपोइन्टद्वारा प्रस्तुत गर्ने र सहभागीहरुसँग अन्तरक्रिया गर्दै प्रस्तुतिलाई अगाडि बढाउने । 
(2) माथि देखाइएको नीतिलाई कार्यान्वयन गर्न के के रणनीति र कार्यनीति लिनु पर्ला भनी सहभागीको पूर्व राय लिंदै तयार पारिएको पावरपोइन्टलाई प्रस्तुती गर्ने । 
(3) सहजकर्ताले निर्वाचन पर्यवेक्षण निर्देशिका, २०७९ को मुख्य बुँदामा कुनै अस्पष्टता छ कि भनी प्रश्न गर्ने र कुनै अस्पष्ट भएमा स्पष्ट पार्ने ।
चरण ३ - समूह कार्य (२५ मि.)
1) निर्वाचन आयोगले निर्वाचन पर्यवेक्षणलाई व्यवस्थित पार्न अन्य नीतिगत पक्षहरुलाई समेत समेटेको छ । यस सम्बन्धमा देहायका तीन वटा पक्षका बारेमा समूह कार्य गर्न लगाई समूहको टोली नेताबाट प्रस्तुती गर्न लगाउने। 
समूह क साझेदारी र सहकार्य
समूह ख निर्वाचन पर्यवेक्षण संस्थाको व्यापकता र संस्थागत विकासमा आयोगले लिएको नीति
समूह ग निर्वाचन पर्यवेक्षण संस्थाको जवाफदेहिता।
स्रोतव्यक्तिले प्रतिनिधिसभा तथा प्रदेश सभा सदस्य निर्वाचनको पर्यवेक्षण गर्न चाहने संस्थाहरुले पालना गर्नुपर्ने कर्तव्यहरुबारे पावरप्वाइन्ट प्रस्तुत गर्दै यस पूर्व टिपोट गरिएका जवाफहरुलाई समेत मिलान गर्दै पर्यपेक्षकका कर्तव्यबारे स्पष्ट गर्ने।
· उपर्युक्त कर्तव्यहरु सही तरिकाले पालना गर्न पर्यवेक्षकहरुका खास योग्यता तोकिनुपर्दछ भन्दै त्यस्ता योग्यताहरु के के हुन सक्छन् भनी सहभागीहरुलाई प्रश्न गर्ने र आएका जवाफलाई फ्लिप चार्टमा टिपोट गर्ने। सहजकर्ताले पर्यवेक्षकका योग्यताहरु पावरप्वाइन्टद्वारा प्रस्तुत गर्दै टिपोट गरिएका जवाफहरुसँग मिलान गर्दै स्पष्ट पार्ने।
चरण ४ संक्षेपीकरण (१५ मि.)
पर्यवेक्षणको अवधारणा, उद्देश्य, नीति,कर्तव्य र अन्य व्यवस्थाका बारेमा यस सत्रमा प्रस्तुत गरिएको विषयमा सहभागीहरुमा कुनै अस्पष्टता भए स्पष्ट पार्दै सत्रको अन्त गर्ने । 



स्रोत  सामग्री   सत्र–दुई
निर्वाचन पर्यवेक्षणको अवधारणा र सो सम्बन्धमा भएका नीतिगत तथा संस्थागत व्यवस्था
निर्वाचन व्यवस्थापन तथा पर्यवेक्षण अर्थ र अवधारणा 
सामान्यतया कानूनमा व्यवस्था भए अनुसार निर्वाचन तथा मतदान प्रक्रिया कानूनसम्मत ढङ्गबाट सञ्चालन भएको छ/छैन भन्ने विषयमा स्थलगत अध्ययन र अवलोकन गर्ने देखि प्रतिवेदन पेश गर्नेसम्मका समग्र क्रियाकलापलाई निर्वाचन पर्यवेक्षण भनिन्छ। साथै कुनै निर्वाचनमा तेस्रो पक्षबाट गरिने निर्वाचनको विधि र प्रक्रियाको अवलोकन गर्ने कार्य नै निर्वाचन पर्यवेक्षण हो। निर्वाचनका क्षेत्रमा अनुभव, विज्ञता, दक्षता र प्रतिष्ठा आर्जन गरेका राष्ट्रिय तथा अन्तर्राष्ट्रिय सङ्घसंस्था तथा व्यक्तिहरूबाट निर्वाचन पर्यवेक्षण गर्ने गरिन्छ। निर्वाचन प्रणाली तथा निर्वाचन व्यवस्थापनका विभिन्न विधि र प्रक्रियामा भएको राम्रा अभ्यास एवम् भविष्यमा गर्नुपर्ने सुधारका क्षेत्र पहिचान गर्न तथा निर्वाचनको वैधता एवम् विश्वसनीयता अभिवृद्धि गर्नका लागि स्थापित मापदण्ड अनुसार निर्वाचन पर्यवेक्षणको अनुमति दिइन्छ। निर्वाचनको पर्यवेक्षण गर्न चाहने व्यक्ति वा संस्थाले निर्धारित प्रक्रिया पूरा गरी निर्वाचन आयोगबाट अनुमति प्राप्त गर्नुपर्दछ। राष्ट्रिय र अन्तर्राष्ट्रिय गरी निर्वाचन पर्यवेक्षण दुई किसिमका हुन्छन्। राष्ट्रिय सङ्घसंस्थाहरूबाट गरिने पर्यवेक्षणलाई राष्ट्रिय पर्यवेक्षण र अन्तर्राष्ट्रिय सङ्घसंस्था तथा व्यक्तिबाट गरिने पर्यवेक्षणलाई अन्तर्राष्ट्रिय पर्यवेक्षण भनिन्छ।
कानुनी व्यवस्था
निर्वाचन आयोग ऐन, २०७३ बमोजिम निर्वाचन आयोगले कुनै स्वदेशी वा विदेशी व्यक्ति वा संस्थालाई निर्वाचनसँग सम्बन्धित काम कारबाहीको पर्यवेक्षण गर्नका लागि अनुमति दिन सक्ने व्यवस्था छ। पर्यवेक्षण गर्ने व्यक्ति वा संस्थाले आयोगले तोकेको कार्यविधि अनुसार पर्यवेक्षण गर्नुपर्ने, पर्यवेक्षणका लागि आयोगले तोकेबमोजिम प्रक्रिया पूरा गरी पर्यवेक्षणको अनुमति लिनुपर्ने, आयोगसँग अनुमति नलिई निर्वाचन पर्यवेक्षण गर्न नहुने, पर्यवेक्षण कार्य समाप्त भएको तिस दिनभित्र प्रतिवेदन आयोगसमक्ष पेस गर्नुपर्ने, पर्यवेक्षण गर्दा आयोगले बनाएको आचारसंहिता पालना गर्नुपर्ने कानुनी व्यवस्था रहेको छ। तोकिएको कार्यविधि र आचारसंहिता पालना नगरी पर्यवेक्षण गर्ने व्यक्ति वा संस्थाको पर्यवेक्षण अनुमति आयोगले रद्द गर्न सक्ने समेत कानुनी व्यवस्था रहेको छ।

प्रतिनिधि सभा तथा प्रदेश सभा सदस्य  निर्वाचनलाई स्वच्छ र स्वतन्त्र रुपमा सम्पन्न गर्न निर्वाचन आयोगले निर्वाचन प्रक्रियाको राष्ट्रिय पर्यवेक्षकहरूबाट पर्यवेक्षण गराउने व्यवस्था गरेको छ। साथै यसपटक लामो समय पश्चात हुन लागेको प्रतिनिधिसभा तथा प्रदेशसभा सदस्य निर्वाचनको निर्वाचन अनुगमनका लागि प्रत्येक प्रतिनिधिसभा तथा प्रदेशसभा सदस्य निर्वाचनको निर्वाचन क्षेत्रमा स्थलगत अनुगमन टोली खटार्ई प्रभावकारी अनुगमन मार्फत निर्वाचन प्रक्रियालाई बढी व्यवस्थित गर्ने प्रयास गरिएको छ ।
निर्वाचन आयोगले संचालन गर्ने आगामी प्रतिनिधिसभा तथा प्रदेशसभा सदस्य निर्वाचनको प्रक्रियालाई स्वच्छ र स्वतन्त्र बनाउनको लागि कानूनले निर्धारण गरेका प्रक्रिया र मापदण्डहरुको पालना भएको कुरा सुनिश्चित गर्न स्वदेशी स्वतन्त्र पर्यवेक्षकहरुद्धारा निर्वाचन पर्यवेक्षण गराउने अवधारणा आयोगले लिएको छ।
पर्यवेक्षणको महत्व
निम्न उद्देश्य प्राप्तिका लागि पर्यवेक्षणको महत्व रहेको छ :
(1) निर्वाचनका सरोकारवालाहरूमा निर्वाचन प्रक्रियाका बारेमा विश्वास जगाउन,
(2) मतदाताहरूलाई मतको गोपनियता र प्रक्रियाहरू बारे विश्वास दिलाउन,
(3) निर्वाचनको समयमा विभिन्न पक्षबाट हुनसक्ने अवाञ्छित क्रियाकलाप कम गर्न, 
(4) दलहरूको निर्वाचन अभियान, सञ्चार माध्यमहरूको भूमिका र सरकारी पक्षबाट स्रोत साधनको दुरूपयोग आदिबारे मूल्याङ्कन गर्न, 
(5) उम्मेदवार, राजनैतिक व्यवस्था र राजनीतिक दलहरूप्रतिको सम्मानलाई बढाउदै लोकतान्त्रिक व्यवस्थामा हुनसक्ने सुधारका संभावनाहरूको पहिचान गर्न,
(6) भविष्यमा निर्वाचन प्रक्रियामा गरिनुपर्ने सुधारहरूबारे निर्वाचन आयोगलाई सुझाब दिन, 
(7) राष्ट्रिय एवम् अन्तर्राष्ट्रिय समुदायको स्वीकार्यता प्राप्त गर्न,
अन्तराष्ट्रिय स्तरमा समेत मान्य विधि र पद्धतिद्वारा निर्वाचन पर्यवेक्षण गरी निर्वाचनको विश्वसनीयता कायम गर्दै लोकतान्त्रिक प्रणालीलाइ सवल वनाउने अवधारणा पनि आयोगले अवलम्वन गरेको छ। निर्वाचन पर्यवेक्षणका सन्दर्भमा देहायका विषयहरुलाई महत्वका साथ हेर्नु व्यवहारिक दृष्टिकोणले उपयुक्त देखिन्छ। 
पर्यवेक्षणको आवश्यकता
निर्वाचन सम्पन्न गरेर मात्र हुँदैन निर्वाचन स्वतन्त्र, निष्पक्ष र भयरहित वातावरणमा सम्पन्न भएको छ भन्ने सुनिश्चित गरिनुपर्दछ। कुनै पनि निर्वाचन स्वतन्त्र, निष्पक्ष र भयरहित वातावरणमा सम्पन्न भएको छ भन्ने विषयमा राष्ट्रिय तथा अन्तर्राष्ट्रिय तहमा पैरवी गर्ने माध्यम भनेको निर्वाचन पर्यवेक्षण गर्ने संस्थाले दिएको निर्वाचन पर्यवेक्षण प्रतिवेदन नै हो। निर्वाचन पर्यवेक्षणले निर्वाचनको वैधता र निर्वाचन व्यवस्थापन गर्ने निकायको विश्वसनीयता अभिवृद्धिमा सहयोग पुग्छ। निर्वाचन पर्यवेक्षणको आवश्यकता देहायबमोजिम उल्लेख गर्न सकिन्छ : 
· निर्वाचनलाई स्वतन्त्र र निष्पक्ष बनाउनका लागि निर्वाचन कानुन र निर्वाचन आयोगले निर्धारण गरेका प्रक्रिया र मापदण्डहरूको पालना भएको कुरा बाह्य पक्षबाट समेत सुनिश्चित गर्न,
· गोप्य मतदानबाहेकका निर्वाचनका अन्य प्रक्रियाहरूलाई अधिकतम पारदर्शी बनाई निर्वाचन परिणामलाई स्वीकार्य बनाउन, 
· निर्वाचन प्रक्रियामा निर्वाचनका मुख्य सरोकारवालाहरूसँगको समन्वय र सहभागिता प्रवर्द्धन गर्न,
· क्षेत्रीय तथा अन्तर्राष्ट्रिय रूपमा निर्वाचन व्यवस्थापन निकायको साख अभिवृद्धि एवम् आपसी सम्बन्ध विस्तार गर्न,
· निर्वाचनको वैधता र विश्वसनीयता अभिवृद्धि गर्न।
निर्वाचन व्यवस्थापन गर्ने निकाय र निर्वाचन व्यवस्थापन 
निर्वाचनको कार्य यस सम्बन्धी विशिष्ट जिम्मेवारी भएको व्यवसायिक निकायबाट गर्नु उपयुक्त हुन्छ। ती निकायहरू स्थायी वा अस्थायी एवम् केन्द्रीकृत अथवा विकेन्द्रीकृत प्रकृतिका हुन सक्छन्। हरेक संरचनाका आ–आफ्नै फाइदा र बेफाइदा हुन सक्छन्। जसको निर्धारण गर्दा मुलुकको वस्तुस्थितिलाई लेखाजोखा गरी गरिनु व्यवहारिक हुन्छ।विश्वका विभिन्न मुलुकमा निर्वाचनलाई व्यवस्थापन गर्ने निकायहरुका विभिन्न पद्धति (मोडल) पाउन सकिन्छ। जुनसुकै पद्धति प्रयोग भए पनि निर्वाचन व्यवस्थापन गर्ने सबै निकायले निर्वाचनसम्बन्धी तल दिए बमोजिमका निर्देशक सिद्धान्तहरूको पालना गर्नुपर्छ।  
निर्वाचन व्यवस्थापन गर्ने निकाय/Electoral Management Body (EMB) ले पालना गर्नुपर्ने निर्देशक सिद्धान्तहरु–

· स्वतन्त्रता (Independent)
· निष्पक्षता (Impartiality)
· इमान्दारिता (Integrity)
· पारदर्शिता (Transparency)
· प्रभावकारिता (Effectiveness)
· व्यावसायिकता (Professionalism)
· सेवामूखीपन (Service Mindedness)आदि हुन् 
माथि उल्लेखित सिद्धान्तहरू निर्वाचन व्यवस्थापन गर्ने निकायका सबै मोडेलमा समान रुपले प्रयोग भएको पाउन सकिदैन । विश्वमा निर्वाचन व्यवस्थापन गर्ने निकायका तीन वटा पद्धति प्रचलनमा छन्
· स्वतन्त्र र स्वायत्त पद्धति 
· सरकारी पद्धति 
· मिश्रित पद्धति 
नेपालमा निर्वाचन व्यवस्थापन गर्ने निकाय - निर्वाचन आयोग, नेपाल
नेपालको संविधानको भाग २४, धारा २४५ मा निर्वाचन आयोगको व्यवस्था छ । आयोगमा एकजना प्रमुख निर्वाचन आयुक्त सहित अन्य ४ जना आयुक्त रहने व्यवस्था छ  । हाल आयोगको सचिवालय, 7 प्रदेश र ७० जिल्लामा जिल्ला निर्वाचन कार्यालय स्थायी संरचनाको रुपमा रहेका छन् भने निर्वाचन अवधिमा यी संरचनाका अतिरिक्त ७५३ वटै स्थानीय तहमा निर्वाचन अधिकृतको कार्यालय स्थापना गरिन्छन् ।
आयोगले राष्ट्रपति, उपराष्ट्रपति, सङ्घीय संसद, प्रदेश सभाका सदस्य र स्थानीय तहको निर्वाचनको सञ्चालन, रेखदेख, निर्देशन र नियन्त्रण गर्न सक्ने व्यवस्था छ । 
(1) स्वतन्त्र निर्वाचन (Free election. Free = whether people's freedoms and rights have benn upheld during the election) निर्वाचनको समयमा जनताले आफ्नो अधिकार र स्वतन्त्रताको निर्वाध रुपमा प्रयोग गर्न पाउँछन्।
(2) निष्पक्ष निर्वाचन (Fair election .whether the election has been conducted impartially)जब निष्पक्ष रुपले निर्वाचनको संचालन हुन्छ ।कसैको पक्ष/विपक्षमा काम गर्दैन।
(3) विश्वसनीय निर्वाचन (Credible election) मौजुदा नीति, नियम, कार्यविधि, प्रक्रियाहरुलाई विधिसंगत ढंगले सञ्चालन गर्दै राष्ट्रिय र अन्तर्राष्ट्रिय रुपमा सम्बन्धित सरोकारवालाहरुले स्वच्छ र स्वतन्त्र निर्वाचनको रुपमा स्वीकार गरिएको निर्वाचन नै विश्वसनीय निर्वाचन हो।
(4) गोप्य मतदान (Secret Ballot) मतदाताको सार्वभौम अधिकारलाई आफूले चाहे अनुसार स्वतन्त्रतापूर्वक मतदान गरिएको र यसरी मतदान गरिएको कार्य कुनै पनि अवस्थामा गोपनियता भंग नहुने अवस्थाको सुनिश्चितता हो।
(5) मताधिकार र मानव अधिकार (Voting right and human right) संविधान र राष्ट्रिय कानूनले निर्धारण गरे बमोजिम मताधिकार प्राप्त गर्न उमेर पुगेको व्यक्तिले मतदाता नामावलीमा नाम लेखाउन पाउने र यस्तो मतदाताले स्वतन्त्रतापूर्वक आफूले रोजेको उम्मेदवारलाई मतदान गर्न पाउने अधिकार नै मताधिकार हो। यो अधिकार मानव अधिकारको विश्वव्यापी घोषणापत्र १९४८ को धारा २१ मा सिधै वा स्वतन्त्र रुपमा निर्वाचित प्रतिनिधिहरु मार्फत् आफ्नो मुलुकको सरकारमा सहभागी हुने अधिकार प्रत्येक नागरिकसंग छ (Everyone has the right to take part in the government of his country,directly or through freely chosen representatives) भनीस्पष्ट उल्लेख गरिएको छ । 
पर्यवेक्षण संस्थाका कर्तव्यहरू
निर्वाचन आयोगले विभिन्न निर्वाचनमा निर्वाचन पर्यवेक्षण सम्बन्धी निर्देशिका जारी गरी निर्वाचन पर्यवेक्षण संस्थाको कर्तव्यका सम्बन्धमा देहायबमोजिम हुने व्यवस्था गर्ने गरेको छ :-
· आयोगबाट अनुमति प्राप्त नगरी पर्यवेक्षण कार्य नगर्ने नगराउने,
· पर्यवेक्षकहरू मनोनयन गर्दा समावेशी नीतिलाई अवलम्बन गर्ने,
· पर्यवेक्षण कार्यमा खटिने पर्यवेक्षकहरूलाई अनिवार्य रूपमा अभिमुखीकरण वा प्रशिक्षण दिने, 
· आफ्नो संस्थाबाट खटाउने प्रत्येक पर्यवेक्षकको परिचय पत्र प्राप्त गर्नुपूर्व शपथ गराउनुपर्ने र सम्बन्धित संस्थाले आफ्नो संस्थामार्फत खटिने पर्यवेक्षकहरूको व्यक्तिगत विवरण प्रमाणित गरी पर्यवेक्षण एकाइमा पेस गर्ने,
· पर्यवेक्षक खटाउँदा सबै प्रदेशका हिमाल, पहाड र तराई सबै क्षेत्र समेट्ने गरी खटाउने,
· मतदान केन्द्रमा पर्यवेक्षकहरूको भिड भई मतदान अधिकृतको कार्यमा बाधा नहुने गरी पर्यवेक्षकहरू खटाउने, 
· पर्यवेक्षण कार्यमा सरकारी वा सरकारी स्वामित्व वा अर्धस्वामित्वका सङ्घसंस्था वा विश्वविद्यालय वा सामुदायिक विद्यालयका वहालवाला कर्मचारी वा शिक्षकहरूलाई नखटाउने,
· पर्यवेक्षकको स्थायी बसोबास भएको वा मतदाता नामावलीमा नाम समावेश भएको गाउँपालिका वा नगरपालिकाको वडामा पर्यवेक्षणका लागि नखटाउने,
· पर्यवेक्षण गर्न अनुमति प्राप्त गरेका संस्थाले आवश्यक कानुनी र निर्वाचनसम्बन्धी आवश्यक सूचना तथा आचारसंहिता सम्बन्धित पर्यवेक्षकहरूलाई उपलब्ध गराउने, 
· पर्यवेक्षणका लागि आवश्यक पर्ने सम्पूर्ण खर्चको व्यवस्था सम्बन्धित सङ्घसंस्था आफैले गर्ने, 
· एउटै व्यक्तिलाई एकभन्दा बढी सङ्घसंस्थाहरूले पर्यवेक्षकका रूपमा नखटाउने,
· कार्य समाप्त भएको तीन महिनाभित्र आफ्नो आयव्यय सार्वजनिक गरी सोको लिखित जानकारी आयोगलाई गराउने, 
· निर्वाचनको पर्यवेक्षण गर्दा देखिएका लैङ्गिक हिंसाका घटनाहरूको समेत तथ्याङ्क सङ्कलन गरी प्रतिवेदनमा समावेश गर्ने,
· पर्यवेक्षणका लागि अनुमति प्राप्त राष्ट्रिय सङ्घसंस्थाले मतदान कार्य समाप्त भएको पन्ध्र दिनभित्र प्रारम्भिक प्रतिवेदन र तिस दिनभित्र अन्तिम पर्यवेक्षण प्रतिवेदन आयोगमा अनिवार्य रूपमा बुझाउनुपर्ने ।
पर्यवेक्षकहरु
निर्वाचनविधि/प्रक्रियासम्मत ढङ्गबाट सञ्चालन भइरहेको छ/छैन,उम्मेदवार/दल/मतदाताहरू विविध रूपमा सहभागी हुन पाएका छन्/छैनन् भन्ने कुराको अवलोकन गर्ने व्यक्ति वा समूह पर्यवेक्षक हुन् । पर्यवेक्षक दुई किसिमका हुन्छन्ः
(1)  राष्ट्रिय पर्यवेक्षक
राष्ट्रिय पर्यवेक्षकहरू स्वदेशी नागरिक नै हुन् । तिनीहरू कुनै गैरसरकारी संस्था वा त्यस्तै समूहसँग आवद्ध संस्थाका सदस्यहरू हुन्छन् । जसको निर्वाचन प्रक्रियामा चासो हुनेगर्दछ तर दलगत स्वार्थले अभिप्रेरित हुँदैनन् । राष्ट्रिय पर्यवेक्षकहरूले निर्वाचनको कुनै एक पक्षमा विशेष चासो राखेका हुनसक्छन् । जस्तो अशक्त, बृद्ध महिला, सुत्केरी मतदाताहरूलाई मतदान गर्न दिन के कस्तो व्यवस्था गरिएको छ वा कुनै विशेष जनजातिहरूको नाम मतदाता नामावलीमा समावेश गरियो गरिएन वा गर्न के गर्दैछन् जस्ता विषयमा केन्द्रित भएका हुन्छन् ।
राष्ट्रिय पर्यवेक्षकहरूले निर्वाचनसम्बन्धी सम्पूर्ण पक्षको राम्रो जानकारी राखेका हुन्छन् । यसर्थ समाजमा निर्वाचनप्रति विश्वास जगाउने कार्यमा उनीहरूको अहम् भूमिका रहन्छ । 
(2) अन्तर्राष्ट्रिय पर्यवेक्षक
अन्तर्राष्ट्रिय पर्यवेक्षक निर्वाचन हुने देश बाहिरका निर्वाचनमा अभिरुची राख्ने व्यक्तिहरू हुन् । उनीहरूले कुनै सरकारको वा अन्तर्राष्ट्रिय सङ्गठनको प्रतिनिधित्व गरेका हुन्छन् । उनीहरू बौद्धिक जमात वा व्यावसायिक सङ्गठनहरूबाट खटाईएका हुन्छन् । थोरै मात्र अन्तर्राष्ट्रिय पर्यवेक्षकहरूले व्यक्तिगत रूपमा पर्यवेक्षण गर्छन् तर कहिलेकाहीं बुद्धिजीवीहरूले अप्रत्यक्ष रूपमा निर्वाचन प्रक्रियाको अध्ययन अनुगमन गरिरहेका हुन सक्छन् । स्थानीय तहको निर्वाचनमा अन्तर्राष्ट्रिय पर्यवेक्षक नरहने नीतिगत व्यवस्था आयोगले गरेकोछ । तर आयोगले नेपालस्थित कूटनीतिक नियोग वा गत पाँच वर्षदेखि नेपालमा कार्यरत अन्तर्राष्ट्रिय संघ/संस्थाहरुलाई मतदान कार्यको पर्यवेक्षणको अनुमति दिन सक्ने व्यवस्था रहेको छ ।तर प्रतिनिधिसभा तथा प्रदेशसभा सदस्य निर्वाचन,२०७९ मा राष्ट्रिय तथा अन्तराष्ट्रिय पर्यवेक्षकलाई मात्र अनुमति दिने गरी निर्णय भएको छ ।
समयको आधारमा पर्यवेक्षकको प्रकार
लामो अवधिको पर्यवेक्षक
निर्वाचन चक्रका तीनै चरणहरुमा हुने जस्तैः मतदाता नामावली संकलन, मतदाता नामावली अद्यावधिक, राजनीतिक दल दर्ता, जनशक्ति विकास, राजनीतिक दलहरुको प्रचार प्रसार अभियान, निर्वाचन कार्यक्रम, निर्वाचन आचार संहिताको पालना, मतदाता शिक्षा अभियान, जनशक्ति परिचालन, मतदान, मतगणना, पुनः मतदान र मतगणना आदिको पर्यवेक्षण गर्ने पर्यवेक्षकको लामो अवधिका पर्यवेक्षक (Long Term Observers - LTOS) भनिन्छ ।
छोटो अवधिको पर्यवेक्षक
खासगरी मतदानको दिनलाई केन्द्रित गरेर गरिने पर्यवेक्षकलाई छोटो अवधिका पर्यवेक्षक (Short Term Observers - STOS) भनिन्छ । सामान्यतया छोटो अवधिको लागि तोकिएका पर्यवेक्षकहरु एक हप्ताको लागि तोकिन्छन् ।
एउटा व्यवस्थित पर्यवेक्षण संस्था/समूह जसलाई Core team भनिन्छ, मा देहायका विशेषज्ञहरु रहेका हुन्छन् । The head of mission,The deputy head of mission, The Election analyst, The legal analyst, The media analyst,The statistical analyst, The co-ordiantor of long-term observers, The logistics officers, The finance officer, The gender analyst आदि रहन्छन् । पर्यवेक्षकहरुलाई प्रदान गरिने परिचय पत्रमा खटिने जिल्लाको नाम समेत उल्लेख गरिएको हुन्छ ।
पर्यवेक्षणको उद्देश्य
निर्वाचन आयोगले सञ्चालन गर्ने प्रतिनिधिसभा तथा प्रदेशसभा सदस्य निर्वाचन, निर्वाचनलाई स्वतन्त्र र निष्पक्ष बनाउनको लागि निर्धारण गरिएका प्रक्रिया र मापदण्डहरूको पालना भएको कुरा पर्यवेक्षणको माध्यमबाट समेत सुनिश्चित गर्ने विषय पर्यवेक्षणको मुख्य उद्धेश्य रहेको छ। पर्यवेक्षणका अन्य उद्देश्यहरू देहाय बमोजिम रहेका छनः-
(1) निर्वाचन परिणामको स्वीकार्यतालाई अभिवृद्धि गर्न गोप्य मतदान बाहेकका निर्वाचनका अन्य प्रक्रियाहरूलाई अधिकतम पारदर्शी बनाउने,

(2) निर्वाचन प्रक्रियामा यसका मुख्य सरोकारवालाहरूसँगको समन्वय र सहभागिता प्रवर्द्धन गर्ने,

(3) क्षेत्रीय तथा अन्तर्राष्ट्रियरूपमा आयोगको छवि प्रवर्द्धन गर्न आपसी सम्वन्धलाई विस्तार एवं सवलीकरण गर्ने,

(4) पर्यवेक्षणमा संलग्न राष्ट्रिय संस्था एवं पर्यवेक्षकहरूको क्षमता अभिवृद्धि गर्ने,

(5) पर्यवेक्षण कार्यलाई प्रभावकारी नियमनद्धारा व्यवस्थित र मर्यादित वनाउने ।
पर्यवेक्षण अनुमतिको लागि निवेदन आवश्यक कागजातहरु
प्रकाशित सूचनाको आधारमा पर्यवेक्षण गर्न चाहने संस्थाले पर्यवेक्षण गर्ने अनुमतिको लागि देहाय बमोजिमका कागजात संलग्न गरी अनुसूची - २ बमोजिमको ढाँचामा आयोग समक्ष निवेदन दिनु पर्नेछः-
(1) संस्था दर्ता प्रमाणपत्रको प्रतिलिपि, 

(2) संस्थाको विधानको प्रतिलिपि,
(3) संस्था नवीकरण भएको निस्साको प्रतिलिपि, 

(4) संस्थाका कार्यसमितिका पदाधिकारीहरूको विवरण, 

(5) राष्ट्रिय वा अन्तर्राष्ट्रिय निर्वाचन पर्यवेक्षणको अनुभव भए सोको प्रमाण, 

(6) पर्यवेक्षण सम्बन्धमा संस्थाले तयार गरेको ब्रोसर, पुस्तिका, निर्देशिका वा अन्य कुनै प्रकाशन भए सोको प्रति, 

(7) पहिले निर्वाचन पर्यवेक्षण गरेको भए निर्वाचन पर्यवेक्षण प्रतिवेदन बुझाएको प्रमाण।  
निवेदन दिँदा निर्वाचन कार्यालय मार्फत समेत दिन सक्ने गरी आयोगले व्यवस्था गर्न सक्नेछ। साथै निर्वाचन कार्यालयमा निवेदन परेमा सो कार्यालयले त्यस्तो निवेदन र प्राप्त कागजातहरु आयोगमा पठाउनु पर्नेछ । निवेदन दिँदा आयोगले अनलाइनको माध्यमबाट दिन सक्ने गरी व्यवस्था गर्न सक्नेछ । 
पर्यवेक्षण संस्थाबाट खटिने स्वदेशी पर्यवेक्षकको योग्यता : पर्यवेक्षणमा पर्यवेक्षण संस्थाबाट खटिने व्यक्तिको योग्यता देहाय बमोजिम हुनु पर्नेछ :-

(1) एक्काइस वर्ष उमेर पूरा भएको, 

(2) प्रवीणता प्रमाणपत्र तह वा दश जोड दुई वा सो सरह उत्तीर्ण भएको, 
(3) कुनै पनि राजनीतिक दलको सदस्य नरहेको, 

(4) भ्रष्टाचार, जबरजस्ती करणी, मानव बेचबिखन तथा ओसारपसार, लागूऔषध बिक्री वितरण तथा निकासी वा पैठारी, सम्पत्ति शुद्धीकरण, राहदानी दुरुपयोग, अपहरण सम्बन्धी कसूर वा नैतिक पतन देखिने अन्य फौजदारी कसूरमा अदालतबाट सजाय नपाएको, 

(5) निर्वाचन सम्बन्धी कसूरमा वा निर्वाचन आचारसंहिता उल्लङ्घनमा सजाय नपाएको ।
परिचयपत्र प्रदान गर्ने : व्यवस्था पर्यवेक्षण गर्न आयोगबाट अनुमति प्राप्त गरेको राष्ट्रिय पर्यवेक्षण संस्थाका प्रमुखले आफ्नो संस्थाबाट खटिने पर्यवेक्षकलाई परिचय पत्र प्रदान गर्न आयोगले तोके बमोजिम विद्युतीय माध्यमबाट आयोगमा अनुरोध गर्नुपर्नेछ । यसरी अनुरोध गर्दा त्यसरी खटिने प्रत्येक पर्यवेक्षकको देहायका कागजात समेत समावेश गर्नु पर्नेछ :
(1) नेपाली नागरिकताको प्रमाणपत्रको प्रतिलिपि 
(2) शैक्षिक योग्यताको प्रमाणपत्रको प्रतिलिपि 
(3) अनुसूची - ४ बमोजिमको शपथ-ग्रहण पत्र 
(4) पासपोर्ट साइजको फोटो-१ प्रति

प्राप्त भएका कागजात जाँचबुझ गर्दा उपयुक्त देखिएमा समितिको सचिवालयले त्यस्तो संस्थाबाट खटिने पर्यवेक्षकलाई अनुसूची - ५ बमोजिमको ढाँचामा पर्यवेक्षक परिचय-पत्र उपलब्ध गराउनु पर्नेछ । यस दफा बमोजिम परिचयपत्र उपलब्ध गराउँदा सम्बन्धित पर्यवेक्षण संस्थाले अनुरोध गरेमा सम्बन्धित निर्वाचन कार्यालय मार्फत उपलब्ध गराउन सकिनेछ । 
अख्तियारी प्रदान गर्न सक्ने : (१) पर्यवेक्षण संस्थाको प्रमुखले पर्यवेक्षण सम्बन्धी आवश्यक कार्यहरू गर्न कुनै व्यक्तिलाई अनुसूची –६ बमोजिमको ढाँचामा अख्तियारी प्रदान गर्न सक्नेछ। (२) उपदफा (१) बमोजिम दिइएको अख्तियारीको जानकारी आयोगलाई दिनु पर्नेछ ।
अभिलेख विवरण तयार गर्नु पर्ने : राष्ट्रिय संस्थाले पर्यवेक्षणको लागि आफूले खटाउने पर्यवेक्षकहरुको अभिलेख विवरण अनुसूची-७ बमोजिम तयार गरी समितिको सचिवालय मार्फत आयोगमा पेश गर्नु पर्नेछ। 
पर्यवेक्षण गर्नु पर्ने न्यूनतम मतदानस्थल : पर्यवेक्षण संस्थाले प्रतिनिधि सभा वा प्रदेश सभा सदस्य निर्वाचनका लागि सातवटै प्रदेशका जिल्लाहरू समावेश गरी न्यूनतम एक सय मतदान स्थलमा कम्तीमा एक प्रदेशका जिल्लाहरू समावेश गरी न्यूनतम पचास मतदान स्थलमा पर्यवेक्षण गर्नु पर्नेछ।
निर्वाचन पर्यवेक्षण अनुमतिपत्र खारेज गर्न सक्ने 
आयोगले देहायको अवस्थामा पर्यवेक्षण अनुमतिपत्र खारेज गर्न सक्नेछ
(1) प्रचलित कानून, निर्वाचन आचारसंहिता, यो निर्देशिका तथा आयोगले जारी गरेको निर्देशन उल्लङ्घन गरेमा, 

(2) निर्वाचनमा कुनै उम्मेदवार वा राजनीतिक दलप्रति झुकाव देखिने व्यवहार प्रस्तुत गरेमा, 
(3) आयोगबाट निर्वाचनमा खटिएका कर्मचारीको कर्तव्य पालनामा कुनै व्यवधान खडा गरेको पाइएमा,
(4) पर्यवेक्षण सम्बन्धमा कुनै उजुरी परी आयोगबाट छानबिन हुँदा आरोप प्रमाणित भएमा।
(2) यस दफा बमोजिम पर्यवेक्षण अनुमतिपत्र खारेज गरिएको संस्थालाई त्यस पछि हुने कुनै पनि निर्वाचनमा पर्यवेक्षणको अनुमति प्रदान गरिने छैन।
सत्र - तीन
निर्वाचन आचार संहिता, २०७९, पर्यवेक्षण संस्था र पर्यवेक्षकको आचारसंहिता तथा दायित्व
	सिकाइ उपलब्धि

	· निर्वाचन आयोग आचार संहिता २०७९ बारे बताउन सक्नेछन्।
· पर्यवेक्षण संस्था तथा पर्यवेक्षकको आचार संहिताको बारेमा स्पस्ट भएको हुनेछ।
· पर्यवेक्षण संस्था तथा पर्यवेक्षकको दायित्व बारे जानकारी हुनेछ ।  

	समय
	१: ३० घण्टा

	तालिम सामग्री
	न्यूजप्रिण्ट, मार्कर, मास्किङ टेप, मेटाकार्ड, पावरपोइन्ट, स्रोतपुस्तिका आदि।


	 सत्रको क्रियाकलापहरु
	क्रियाकलाप १ आचार संहिताको शब्द बारेमा सहभागी माझ मास्तिस्क मन्थन गर्ने र एस भन्दा अगाडीको निर्वाचनहरुमा पर्यवेक्षण गरेको संस्थाको अनुभव भन्न लगाउने (१० मि.)।
क्रियाकलाप २ निर्वाचनमा आचार संहिताको महत्व बारे सहभागी माझ छलफल गर्ने  (५ मि.) ।
क्रियाकलाप ३ प्रतिनिधिसभा तथा प्रदेशसभा सदस्य निर्वाचनमा आचार संहिता क-कसलाई लागु हुने बारे प्रश्न सोध्दै विषयमा प्रवेश गर्ने। निर्वाचनमा आचार संहिता लागु हुनेहरुको तालिका बनाइ पावरपोइन्टमा देखाउने। आचार संहिता लागु भएपछि आम नागरिकले पालना गर्नु पर्ने आचरणको बारेमा बिस्तृत छलफल गर्ने र मुख्य मुख्य बुँदाहरु पावर पोइन्ट मार्फत देखाउने र सहभागीहरुलाई स्पष्टसंग बुझाउने (३० मि. ) । 
क्रियाकलाप ४ आम नागरिकले पालना गर्नु पर्ने आचार संहिता बारे प्रस्ट भएपछि पर्यवेक्षण संस्था र पर्यवेक्षकको आचार संहिताको बारेमा बिस्तृत छलफल गरी  सहभागीलाई निर्वाचनमा उनीहरुको संस्था र उनिहरुको दायित्वको समेत जानकारी गराउने। सहभागीहरूको बुझाईमा एकरूपता कायम गर्न पावरपोइन्टको माध्यमबाट तत्सम्बन्धी बुँदाहरु प्रस्तुत गरी प्रष्ट पार्ने (२० मि.) ।
क्रियाकलाप ५ पर्यवेक्षण संस्थाको दायित्वमा उनीहरुको आफ्नो संस्था पर्यवेक्षकहरु लाई अभिमूखीकरण पनि रहेकोले त्यसको लागि के के बिषयमा गराउने भन्ने बारे जानकारी दिने। सजिलोको लागि सो बिषयहरु बुँदागत रूपमा स्लाइडमा राख्ने र प्रस्तुत गर्ने (५ मि)।
क्रियाकलाप ६ पर्यवेक्षण संस्था र पर्यवेक्षकको अनुमति पत्र खारेजीको बारेमा सहभागी लाई बताउने र यस बारेमा सचेत पनि गर्ने ( ५ मि.)।
क्रियाकलाप ५ सत्रको पुनरावलोकन तथा सारांश प्रस्तुतीकरण गर्ने  (१५ मि.)।

	सत्रको लागि आवश्यक स्रोत सामग्रीहरु
	1. नेपालको संविधान
2. प्रतिनिधिसभा सदस्य  तथा प्रदेशसभा सदस्य निर्वाचन निर्देशिका २०७९
3. निर्वाचन पर्यवेक्षण  निर्देशिका, २०७९ 
4. निर्वाचन आयोगको प्रतिनिधिसभा तथा प्रदेशसभा सदस्य निर्बाचन कार्यतालिका २०७९
5. निर्वाचन आचार संहिता, २०७९ 


स्रोत  सामग्री सत्र – तीन
निर्वाचन आचार संहिता, २०७९, पर्यवेक्षण संस्था र पर्यवेक्षकको आचारसंहिता तथा दायित्व
परिचय
“पर्यवेक्षण संस्था” भन्नाले निर्वाचन पर्यवेक्षणको लागि आयोगबाट अनुमति प्राप्त पर्यवेक्षण संस्था सम्झनु पर्छ। कुनै पनि काममा जाँचबुझ गर्ने, अर्को शब्दमा निर्वाचन स्वतन्त्र र निष्पक्ष भए नभएको सचेतता पुर्वक निगरानी गर्ने संस्थालाई नै पर्यवेक्षण संस्था भनिन्छ। 
“पर्यवेक्षक” भन्नाले आयोगबाट अनुमति प्राप्त कुनै स्वदेशी वा विदेशी संस्थाबाट निर्वाचनको अवधिमा निर्वाचन पर्यवेक्षण गर्न खटिएको व्यक्ति सम्झनु पर्छ। आयोगबाट अनुमति प्राप्त संस्थाले खटाएको स्वतन्त्र व्यक्तिलाई नै निर्वाचनको पर्यवेक्षक भनिन्छ।
निर्वाचनलाई विश्वासनीय र गुणस्तर बढाउन, निर्वाचनलाई अन्तराष्ट्रिय मान्यता दिलाउन, नागरिकको राजनीतिक अधिकार सुरक्षित गर्न, निर्वाचन आचार संहिताको प्रभावकारी कार्यान्वयन गर्न र गराउन निर्वाचन पर्यवेक्षणको महत्व रहेको छ।
नेपाल सरकारले निर्वाचन अयोगको परामर्शमा निर्वाचनको  मिति घोषणा भएपछि आयोग निर्वाचनको पूर्ण तयारीमा  लाग्दछ। निर्वाचन आयोगले निर्वाचन तालिका स्वीकृत गरी सार्वजनिक गर्ने गर्दछ।  निर्वाचन आचार संहिता तयार गरी राजनीतिक दल लगायत निर्वाचन सरोकारवालाहरुको छलफल पछि  राजपत्रमा प्रकाशित गर्ने र लागु गर्ने गर्दछ।
२०७९ मङ्सिर ४ मा हुने प्रतिनिधि सभा सदस्य तथा प्रदेश सभा सदस्य निर्वाचनको लागि निर्वाचन आयोगले यहि ......... देखि आचार संहिता लागु गरेको छ । 
निर्वाचन आचारसंहिता भनेको के हो?
निर्वाचनको समयमा राजनीतिक दल, उम्मेदवार, अन्य व्यक्ति तथा संस्थाले पालना गर्नुपर्ने कानूनी तथा नैतिक बन्धन नै निर्वाचन आचार संहिता हो। निर्वाचन आचार संहिता, २०७९ अनुसार देहायका व्यक्ति, संस्था, निकाय, तथा अधिकारीहरुलाई यस आचार संहिता लागु हुन्छ ।
(1) नेपाल सरकार र नेपाल सरकारका मन्त्री, 

(2) प्रदेश सरकार र प्रदेश सरकारका मन्त्री,   

(3) संवैधानिक निकाय र सो निकायका पदाधिकारी, 

(4) नेपाल सरकार वा प्रदेश सरकारका निकाय र सो निकायका पदाधिकारी,
(5) स्थानीय कार्यपालिका र सोका सदस्य,  
(6) सङ्‍घ, प्रदेश र स्थानीय तहका कर्मचारी,
(7) सुरक्षा निकाय, सुरक्षाकर्मी तथा कर्मचारी,
(8) सरकारी, अर्धसरकारी तथा सार्वजनिक संस्थाको कार्यालय र कर्मचारी,
(9) राजनीतिक दल तथा राजनीतिक दलको भातृ सङ्‍गठन,
(10) उम्मेदवार तथा सम्वन्धित व्यक्ति,
(11) राजनीतिक दल तथा उम्मेदवारको मतदान प्रतिनिधि तथा मतगणना प्रतिनिधि,
(12) सार्वजनिक पद धारण गरेको व्यक्ति,
(13) अनुगमन समितिका पदाधिकारी तथा अनुगमनकर्ता,
(14) पर्यवेक्षण संस्था तथा पर्यवेक्षक,
(15) सञ्‍चार प्रतिष्ठान, सोका कर्मचारी तथा सञ्‍चारकर्मी, 
(16) निजी तथा गैरसरकारी संस्था, सोका पदाधिकारी तथा कर्मचारी,
(17) विद्यालय, महाविद्यालय वा विश्वविद्यालय, सोका शिक्षक तथा कर्मचारी,
(18) मतदाता,
(19) विकास साझेदार संस्था,
(20) सरकारी वा अर्धसरकारी निकायबाट सञ्‍चालित परियोजना तथा परियोजनाका कर्मचारी,
(21) मतदाता शिक्षा कार्यक्रम सञ्‍चालन गर्ने संस्था तथा सो संस्थाका कर्मचारी,
(22) निजी क्षेत्रका बैङ्‍क तथा वित्तीय संस्था, सहकारी संस्था, व्यापारिक तथा औद्योगिक क्षेत्र, सोका पदाधिकारी, कर्मचारी तथा कामदार,
(23) वस्तु वा सेवा प्रदायक व्यावसायिक संस्थाका पदाधिकारी, कर्मचारी तथा कामदार, र
(24) आयोगले तोकेका अन्य निकाय वा व्यक्ति
माथि उल्लिखित सबै राजनीतिक दल, उम्मेदवार अन्य व्यक्ति तथा संस्था लाई छुट्टाछुट्टै आचरणहरु बनाइएको छ। आचार संहितामा पर्यवेक्षण संस्था तथा पर्यवेक्षकले पालना गर्नुपर्ने आचरणहरु स्पष्टसंग उल्लेख गरिएको छ। पर्यवेक्षण संस्था तथा पर्यवेक्षकले पालना गर्नुपर्ने निम्न आचरणहरु :- 
पर्यवेक्षण संस्था
1) आयोगबाट अनुमति नलिई पर्यवेक्षण गर्न नहुने,  
 
2) सरकारी वा सरकारी स्वामित्व भएका वा अर्धसरकारी सङ्‍घ, संस्था, विश्वविद्यालय वा सामुदायिक विद्यालयका बहालवाला कर्मचारी वा शिक्षकलाई पर्यवेक्षण गर्न खटाउन नहुने,
3) पर्यवेक्षकलाई निजको स्थायी बसोबास भएको वा मतदाता नामावलीमा नाम समावेश भएको गाउँपालिका वा नगरपालिकाको वडामा पर्यवेक्षणका लागि खटाउन नहुने,
4) पर्यवेक्षण कार्य समाप्त भएको तीस दिनभित्र आफ्नो संस्थाको आय र व्यय सार्वजनिक गर्नुपर्ने र सोको लिखित जानकारी आयोगलाई गराउनु पर्ने,
5) पर्यवेक्षणका लागि अनुमति प्राप्त सङ्‍घ संस्थाले मतदान समाप्त भएको पन्ध्र दिनभित्र प्रारम्भिक प्रतिवेदन र तीस दिनभित्र अन्तिम पर्यवेक्षण प्रतिवेदन आयोगमा बुझाउनु पर्ने ।
पर्यवेक्षक
1) पर्यवेक्षक परिचयपत्र सबैले देख्‍ने गरी लगाउनु पर्ने,
2) विभिन्न जातजाति, सम्प्रदाय, लिङ्ग, धर्म, भाषा, क्षेत्र र संस्कृतिको सम्मान गरी स्वतन्त्र, निष्पक्ष, तटस्थ, विश्वसनीय ढङ्गले पर्यवेक्षण गर्नुपर्ने,

3) मतदान अधिकृतको अनुमति लिएर निश्चित दूरीबाट मात्र मतदान कार्यको पर्यवेक्षण गर्ने,

4) राजनीतिक दल वा उम्मेदवारको पक्ष वा विपक्षमा सार्वजनिक रूपमा वा आमसञ्‍चार माध्यममा कुनै किसिमको टिकाटिप्पणी गर्न नहुने,
5) आयोगले अनुमति दिएको क्षेत्रमा मात्र पर्यवेक्षण गर्नुपर्ने,
6) राजनीतिक दल, उम्मेदवार, कर्मचारी वा अन्य व्यक्तिसँग नगद वा जिन्सी वा उपहार वा अन्य कुनै सामान लेनदेन गर्न नहुने,
7) राजनीतिक दल वा उम्मेदवारको समर्थन वा विरोध हुने गरी पर्यवेक्षकले निर्वाचन चिन्ह अङ्कित ब्याज लगाउन वा अन्य कुनै माध्यमद्वारा प्रचारप्रसार वा प्रदर्शन गर्न नहुने,

8) निर्वाचनलाई प्रभावित पार्ने कुनै सूचना प्रवाह गर्न वा वक्तव्य दिन वा अवाञ्छित क्रियाकलाप गर्न नहुने,
9) सुरक्षा संवेदनशील स्थानमा पर्यवेक्षण गर्न नहुने,

10) मतदाताले गोप्य मत सङ्‍केत गरेको कक्षमा तस्बिर खिच्न नहुने, तर मतदान अधिकृतको अनुमति लिई मतदानस्थलको घेरा बाहिरबाट तस्बिर खिच्न बाधा पर्ने छैन ।  
11) निर्वाचन अधिकृत वा आयोगले निर्वाचनको अन्तिम परिणाम घोषणा गर्नु अघि उम्मेदवार विजयी भएको सूचना सम्प्रेषण गर्न वा गराउन नहुने,
12) निर्वाचन सम्बन्धी कानून तथा निर्वाचन सामग्रीका सम्बन्धमा निर्वाचनलाई असर पर्ने गरी नकारात्मक टिकाटिप्पणी गर्न नहुने,  
13) मतदान केन्द्रमा खटिएका मतदान अधिकृत तथा अन्य कर्मचारीलाई निजहरूको कार्यसम्पादनमा बाधा पुर्‍याउन नहुने, 
14) निर्वाचन सम्पन्न भएको पन्ध्र दिनभित्र प्रारम्भिक प्रतिवेदन र तीस दिनभित्र अन्तिम प्रतिवेदन आयोगमा बुझाउनु पर्ने।
निर्वाचनको समयमा सबैले पालना गर्नु पर्ने आचार संहिता आयोगले तयार गरि स्वीकृत गरेको छ। पर्यवेक्षण संस्था तथा पर्यवेक्षकहरुले तल उल्लेखित आचरण आम नागरिकले पालना गरेको छ छैन ध्यान दिएर पर्यवेक्षण गर्नु पर्ने हुन्छ। यदि कसैले उल्लंघन गरेमा बेलैमा आफ्नो रिपोर्ट मार्फत आयोगलाई जानकारी गराउनु पर्दछ।
सबैले पालना गर्नुपर्ने आचरण 
1) सरकारी वा अर्धसरकारी निकाय वा सार्वजनिक संस्थाले त्यस्तो निकाय वा संस्थाको वा अन्तर्गतको कुनै परियोजनाको स्रोत साधन र सम्पत्ति कुनै दल वा उम्मेदवारको पक्ष वा विपक्षमा हुने गरी प्रयोग गर्न वा गराउन नहुने,  
2) आयोगद्वारा सञ्‍चालित निर्वाचन व्यवस्थापन र मतदाता शिक्षा लगायत अन्य कार्यक्रममा कुनै किसिमले अवरोध हुने गरी कुनै कार्य गर्न वा निर्वाचनसँग सम्बन्धित सामग्री वा सूचनालाई बिगार्न वा कुनै किसिमले थपघट गर्न वा गराउन नहुने, 
3) कुनै सरकारी वा अर्धसरकारी निकाय वा सार्वजनिक संस्था वा विश्वविद्यालय वा विद्यालय वा महाविद्यालयको क्षेत्र प्रयोग गरी निर्वाचन सम्बन्धी भेला वा प्रचारप्रसार गर्न वा गराउन नहुने, 
4) राजनीतिक दल वा उम्मेदवारको निर्वाचन चिन्ह अङ्‍कित ज्याकेट, कमिज, भेष्ट, टि (सर्ट, टोपी वा क्याप, गम्छा, मास्क, लकेट वा अन्य कुनै किसिमको पहिरन वा स्टीकर, लोगो, झोला, ब्याज, ट्याटु जस्ता साङ्‍केतिक सामग्री उत्पादन गर्न, प्रयोग गर्न, बिक्री वितरण गर्न वा प्रदर्शन गर्न वा गराउन नहुने, 
5) घर वा जग्गा धनीको स्वीकृति नलिई कसैको निजी वा संस्थागत स्वामित्वको घरजग्गामा राजनीतिक गतिविधि वा प्रचारप्रसार गर्न वा गराउन नहुने, 
6) ज्येष्ठ नागरिक, महिला, यौनिक तथा लैङ्गिक अल्पसङ्‍ख्यक समुदाय र अपाङ्गता भएका व्यक्तिको भावनामा आँच आउने वा चरित्र हत्या हुने गरी निर्वाचन प्रचारप्रसार गर्न वा गराउन नहुने, 
7) बालबालिकालाई निर्वाचन प्रचारप्रसारमा प्रयोग गर्न वा गराउन नहुने, 
8) प्रचलित कानून बमोजिम निषेध गरिएको समय र स्थानमा कुनै किसिमको जुलुस, आमसभा, कोणसभा, बैठक, भेला वा निर्वाचन प्रचारप्रसार गर्न वा गराउन नहुने,
9) सार्वजनिक आवागमनमा अवरोध हुने गरी कुनै किसिमको जुलुस, आमसभा, कोणसभा, बैठक, भेला गरी निर्वाचन प्रचारप्रसार गर्न वा गराउन नहुने, 
10) सामाजिक सञ्‍जालमा गलत, भ्रामक वा द्वेषपूर्ण सूचना प्रवाह गर्न वा गराउन नहुने,  
11) निर्वाचनमा प्रतिकूल प्रभाव पार्ने उद्देश्यले कसैले पनि सामाजिक सञ्‍जालमा एकाउण्ट सञ्‍चालन गर्न वा झुटा साइट खोल्न वा सञ्‍चालन गर्न वा गराउन नहुने, 
12) सामाजिक सञ्‍जालमा निर्वाचनलाई प्रभाव पार्ने उद्देश्यले होच्याउने, दुष्प्रचार गर्ने, भ्रामक सूचना सम्प्रेषण गर्ने, अपमान गर्ने, द्वेषपूर्ण भाषण ९हेट स्पिच० गर्ने जस्ता भ्रामक टिका टिप्पणी गर्न वा गराउन नहुने, 
13) कुनै प्रयोजनको लागि प्रकाशन वा प्रसारण भएको सूचना वा सामग्रीलाई निर्वाचनमा प्रभाव पार्ने उद्देश्यले तोडमोड गरी गराई सामाजिक सञ्‍जालमा शेयर, ट्याग, कमेन्ट वा प्रतिकमेन्ट गर्न वा गराउन नहुने,
14) निर्वाचनको विश्वसनीयतामा वा आयोग, आयुक्त वा कर्मचारीको प्रतिष्ठामा प्रतिकूल असर पर्ने गरी कुनै अवाञ्छित लाञ्छना लगाउन नहुने,
15)  कसैको चरित्र हत्या गर्न, व्यक्तिगत लाञ्छना लगाउन, मानहानी गर्न वा यस्तै प्रकृतिका सामग्री कुनै स्वरूपमा उत्पादन गर्न तथा त्यस्ता सामग्री कुनै माध्यमबाट प्रकाशन वा प्रसारण गर्न वा गराउन नहुने,
16) उम्मेदवारको मनोनयन दर्ता भएको मितिदेखि मतदान सम्पन्न नभएसम्म उम्मेदवार वा राजनीतिक दलको मतपरिणामको सम्बन्धमा मत सर्वेक्षण गर्न वा त्यस्तो सर्वेक्षणको परिणाम घोषणा गर्न वा प्रकाशन गर्न नहुने,
17) निर्वाचनलाई प्रतिकूल प्रभाव पार्ने वा अवरोध गर्ने गरी विचार राख्‍न, प्रचारप्रसार गर्न, कुनै विद्युतीय सामग्री उत्पादन गर्न तथा सामाजिक सञ्‍जालमा प्रकाशन गर्न वा अरूले प्रकाशन गरेका सामग्री शेयर गर्न नहुने,
18) कुनै पनि किसिमबाट मतदाताको गोप्यता भङ्ग गर्ने कार्य गर्न नहुने,
19)  मतदाता र मतदानमा खटिएका कुनैपनि कर्मचारीसँग वादविवाद गर्न वा उनिहरुलाई हतोत्साहित गर्ने कुनै पनि कार्य गर्न नहुने,
20)  कुनै प्रकारले निर्वाचनको स्वच्छता वा निष्पक्षतालाई प्रभावित गर्ने गरी कुनै कार्य गर्न नहुने।
पर्यवेक्षण संस्था र पर्यवेक्षकहरुले पर्यवेक्षण गर्दा ध्यान दिनुपर्ने विषयहरु
निर्वाचन कानून र निर्वाचन प्रणाली, मतदाता दर्ता तथा परिचय पत्र वितरण, राजनीतिक दल तथा उम्मेदवारी दर्ता, निर्वाचन प्रचार प्रसार तथा आचारसंहिताको पालना, मतदाता शिक्षा, मतदान केन्द्र व्यवस्थापन तथा पहुँच, मतदान प्रक्रियाको व्यवस्थापन, निर्वाचन सामग्री व्यवस्थापन, जनशक्ति व्यवस्थापन, मतगणना र परिणाम घोषणा, पर्यवेक्षण, सुरक्षा अवस्था, लैङ्गिक समावेशिता, स्वास्थ्य सुरक्षाका उपायहरु, निर्वाचन विवाद निरुपणको अवस्था गरी विभिन्न १५ वटा बिषयहरुमा सुक्ष्म रूपमा पर्यवेक्षण गर्नु पर्दछ ।
पर्यवेक्षण संस्था र पर्यवेक्षकको दायित्व
निर्वाचनलाई  स्वतन्त्र, निष्पक्ष, र धाँधली रहित बनाउन पर्यवेक्षण संस्था र पर्यवेक्षकको महत्वपूर्ण भूमिका रहेको हुन्छ। निर्वाचन आयोगमा निर्वाचन पर्यवेक्षण गर्न स्वीकृति प्राप्त गरि सकेपछि पर्यवेक्षण संस्थाहरुले केहि महत्व पूर्ण दायित्वहरु पुरा गर्नु पर्दछ ।
1) आयोगबाट अनुमति पाएको स्थानमा मात्र पर्यवेक्षण कार्य गर्नु, गराउनु पर्ने, 
2) पर्यवेक्षक खटाउँदा यथासम्भव लैङ्गिक तथा समावेशी पद्धति अवलम्बन गर्नु पर्ने, 
3) पर्यवेक्षकलाई दफा २४ मा उल्लिखित विषयमा अभिमुखीकरण गराउनु पर्ने, 
4) पर्यवेक्षणको लागि खटाइने प्रत्येक पर्यवेक्षकले परिचय पत्र प्राप्त गर्नु अघि दफा १५ को उपदफा ९१० बमोजिम शपथ ग्रहण गराउनु पर्ने र त्यसरी खटिने पर्यवेक्षकको व्यक्तिगत विवरण प्रमाणित गरी आयोगमा पेश गर्नुपर्ने, 
5) पर्यवेक्षक खटाउँदा सम्बन्धित प्रदेशका सबै भौगोलिक क्षेत्र समेट्ने गरी खटाउनु पर्ने, 
6) एक मतदान स्थलमा एक जनाभन्दा बढी पर्यवेक्षक खटाउन नहुने, 
7) पर्यवेक्षण कार्यमा नेपाल सरकार, प्रदेश सरकार वा स्थानीय तहका कर्मचारी, नेपाल सरकार, प्रदेश सरकार वा स्थानीय तहको स्वामित्व वा नियन्त्रणमा रहेको स्वशासित संस्थाको बहालवाला पदाधिकारी, प्राध्यापक, शिक्षक वा कर्मचारीलाई खटाउन नहुने,
8) पर्यवेक्षकको स्थायी बसोबास भएको वा मतदाता नामावलीमा नाम समावेश भएको वडामा पर्यवेक्षणका लागि खटाउन नहुने, 
9) पर्यवेक्षकलाई निर्वाचन सम्बन्धी कानून, आवश्यक सूचना तथा निर्वाचन आचारसंहिता उपलब्ध गराउनु पर्ने, 
10) पर्यवेक्षणका लागि आवश्यक पर्ने सम्पूर्ण खर्चको व्यवस्था सम्बन्धित पर्यवेक्षण संस्थाले गर्नु पर्ने, 
11) सवारी पासको सिफारिस लिनुपूर्व निर्वाचन कार्यालयमा पर्यवेक्षकको नाम दर्ता गर्नु पर्ने, 
12) एउटै व्यक्तिलाई एक भन्दा बढी संस्थाले पर्यवेक्षकको रूपमा खटाउन नहुने, 
13) पर्यवेक्षण कार्य समाप्त भएको तीस दिनभित्र आफ्नो संस्थाको आय र व्यय सार्वजनिक गर्नुपर्ने र सोको लिखित जानकारी आयोगलाई गराउनुपर्ने, 
14) आयोगले तोकेको अन्य दायित्व पूरा गर्नु पर्ने।
पर्यवेक्षकको दायित्व देहाय बमोजिम हुनेछ
1) निर्वाचनसँग सरोकार राख्ने सम्बद्ध पक्षसँग निर्वाचन सम्बन्धी विषयमा स्वतन्त्र र निष्पक्ष रुपमा संवाद गर्ने, 

2) आयोगले अनुमति दिएको क्षेत्र वा स्थानमा मात्र पर्यवेक्षण गर्ने, 
3)  निर्वाचन प्रचार प्रसार अभियान, निर्वाचनमा लैंगिक तथा समावेशीताको अवस्था, मतदाताको निर्वाध आवत जावत, निर्वाचन सामग्रीहरूको ओसार–प्रसार, मतदान प्रक्रिया, मतगणना, निर्वाचन परिणाम समेतका विषयमा पर्यवेक्षण गर्ने, 
4)  निर्वाचन सम्बन्धी प्रक्रियाको विभिन्न चरणमा सम्बन्धित राजनीतिक दलहरूको सहभागिता रहे वा नरहेको विषयमा जानकारी लिने, 
5) मतदान अधिकृतको अनुमति लिएर मात्र मतदान केन्द्रभित्र प्रवेश गर्ने, यसरी प्रवेश गर्दा मतदान केन्द्रको गोप्य कक्षमा प्रवेश नगर्ने, 
6)  निर्वाचन अधिकृतको अनुमति लिएर मात्र मतगणना स्थलमा प्रवेश गर्ने, 
7) निर्वाचन परिणाम घोषणा गर्दा अपनाइने प्रक्रिया सम्बन्धी जानकारी लिने, 
8) पर्यवेक्षणको क्रममा आफूले प्राप्त गरेको अनुभव आदान प्रदान गर्ने,

9) पर्यवेक्षकको कार्यमा खटिँदा पर्यवेक्षकलाई प्राप्त परिचयपत्र सबैले देख्ने गरी लगाउनु पर्ने, 
10) पर्यवेक्षणको क्रममा कुनै किसिमको डर त्रास देखाई कुनै मतदान केन्द्र वा मतदान केन्द्रको वरिपरि मतदाताहरूलाई स्वतन्त्र रुपले मतदान गर्नबाट वञ्चित गर्ने कार्य आदि भएको देखेमा सो सम्बन्धी जानकारी तुरून्त आयोग वा निर्वाचन अधिकृत वा मतदान अधिकृत वा निर्वाचन कार्यालयलाई गराउनु पर्ने,

11) आफूले पर्यवेक्षण गरेको प्रत्येक स्थानको प्रतिवेदन तयार गरी आफूलाई नियुक्त गर्ने पर्यवेक्षण संस्था र आयोगमा पेश गर्ने ।
12) निर्वाचन आचारसंहिता पालना गर्नु पर्ने पर्यवेक्षण संस्था तथा पर्यवेक्षकले निर्वाचन आचारसंहिताको पालना गर्नु पर्नेछ ।
निर्वाचन पर्यवेक्षण संस्थाका कर्तव्यहरू 
निर्वाचन आयोगले विभिन्न निर्वाचनमा निर्वाचन पर्यवेक्षण सम्बन्धी निर्देशिका जारी गरी निर्वाचन पर्यवेक्षण संस्थाको कर्तव्यका सम्बन्धमा देहायबमोजिम हुने व्यवस्था गर्ने गरेको छः
1) आयोगबाट अनुमति प्राप्त नगरी पर्यवेक्षण कार्य नगर्ने नगराउने,

2) पर्यवेक्षकहरू मनोनयन गर्दा समावेशी नीतिलाई अवलम्बन गर्ने,

3) पर्यवेक्षण कार्यमा खटिने पर्यवेक्षकहरूलाई अनिवार्य रूपमा अभिमुखीकरण वा प्रशिक्षण दिने, 

4) आफ्नो संस्थाबाट खटाउने प्रत्येक पर्यवेक्षकको परिचय पत्र प्राप्त गर्नुपूर्व शपथ गराउनुपर्ने र सम्बन्धित संस्थाले आफ्नो संस्थामार्फत खटिने पर्यवेक्षकहरूको व्यक्तिगत विवरण प्रमाणित गरी पर्यवेक्षण एकाइमा पेस गर्ने,

5) पर्यवेक्षक खटाउँदा सबै प्रदेशका हिमाल, पहाड र तराई सबै क्षेत्र समेट्ने गरी खटाउने,

6) मतदान केन्द्रमा पर्यवेक्षकहरूको भिड भई मतदान अधिकृतको कार्यमा बाधा नहुने गरी पर्यवेक्षकहरू खटाउने, 

7) पर्यवेक्षण कार्यमा सरकारी वा सरकारी स्वामित्व वा अर्धस्वामित्वका सङ्घसंस्था वा विश्वविद्यालय वा सामुदायिक विद्यालयका वहालवाला कर्मचारी वा शिक्षकहरूलाई नखटाउने,

8) पर्यवेक्षकको स्थायी बसोबास भएको वा मतदाता नामावलीमा नाम समावेश भएको गाउँपालिका वा नगरपालिकाको वडामा पर्यवेक्षणका लागि नखटाउने,

9) पर्यवेक्षण गर्न अनुमति प्राप्त गरेका संस्थाले आवश्यक कानुनी र निर्वाचनसम्बन्धी आवश्यक सूचना तथा आचारसंहिता सम्बन्धित पर्यवेक्षकहरूलाई उपलब्ध गराउने, 

10) पर्यवेक्षणका लागि आवश्यक पर्ने सम्पूर्ण खर्चको व्यवस्था सम्बन्धित सङ्घसंस्था आफैले गर्ने, 

11) एउटै व्यक्तिलाई एकभन्दा बढी सङ्घसंस्थाहरूले पर्यवेक्षकका रूपमा नखटाउने,

12) कार्य समाप्त भएको तीन महिनाभित्र आफ्नो आयव्यय सार्वजनिक गरी सोको लिखित जानकारी आयोगलाई गराउने, 

13) निर्वाचनको पर्यवेक्षण गर्दा देखिएका लैङ्गिक हिंसाका घटनाहरूको समेत तथ्याङ्क सङ्कलन गरी प्रतिवेदनमा समावेश गर्ने,

14) पर्यवेक्षणका लागि अनुमति प्राप्त राष्ट्रिय सङ्घसंस्थाले मतदान कार्य समाप्त भएको पन्ध्र दिनभित्र प्रारम्भिक प्रतिवेदन र तिस दिनभित्र अन्तिम पर्यवेक्षण प्रतिवेदन आयोगमा अनिवार्य रूपमा बुझाउनुपर्ने ।
पर्यवेक्षण संस्था र पर्यवेक्षकको अभिमुखीकरण
आयोगले पर्यवेक्षण संस्थाको कम्तिमा  एक जना प्रतिनिधि लाई अभिमुखीकरणको व्यवस्था गरेको हुन्छ। सो व्यक्तिले आयोगको अभिमुखीकरणपछि आफ्नो संस्था मार्फत  पर्यवेक्षण गर्न जाने पर्यवेक्षकहरुलाई अभिमुखीकरण गराउनु पर्दछ।पर्यवेक्षण संस्थाले सञ्चालन गर्ने अभिमुखीकरण कार्यक्रम सम्बन्धी जानकारी आयोग र सम्बन्धित निर्वाचन कार्यालयलाई गराउनु पर्दछ। साथै पर्यवेक्षकलाई अभिमुखीकरण गर्नको लागि पर्यवेक्षण संस्थाले स्रोत व्यक्ति माग गरेमा आयोग वा निर्वाचन कार्यालयले स्रोत व्यक्तिको रुपमा कर्मचारी वा आयोगको रोष्टरमा रहेको व्यक्ति खटाउन सक्नेछ।
अभिमुखीकरणका लागि आवश्यक विषयहरु 
क) निर्वाचन तयारी सम्बन्धी
1. निर्वाचन कार्यक्रम, 

2. निर्वाचन अधिकृतहरूको नियुक्ति, तालिम र कार्यालय स्थापना सम्बन्धी, 

3. निर्वाचन सामग्रीहरूको व्यवस्थापन,

4. मतदान अधिकृतहरूको नियुक्ति र तालिम,

5. निर्वाचन सामग्रीहरू लगायत मतदान केन्द्रमा खटिएका कर्मचारीको मतदान केन्द्रसम्म पहुँचको व्यवस्था, 

6. निर्वाचन आचारसंहिता र अनुगमनको व्यवस्था,

7. निर्वाचनको सुरक्षा व्यवस्थापन, 

8. सञ्चार व्यवस्था,

9. मतदाता शिक्षा,

10. आयोगले तोकेका अन्य विषयहरु ।
ख) निर्वाचन प्रक्रिया सम्बन्धी
1. मतदान स्थल तथा मतदान केन्द्र व्यवस्थापन, 

2. सर्वदलीय बैठक, 

3. मतदान समय, 

4. मतदान केन्द्रको सुरक्षा व्यवस्थापन, 

5. सञ्चार र अनुगमन प्रणाली, 

6. मतदान सञ्चालन प्रक्रिया, 

7. मतदान प्रक्रियामा महिला तथा विशेष प्राथमिकता प्रदान गर्नुपर्ने वर्ग समुदायको पहुँच, 

8. मतदान समाप्त भए पछिका प्रक्रियाहरू, मतपेटिका संकलन र ढुवानी व्यवस्था, 

9. मतगणना सम्बन्धी व्यवस्था,

10. निर्वाचन परिणाम,

11. सङ्कटकालीन व्यवस्थापन र उद्धार,

12. महामारी तथा विपदका समयमा पालना गर्नुपर्ने गरी निर्धारण गरिएका मापदण्ड, 

13. आयोगले तोकेका अन्य विषयहरु ।
ग) पर्यवेक्षण प्रक्रिया सम्बन्धी
1. पर्यवेक्षणको अवधारणा,

2. निर्वाचनमा पर्यवेक्षणको आवश्यकता र महत्व, 

3. निर्वाचन पर्यवेक्षण निर्देशिका, २०७८ का मुख्य मुख्य व्यवस्थाहरु,

4. पर्यवेक्षण संस्था र पर्यवेक्षकको दायित्व,

5. पर्यवेक्षण संस्था र पर्यवेक्षकले पालना गर्नुपर्ने आचरण,  

6. पर्यवेक्षण गर्दा गर्नुपर्ने समन्वय,

7. पर्यवेक्षकले पेश गर्नुपर्ने प्रतिवेदन,

8. अन्तिम पर्यवेक्षण प्रतिवेदन सम्बन्धी व्यवस्था,

9. पर्यवेक्षण अनुमतिपत्र खारेज हुने अवस्था,

10. पर्यवेक्षकको परिचय पत्र रद्द हुने अवस्था,
11. आयोगले तोकेका अन्य विषयहरु।
पर्यवेक्षकले निर्वाचन आचार संहिता उल्लङ्घन कर्तालाई हुने सजाय
कुनै पर्यवेक्षकले निर्वाचन आचार संहिताको उल्लङ्घन गरि पर्यवेक्षण गरेको पाइएमा निर्वाचन अधिकृतले त्यस्तो पर्यवेक्षकलाई पर्यवेक्षण गर्न रोक लगाई निजलाई दिईएको परिचय पत्र खिची त्यसपछि हुने कुनै पनि निर्वाचनमा पर्यवेक्षकको रूपमा खट्न नपाउने गरि रोक लगाउन सक्दछ .
निर्वाचन पर्यवेक्षण अनुमतिपत्र खारेज गर्न सक्ने 
पर्यवेक्षण संस्था र पर्यवेक्षकले आफ्नो कर्तव्य, दायित्व र आचारसंहिताको उल्लङ्घन गरेमा उनीहरुको  अनुमतिपत्र खारेज पनि गर्न सक्नेछः 
1) प्रचलित कानून, निर्वाचन आचारसंहिता,  निर्देशिका तथा आयोगले जारी गरेको निर्देशन उल्लङ्घन गरेमा, 

2) निर्वाचनमा कुनै उम्मेदवार वा राजनीतिक दलप्रति झुकाव देखिने व्यवहार प्रस्तुत गरेमा, 

3) आयोगबाट निर्वाचनमा खटिएका कर्मचारीको कर्तव्य पालनामा कुनै व्यवधान खडा गरेको पाइएमा,

4)  पर्यवेक्षण सम्बन्धमा कुनै उजुरी परी आयोगबाट छानबिन हुँदा आरोप प्रमाणित भएमा।
सत्र – चार
कार्ययोजना र प्रतिवेदनसम्बन्धी व्यवस्था तथा मतदानस्थल, मतदान,  मतगणना र निर्वाचन विवाद निरूपण
	सिकाइ उपलब्धी
	(1) सहभागीहरुलाई मतदान स्थल र मतदान  केन्द्रबीचको फरक स्पष्ट हुनेछ। 
(2) मतदान प्रक्रिया र यसका पूर्व तयारीका बारेमा सहभागी स्पष्ट हुनेछन्।
(3) मतगणना सम्बन्धमा अवलम्बन गर्नुपर्ने प्रक्रियामा सहभागी स्पष्ट हुनेछन्। 
(4) मतदान सम्पन्न भएपछिका प्रक्रिया र विवाद निरुपणका केही पक्षमा सहभागीहरु स्पष्ट हुनेछ्न।
(5) निर्वाचन पर्यवेक्षण प्रतिवेदनका बारेमा स्पष्ट हुनेछ।

	समय
	१.30 मिनेट

	सामग्री
	ल्यापटप, प्रोजेक्टर, फ्लिपचार्ट, मार्कर, मेटाकार्ड, ग्लुस्टिक, मास्किङ टेप, केही नमूना फारामहरू आदि ।

	क्रियाकलाप
	चरण १ - मतदान स्थल र मतदान केन्द्र (१५ मि.)
(1) सहजकर्ताले सिकाइ उपलब्धिबारे प्रष्ट पार्दै सत्र सञ्चालन गर्ने। यस सत्रमा मतदान स्थल र मतदान केन्द्रबीच के फरक छ भनी सहभागीमा मस्तिष्क मन्थन गराई सहभागीबाट आएका उत्तरहरुलाई फ्ल्पिचार्टमा टिपोट गर्ने। 
(2) निर्वाचनको अत्यन्तै महत्वपूर्ण र संवेदनशील विषय मतदान प्रक्रियामा छलफल गरिदैछ भनी पावरपोइन्टबाट स्पष्ट पार्ने।
चरण २ मतदान प्रक्रिया (२५ मि.)
(1) मतदानमा के के क्रियाकलापहरू हुन्छन् ? मतदानका लागि के कस्ता सामग्रीको आवश्यकता पर्दछ र मतदान कार्य सम्पन्न गर्नका लागि के कस्तो जनशक्तिको आवश्यकता पर्दछ भन्ने प्रश्नहरू क्रमशः सहभागीलाई सोध्दै जाने। सहभागीबाट आएका उत्तरहरूलाई छुट्टाछुट्टै टिपोट गर्ने। सहभागीबाट आएका बुँदाहरूलाई सम्बोधन गर्दै पावरपोइन्टको माध्यमबाट मतदानका प्रक्रियागत चरणहरूको खाका प्रस्तुत गर्ने। 
चरण ३ -मतगणना प्रक्रिया (२० मि.)
(1) यस चरणमा सहजकर्ताले मतगणना स्थल तोक्ने र सबै प्रतिनिधिको रोहवरमा मतगणनासम्बन्धी मापदण्ड तय गरी हस्ताक्षर गर्ने। दल वा उम्मेदवारको प्रतिनिधिको रोहवरमा प्राप्त भएको मतपेटिकाको सील तोडी मतगणना कार्य आरम्भ गर्ने र मतपेटिका भित्र रहेको मतपत्रको संख्या यकिन गरी घोप्टो पारी चाङ्ग लगाउने । यसैगरी दुई वा सोभन्दा बढी मतपेटिकाका मतपत्रहरु मिसाउने । यसपछि मतपत्रहरुलाई सुल्टो बनाई सदर मत र बदर मत छुट्याउने। बदर मतहरू गणना गरी मुचुल्का उठाई प्रतिनिधिहरूलाई सहीछाप गराई खामबन्दी गर्ने। सदर मतहरू चिह्नअनुसार छुट्याई गणना गर्ने। 
(2) एउटा लटको मतगणना समाप्त भएपछि चिह्न अनुसारको मतपत्रको तेरिज बनाई प्रतिनिधिको सही गराएर ती मतपत्रहरू पनि थैलाबन्दी गर्ने। यही विधि क्रमैसँग अपनाएर तोकिएको निर्वाचन क्षेत्रको समग्र मतगणना तेरिज तयार पारी, जोड गरी विजयी उम्मेदवार घोषणा गर्ने। 
सहभागीहरूलाई माथिका प्रक्रियागत कुराहरु पावरपोइन्टबाट क्रमशः देखाई कुनै बुँदाहरूमा स्पष्ट हुन बाँकी रहेको वा केही जिज्ञासा भएमा त्यसलाई स्रोत सामग्रीमा भएअनुसार स्पष्ट पार्ने।
चरण ४ - (१० मि.)
पर्यवेक्षण कार्यमा लैङ्गिक तथा समावेशी दृष्टिकोणले कसरी पर्यवेक्षण गर्न सकिन्छ भन्ने विषयमा सहभागीहरुबाट जानकारी लिन मस्तिष्क मन्थन विधि प्रयोग गरी सहभागीले भनेका कुराहरुको टिपोट गर्ने र लैङ्गिक तथा समावेशी दृष्टिकोण निर्वाचन आयोगले हालसम्म गरेका व्यवस्थाहरु बारेमा जानकारी गराउने।
चरण ५- विवाद निरुपण/प्रस्तुतीकरण (१० मि.)
सहजकर्ताले यस चरणमा मतदान पश्चातका केही महत्वपूर्ण प्रक्रियाका विषयमा पावरपोइन्टद्वारा प्रस्तुत गर्दै समष्टिमा यो सत्रको संक्षेपीकरण गर्ने।
चरण ६ - निर्वाचन सुरक्षा व्यवस्थापन
निर्वाचन सुरक्षा व्यवस्थापन निर्देशिका, 2078 बमोजिम निर्वाचन सुरक्षा सम्बन्धमा भएका व्यवस्थाको बारेमा संक्षेपमा प्रस्तुतिकरण गर्ने।
चरण 7 - पर्यवेक्षण प्रतिवेदन (१० मि.)
निर्वाचन पर्यवेक्षण निर्देशिका,२०७9 को अनुसुचीको चेकलिष्टका बारेमा जानकारी गराई प्रतिवेदन पेश गर्ने पद्धति/विधिको बारेमा प्रस्तुत गर्ने तथा निर्वाचन आयोगले अपेक्षा गरेको प्रतिवेदनढाँचा तथा प्रतिवेदनको स्तरमा सुधारसम्बन्धी सुझाव प्रस्तुतीकरण गर्दै सत्रको अन्त्य गर्ने 

	सत्रको लागि आवश्यक  स्रोत सामग्रीहरु
	1. प्रतिनिधि सभा सदस्य  तथा प्रदेश सभा सदस्य निर्वाचन निर्देशिका २०७९
2. निर्वाचन ब्यबस्थापनमा लैङ्गिक तथा समावेशी नीति २०७७
3. निर्वाचन सुरक्षा व्यवस्थापन निर्देशिका, 2078
4. निर्वाचन पर्यवेक्षण निर्देशिका, 2079


स्रोतसामग्री – सत्र चार
कार्ययोजना र प्रतिवेदनसम्बन्धी व्यवस्था तथा मतदानस्थल, मतदान,  मतगणना र निर्वाचन विवाद निरूपण
स्थानीय तह निर्वाचन प्रक्रियामा मतदानसम्बन्धी कार्य अत्यन्त गहन र चुनौतीपूर्ण छ। निर्वाचनको क्रममा निर्वाचन अधिकृतको कार्यालय एवं मतदानमा संलग्न हुने कर्मचारीहरूले मतदान केन्द्र निर्माण, मतदानमा खटिने जनशक्तिलाई तालिम, सुरक्षा व्यवस्थापन, निर्वाचन सामग्री आपूर्ति र सुरक्षण एवं मतदाताले शान्तिपूर्ण वातावरणमा विना डर, त्रास आफ्नो मत व्यक्त गर्न पाउने सुनिश्चितता कायम गर्नुपर्छ। 
१. मतदानको तयारी
(क) मतदान स्थल
आयोगले निर्धारण गरेका विभिन्न मतदान केन्द्र तोक्ने आधार एवम् मापदण्ड पूरा गरेका सार्वजनिक शैक्षिक संस्था, भवन, स्वास्थ्य चौकी, मठमन्दिर आदि स्थान जहाँ तोकिएका मतदाताहरु मतदान गर्नका लागि जान्छन् ती स्थान नै मतदान स्थल हुन्। मतदान स्थलले स्थान वा भूगोललाई जनाउँछ। यस अघि देशभर जम्मा 10756 मतदान स्थल रहेकोमा मतदान स्थल तथा मतदान केन्द्र निर्धारण कार्यविधि, 2077 बमोजिम मिति 2079 साउन 1 गते देखि मतदान स्थल पुनरावलोकन गरि आसन्न प्रतिनिधि सभा तथा प्रदेश सभा सदस्य निर्वाचनमा 10 हजार 888 मतदान स्थल कायम गरिएका छन्। एउटा मतदान स्थलमा एक वा एकभन्दा बढी मतदान केन्द्र रहन्छन्। 
(ख) मतदान केन्द्र
मतदातालाई प्राप्त मताधिकार प्रयोग गर्न तोकिएको निश्चित स्थानलाई मतदान केन्द्र भनिन्छ। मतदान केन्द्रले निर्वाचनको समयमा सबैभन्दा सूक्ष्म अस्थायी निकायलाई जनाउँछ, जहाँ मतदान अधिकृत इन्चार्जको रुपमा  हुन्छ। मतदान स्थल/केन्द्र निर्धारण गर्दा मतदाताको संख्यालाई मुख्य आधार मानिन्छ। यसका अतिरिक्त मतदान केन्द्र यथाशक्य पायक पर्ने, सम्भव भएसम्म यातायात, सञ्चार, सुरक्षा जस्ता आधारभूत सुविधायुक्त कुनै विद्यालय, स्वास्थ्य चौकी, गाउँपालिका/स्थानीय तहको वडा कार्यालय जस्ता सार्वजनिक स्थानलाई मतदान स्थल तोकी सो अन्तर्गत मतदान केन्द्र तोकिएको हुन्छ। सामान्यतया एक हजारसम्म मतदाता रहेको स्थलमा एउटा मतदान केन्द्र रहनेछ भने सोभन्दा बढी भएमा त्यहि अनुसार मतदान केन्द्र थप हुँदै जान्छ। प्रतिनिधि सभा तथा प्रदेश सभा सदस्य निर्वाचन, 2079 को लागि देशभर 10 हजार 8९२ मतदान स्थल अन्तर्गत २२ हजार २२७ मतदान केन्द्रहरु तोकिएका छन् ।
मतदान केन्द्र निर्धारण गर्दा प्रत्येक गाउँपालिका र नगरपालिकाका प्रत्येक वडाका लागि न्यूनतम एक/एकवटा मतदान केन्द्र तोकिएको हुन्छ। तर मतदाता सङ्ख्या, भौगोलिक अवस्थिति जस्ता कुरालाई ध्यानमा राखी गाउँपालिका वा नगरपालिकाको एउटै वडामा एकभन्दा बढी मतदान केन्द्र तोकिएको हुनसक्छ। मतदान केन्द्रमा स्थायी संरचना नभएको ठाउँमा पाल, त्रिपाल वा  स्थानीयस्तरमा उपलब्ध हुने अन्य सामग्री प्रयोग गरी मतदान केन्द्र निर्माण गर्नुपर्ने हुन्छ। प्रवेशद्वारमा “भित्र” र निस्कने द्वारमा “बाहिर” लेखिएको कार्डबोर्ड टाँस्नुपर्दछ। प्रवेशद्वारमा मतदाताको क्रमसङ्ख्या उल्लेख भएको कार्डबोर्ड र लाम लाग्ने ठाउँमा “महिला”, “पुरुष” लेखिएको कार्डबोर्ड झुण्ड्याउनुपर्छ। मतदान अधिकृतले सजिलै देख्ने गरी मतपेटिका, स्वस्तिक छाप र छापदानी राख्ने व्यवस्था गर्नुपर्छ। मतसङ्केत गर्ने गोप्य कक्ष, स्वस्तिक छाप र छापदानी राख्ने स्थान नजिकै पर्नेगरी राख्ने व्यवस्था गर्नु पर्दछ। मतदान कक्ष बनाउँदा र मतपेटिका राख्दा होचो कदका मानिसको पहुँचलाई पनि  ध्यानमा राखी व्यवस्था गर्नुपर्दछ। 
(ग) मतदान केन्द्रमा कर्मचारी व्यवस्था
मतदान केन्द्रलाई राम्रो रेखदेख गर्न सक्ने ठाउँमा मतदान अधिकृत बस्ने व्यवस्था मिलाउने,

नाम रुजू गर्ने कर्मचारीसँगै महिला/पुरुष मतदाताको तथ्याङ्क भर्ने, औँलामा चिनो लगाउने स्वयंसेवक र मतपत्र दिने कर्मचारी बस्ने व्यवस्था मिलाउने,

मतदान कर्मचारीका पछाडि मतदान प्रतिनिधि राख्नुपर्ने,

मतदान गर्न लामवद्ध मतदातामध्ये पुरुषको लाइन मिलाउन पुरुष स्वयंसेवक र महिला मतदाताको लाइन मिलाउन महिला स्वयंसेवक रहने व्यवस्था गर्ने, 

(घ) स्वयंसेवकको नियुक्ति
मतदान अधिकृतले महिला/पुरुष मतदाताको तथ्याङ्क फाराम भर्न, नङमा नउड्ने मसीको चिन्ह लगाउन     (महिला), महिला/पुरुषको लाइन मिलाउन, थप सहायक कर्मचारीको रूपमा काम गर्न, थप कार्यालय सहयोगीको रूपमा काम गर्न स्वयंसेवकको नियुक्ति गर्नेछ र सहायक कर्मचारी र स्वयंसेवकको अभिमुखीकरण तथा कार्यविभाजन गर्नेछ।
(ङ) सर्वदलीय/सर्वपक्षीय बैठक
मतदान अधिकृत र सहायक मतदान अधिकृतले मतदान स्थलमा पुगेपछि राजनीतिक दल, उम्मेदवार र निजका प्रतिनिधि बोलाई मतदान कार्य सुचारु रूपले सञ्चालन गर्न सर्वपक्षीय बैठकको आयोजना गर्नुपर्छ। उक्त बैठकमा स्थानीय स्तरका सुरक्षा निकायका प्रतिनिधि, पर्यवेक्षक समेतलाई आमन्त्रण गरी मतदान प्रक्रियाका बारेमा जानकारी दिनुका साथै मतदान कार्यलाई सफलतापूर्वक सम्पन्न गर्न र मतदान केन्द्रको सुरक्षा व्यवस्था मिलाउन आवश्यक छलफल गर्नु पर्छ।
(च) मतदान प्रतिनिधिको नियुक्ति
मतदान कार्यमा राजनीतिक दलको तर्फबाट मतदान केन्द्रमा गर्नुपर्ने काम गर्नको लागि राजनीतिक दल तथा उम्मेदवारको तर्फबाट मतदान प्रतिनिधि नियुक्ति गर्न सक्ने व्यवस्था रहेको छ। प्रत्येक राजनीतिक दल वा उम्मेदवारले प्रत्येक मतदान केन्द्रको लागि एकजना मतदान प्रतिनिधि नियुक्त गरी खटाउन सक्नेछ। मतदान प्रतिनिधि सम्बन्धित स्थानीय तहको मतदाता हुनुपर्दछ।
२. मतदान सञ्चालन एवं मतदान प्रक्रिया
प्रक्रिया –१
सर्वप्रथम मतदान केन्द्रभित्र प्रवेश गर्दा प्रवेशद्वारको मुखमा नै मतदान केन्द्रमा खटिएका कर्मचारी रहेका हुन्छन्। तिनीहरूको ठीक पछाडि राजनीतिक दल र उम्मेदवारका मतदान  प्रतिनिधि बसेका हुन्छन्। मतदान केन्द्रभित्र प्रवेश गर्ने मतदातालाई फोटोसहितको मतदाता नामावली रुजू गर्ने कर्मचारीले तपाईँको नाम के हो ? कुन वडामा बस्नुहुन्छ ? तपाईंको मतदाता क्रमसङ्ख्या कति हो? जस्ता विवरण सोध्नेछन्। मतदातासँग यस्तो विवरण उल्लेख भएको परिचयपत्र हेरी मतदाता नामावलीमा नाम भिडाउनु पर्दछ। कर्मचारीले मतदातासँग आवश्यक कुरा सोधी नामावलीमा रहेको फोटो भिडाई वास्तविक मतदाता रहेछ भने मतदाता नामावलीमा रहेको मतदाताको नाम आगाडि √ चिन्ह लगाउनेछन्। 
प्रक्रिया  – २
मतदानमा सहभागी मतदातामध्ये कति महिला र कति पुरुष मतदाताले मतदान गरे भनी तथ्याङ्क सङ्कलनका लागि महिला/पुरुष तथ्याङ्क फाराम भर्ने स्वयंसेवक वसेका हुन्छन्। स्वयंसेवकले मतदातालाई हेरेर महिला वा पुरुष के हो भनी तथ्याङ्क फाराममा चिन्ह लगाउँछन्।
प्रक्रिया – ३
मतदाताले मतदान गरे नगरेको भनी पत्ता लगाउन मतदाताको वायाँ हातको बूढी औलामा नङ् र मासुको जोर्नीमा पर्नेगरी नउड्ने मसी लगाउने स्वयंसेवक बसेका हुन्छन्। निजले मतदाताको बूढी औँलामा नउड्ने मसी लगाउँछन् ।
प्रक्रिया – ४
यहाँ मतदातालाई मतपत्र दिने कर्मचारी बसेका हुनेछन्। मतदातालाई मतपत्रको अर्धकटृीमा सहीछाप गराई मतपत्र उपलब्ध गराइन्छ। ल्याप्चे मात्र लगाउने मतदाता रहेछ भने मतपत्र दिनु पूर्व कपडामा हात पुछ्न लगाउनुपर्छ।
प्रक्रिया – ५
मतदाताले प्राप्त गरेको मतपत्रमा मतसङ्केत गर्नका लागि रवरको स्वस्तिक छाप र स्टाम्प प्याड राखेको टेवुल हुन्छ। मतदाताले टेवुलबाट स्वस्तिक छाप लिई स्टाम्प प्याडमा चोपेर गोप्य मतदान कक्षमा प्रवेश गर्नुपर्छ। मतदान कक्षमा आफूलाई मन परेको उम्मेदवारको निर्वाचन चिन्ह रहेको मतपत्रको कोठामा मतसङ्केत गरी मतपत्रलाई पट्याई स्वस्तिक छाप जहाँबाट लगेको हो त्यही स्थानमा ल्याएर राखी मतपत्रलाई मतपेटिकामा खसाल्नु पर्छ।
यसरी एक मतदाताले मतदान गरेपछि मतदान गर्ने चरण पूरा हुनेछ। 
प्रक्रिया – ६
मतदान समाप्तिको घोषणा र मतपेटीका शिलवन्दी
(1) मतदान सम्पन्न भएपछि मतदान अधिकृतले सो को घोषणा गर्दछन,

(2) प्रतिनिधिहरुको रोहवरमा मतपेटिकाको शीलवन्दी गर्नुपर्दछ,

(3) आवश्यक सुरक्षा व्यवस्था सहित छिटो र उपलव्ध साधनवाट मतपेटिका निर्वाचन अधिकृतको कार्यालयमा पुर्याउनु पर्दछ,

(4) मतपेटिकासँगै राजनीतिक दलका प्रतिनिधि समेत मतगणनास्थलमा जान पाउँदछन,

(5) निर्वाचन अधिकृतले राजनीतिक दलका प्रतिनिधिको समेत रोहवरमा मतपेटिका खोली मत गणना शुरु गर्दछन।
३. मतपेटिका संकलन
निर्वाचन अधिकृतले सुरक्षा निकाय समेतको संलग्नतामा मतदानपूर्व नै मतपेटिका सङ्कलन गर्ने सूक्ष्म योजना बनाउनु पर्छ र मतदानमा खटिई जाने कर्मचारीलाई प्रशिक्षण दिँदाका बखत नै मतपेटिका सङ्कलन के कसरी गरिन्छ भत्रे विषयमा राम्रोसँग बताउनु पर्छ। यसै योजना बमोजिम प्रत्येक निर्वाचन अधिकृतले मतदान कार्य सम्पत्र भइसकेपछि सुरक्षा निकायसँगको समन्वयमा सुरक्षित तवरले मतपेटिका सङ्कलन गर्नु पर्छ। मतपेटिका सङ्कलन गर्ने पूर्व योजनामा कुनै फेरवदल हुन गएमा सो कुराको जानकारी मतदान अधिकृतलाई यथासमयमा नै दिनुपर्छ ।
४. सर्वदलीय वैठक

मतगणना स्थलको सुरक्षा तथा मतगणना प्रक्रियालाई व्यवस्थित र विवादरहित बनाउन राजनीतिक दलहरुको सहयोग प्राप्त गर्न मुख्य निर्वाचन अधिकृतले निर्वाचन क्षेत्रका सबै मतपेटिकाहरु सदरमुकाममा आइपुगेपछि सामान्य सहमति वा आचार संहिता निर्माण गर्न सर्वदलीय वैठक गर्दछन्। निर्वाचन अधिकृतले सर्वदलीय बैठकमा मतगणनाको क्रममा आइपर्न सक्ने गणना तथा व्यवस्थापनसम्बन्धी समस्याहरूको पूर्वानुमान गरी समाधानका लागि न्यूनतम समझदारी कायम गराई सबैको हस्ताक्षर गराई सहमति पत्र तयार गरी सोहिअनुसार काम कारवाही अगाडि बढाउनु पर्छ। यसै बैठकमा मत गणना हुने स्थल, मतदान प्रारम्भ हुने समय समेत निर्धारण गरिन्छ र राजनीतिक दल तथा उम्मेदवारका गणक प्रतिनिधिहरुको नाम तोकि पठाउन सूचित गरिन्छ ।
५. मतगणना प्रक्रिया 
निर्वाचन अधिकृतले मतदान कार्य समाप्त भई मतगणना कार्य सुरू हुनुभन्दा अघिको अवस्थामा गर्नुपर्ने क्रियाकलापहरूको सूची तयार गरी सोको सिलसिलाबद्ध क्रम निर्धारण गरेमा मतगणनाको कार्यलाई सहजरूपले अघि बढाउन सकिन्छ। यसका लागि निर्वाचन अधिकृतले देहायबमोजिमको कार्य योजना तयार गरी सोही आधारमा काम कारवाही अघि बढाउनु उचित र व्यवहारिक हुन्छ
(1) 
मतपेटिका प्राप्ति मतदान अधिकृतबाट मतपेटिका, मत संकेत गर्ने छाप, प्रयोग नभएको मतपत्र र खामबन्दीलगायतका कागजातहरू निर्वाचन अधिकृतको कार्यालयमा संकलन गर्नुपर्छ। 
(2) 
सम्बन्धित तह भित्रका सबै मतदान केन्द्रहरूबाट मतपेटिकाहरू प्राप्त भएपछि निर्वाचन अधिकृतले मतगणना गर्ने स्थान, मिति र समय तोक्नु पर्छ ।
(3) 
मतगणना स्थलमा प्रवेश पाउने व्यक्तिहरूः निर्वाचन अधिकृतले अनुमति दिएका देहायका व्यक्तिले मतगणना स्थलमा प्रवेश पाउँछन्
· उम्मेदवार वा निजका निर्वाचन प्रतिनिधि वा मतगणना प्रतिनिधि,

· निर्वाचन कर्मचारी, मतगणनामा खटिएका सुरक्षाकर्मी र पर्यवेक्षकहरू ।
(4) 
मतगणना कार्यमा राजनीतिक दल वा उम्मेदवार वा निजहरूका प्रतिनिधिले पालन गर्नुपर्ने कर्तव्यहरूः
(1) मतगणना गर्न तोकिएको समयमा उपस्थित हुने,

(2) मतगणना स्थलमा शान्तिपूर्ण वातावरण कायम राख्न सहयोग पुर्याउने,

(3) निर्वाचन अधिकृतको आदेश र निर्णयहरू पालना गर्ने,

(4) मतगणना सुरू भएको र समाप्त भएको मुचुल्कामा हस्ताक्षर गर्ने,

(5) मतगणना परिणाम स्वीकार गर्ने ।
द्रष्टव्यः उम्मेदवार वा निजको निर्वाचन/मतगणना प्रतिनिधि उपस्थित नभए पनि मतगणना कार्य भने रोकिने छैन।
मतगणना गर्दा मतदाताले कसलाई मत दिएको थियो वा कुन टोलका मतदाताले कसलाई मत दिए भन्ने थाहा नपाउनका लागि एउटा वडा भित्रका दुई वा सो भन्दा बढी मतदान केन्द्रका मतपत्रहरू आपसमा मिसाएर मात्र मतगणना गरिन्छ। यसले मतदानको गोपनीयता कायम राख्न सहयोग पुग्छ। तर यसरी मिसाउँदा दुई सो भन्दा बढि वडाका मतपत्रहरु एक आपसमा मिसाउनु हुदैन अर्थात छुट्टाछुट्टै गणना  गर्नुपर्दछ।
दुई वा दुईभन्दा बढी उम्मेदवारले प्राप्त गरेको कूल सदर मत बराबर भएमा निर्वाचन अधिकृतले सबैभन्दा बढी सदर मत प्राप्त गर्ने उम्मेदवारबीच गोला हाली निर्णय गर्नुपर्छ।
६. निर्वाचन परिणाम
(1) मतगणना परिणामका विषयमा निर्वाचन अधिकृतले समय समयमा मिडिया मार्फत सवैमा जानकारी गराउन सक्दछन,

(2) मतगणना समाप्त भइसकेपछि उम्मेदवारले प्राप्त गरेको मत सार्वजनिक गर्दै विजयी उम्मेदवारको घोषणा गर्दछ।
७. निर्वाचन परिणामको घोषणा
मतगणना सकिएपछि सबैभन्दा बढी मत प्राप्त गर्ने उम्मेदवारलाई निर्वाचन अधिकृतले निर्वाचित भएको घोषणा गरी निर्वाचन आयोगमा सोको सूचना पठाउनु पर्दछ। बिजयी उम्मेदवारलाई निर्वाचन अधिकृतले निर्वाचित भएको प्रमाणपत्रसमेत प्रदान गर्नुपर्दछ। 
८. निर्वाचन विवाद निरुपण
निर्वाचनको क्रममा कुनै विवाद उत्पन्न भएमा सो को निराकरणको लागि माननीय निर्वाचन आयुक्तको अध्यक्षतामा केन्द्रमा विवाद निरुपण समिति रहेको छ।
मतदानको सिलसिलामा कुनै विवाद उत्पन्न भएमा मतदान अधिकृतले विवाद समाधान गर्ने र निजले समाधान गर्न नसक्ने भएमा सम्वन्धित निर्वाचन अधिकृतलाई जानकारी गराउने।
मतगणना लगायत अन्य निर्वाचन प्रक्रियाको सम्वन्धमा विवाद भएमा निर्वाचन अधिकृतले समाधान गर्ने, निजबाट समाधान हुन नसक्ने विवाद भएमा निर्वाचन आयोगलाई जानकारी गराउने।
9. निर्वाचन सुरक्षा व्यवस्थापन
निर्वाचनसँग सम्बन्धित व्यक्ति, निकाय, सामग्री तथा संरचनाको सुरक्षा गरी निर्वाचन कार्यलाई स्वच्छ, स्वतन्त्र, निष्पक्ष र भयमुक्त बनाउन निर्वाचन सुरक्षा (व्यवस्थापन) निर्देशिका, 2078 मा विभिन्न प्रावधानहरु रहेका छन्।निर्वाचन सुरक्षा व्यवस्थापनमा निर्वाचन आयोगले विभिन्न सुरक्षा निकायहरुको समन्वयमा निर्वाचनमा खटिने निर्वाचन अधिकृत लगायत सम्पूर्ण कर्मचारीहरु, उम्मेदवारहरु, राजनीतिक दलका नेता तथा प्रतिनिधिहरु, मतदाता, सञ्चारकर्मीहरु, पर्यवेक्षकहरु, निर्वाचन सामग्री, मतपेटिका, मतपत्र, मतदान स्थल लगायतको सुरक्षा पर्दछ।
निर्वाचन सुरक्षा (व्यवस्थापन) निर्देशिका, 2078 का प्रमुख व्यवस्थाहरुः
· निर्वाचन सञ्चालन तथा व्यवस्थापनको कार्य गर्दा आयोग र केन्द्रीय सुरक्षा निकायबीच सम्पर्क, समन्वय र सहजीकरण गर्न आयोगमा निर्वाचन (आयुक्त सुरक्षा हेर्ने) उच्चस्तरीय निर्वाचन सुरक्षा समिति रहेको छ।
· गृह मन्त्रालय सहित सबै सुरक्षा निकायका प्रतिनिधि सदस्य रहेको संयुक्त निर्वाचन सञ्चालन केन्द्र रहने व्यवस्था रहेको छ। 
· निर्वाचन सुरक्षा व्यवस्थापन प्रयोजनको लागि प्रत्येक जिल्लामा प्रमुख जिल्ला अधिकारीको अध्यक्षतामा जिल्लास्थित सबै सुरक्षा निकायहरुको प्रमुख समेतको प्रतिनिधित्व हुने गरी एक जिल्ला निर्वाचन सुरक्षा समिति रहने व्यवस्था रहेको छ।
· सुरक्षा निकायले मतदान केन्द्रमा खटिएका मतदान अधिकृत लगायत सम्पूर्ण कर्मचारी, मतदानमा प्रयोग हुने निर्वाचन सामग्री र मतदान केन्द्रको सुरक्षाको लागि सुरक्षाकर्मी टोली खटाउने व्यवस्था,
· सुरक्षा निकायले मतदान केन्द्रलाई सुरक्षा दृष्टिकोणबाट अतिसंवेदनशील, संवेदनशील तथा सामान्य गरी तीन वर्गमा विभाजना गरी सुरक्षा संवेदनशीलता र मतदान केन्द्रको संख्याको आधारमा मतदान केन्द्रको सुरक्षाको लागि आवश्यक मात्रामा हातहतियार सहितको सुरक्षा टोलीको व्यवस्था मिलाउनु पर्ने,
· जिल्ला निर्वाचन सुरक्षा समितिले मतदानको दिन मतदान केन्द्रमा रहेको सुरक्षा टोलीलाई आवश्यकता अनुसार थप मद्दत पुर्याउनको लागि कानून बमोजिम सबै किसिमको बल प्रयोग गर्न पाउने गरी सुरक्षाकर्मी सहितको घुम्ती टोलीको व्यवस्था गर्नेछ,
· जिल्ला निर्वाचन सुरक्षा समितिले मतदानको दिन खटिने घुम्ती टोलीबाट सुरक्षा सम्बन्धी समस्या समाधान हुन नसकेको अवस्थामा स्थितिलाई नियन्त्रणमा लिनका लागि साधन स्रोत र अधिकार सम्पन्न सशस्त्र प्रहरी बल, नेपाल सहितको स्ट्राइकिङ्ग टोली खटाउनेछ,
· जिल्ला निर्वाचन सुरक्षा समितिले जिल्लाको सुरक्षा वस्तुस्थितिको समीक्षा गरी आवश्यकता अनुसार विभिन्न किसिमका बम विष्फोटन सम्बन्धी खतरालाई प्रतिकार गर्न सक्ने नेपाली सेनाको बम डिस्पोजल टोली खटाउनेछ,
· जिल्ला निर्वाचन सुरक्षा समितिले सुरक्षा संवेदनशीलताको आधारमा जिल्लाको विभिन्न स्थानमा आवश्यकता अनुसार रिजर्भ सुरक्षा फौज रहने व्यवस्था मिलाउनेछ,
· आयोगले गृह मन्त्रालयको समन्वयमा मतदानको दिन शान्ति सुरक्षाको स्थितिको निरन्तर निगरानी गर्न सुरक्षा टोली सहितको हवाई गस्तीको व्यवस्था गर्न सक्नेछ। यस्तो गस्तीले समस्याग्रस्त ठाउँमा तत्काल सुरक्षा टोली परिचालन गरी शान्ति सुव्यवस्था कायम राख्ने कार्य गर्नेछ।
· जिल्ला निर्वाचन सुरक्षा समितिले मतदानको कार्य समाप्त भएपछि मतदान केन्द्रबाट निर्वाचन अधिकृतको कार्यालयसम्म मतपेटिकाहरु सुरक्षित रुपमा पुर्याउन मतपेटिका सुरक्षा टोलीको व्यवस्था गर्नु पर्नेछ।
· मतगणना स्थल तथा मतपेटिकाको सुरक्षाको समेत प्रबन्ध सुरक्षाकर्मीले मिलाउनु पर्नेछ।
· आयोगले निर्वाचन अवधिमा 
· समग्र निर्वाचन सुरक्षा स्थितिको अनुगमन तथा मूल्याङ्कन गर्नेछ ।
निर्वाचन सुरक्षाका आधारः आयोगले निर्वाचनको सन्दर्भमा सुरक्षा अवस्थाको अनुगमन तथा मूल्याङ्कन गर्दा देहायका आधारमा गर्नेछः
(क) मतदानपूर्वको सुरक्षा
1. सबै राजनीतिक दल वा उम्मेदवारले मतदाता समक्ष आफ्ना विचार र कार्यक्रम पुर्याउन पाए, नपाएको,

2. नेपालको सबै स्थानमा आवतजावत सरल र सहज भए, नभएको,

3. निर्वाचनको विषयलाई लिएर हिंसात्मक गतिविधि भए, नभएको,  

4. निर्वाचन आचारसंहिता पालना गरे, नगरेको, 

5. उम्मेदवार वा तिनका प्रतिनिधिहरु सुरक्षित भए, नभएको,

6. निर्वाचन प्रक्रियामा सरिक हुन कसैलाई बाधा अवरोध भए, नभएको,

7. निर्वाचन सामग्री ओसार पसारमा बाधा अवरोध भए, नभएको,

8. निर्वाचनको कार्यमा संलग्न कर्मचारी र प्रयोगमा ल्याइएका साधन वा सामग्री परिचालनमा अवरोध भए, नभएको, 

9. निर्वाचन पर्यवेक्षकलाई निर्वाचनका गतिविधिको पर्यवेक्षण गर्न अवरोध भए, नभएको,

10. सञ्चारकर्मीलाई सूचना तथा समाचार सङ्कलन गर्न अवरोध भए, नभएको,

11. कर्मचारीलाई निर्वाचन प्रकृयामा सरिक हुन कुनै किसिमको धाक, धम्की, गालिगलौज, आए, नआएको, 

12. बन्द, हडताल र चक्का जाम जस्ता घटना भए, नभएको, 

13. राजनीतिक दलहरु बीच समझदारी रहे, नरहेको ।
(ख)
मतदानको दिनको सुरक्षा
1. मतदातालाई स्वतन्त्रतापूर्वक मतदान गर्नबाट वञ्चित गर्ने गरी बाधा अवरोध पुर्याए, नपुर्याएको,

2. मतदान केन्द्र सञ्चालनमा बाधा अवरोध भए, नभएको,

3. मतदान गरी फर्र्किने क्रममा मतदातालाई अवरोध पुर्याए, नपुर्याएको,

4. मतदान केन्द्र वरपर हुलदङ्गा, हतियार प्रदर्शन गर्ने जस्ता क्रियाकलाप भए, नभएको, 

5. मतदान केन्द्र कब्जा गर्ने प्रयास भए, नभएको । 
(ग) मतदान पश्चातको सुरक्षा
1. मतदान भएको मतपत्र तथा अन्य सामग्री मतगणना स्थलमा लैजान बाधा विरोध भए, नभएको, 

2. मतदानमा संलग्न कर्मचारीहरु सुरक्षित रहे, नरहेको । 
(घ) मतगणना र सो पश्चातको सुरक्षा
1. उम्मेदवार र तिनका प्रतिनिधिहरु सुरक्षित भए, नभएको, 

2. मतगणना कार्यमा बाधा अवरोध भए, नभएको,

3. मतगणना पछि शान्तिपूर्ण ढङ्गबाट सभा, जुलुस आदि भए, नभएको ।
आगामी कार्ययोजना र प्रतिवेदनसम्बन्धी व्यवस्था
1. 
सहभागीहरुले समूहगत कार्यको रुपमा आफ्ना समूहको आगामी कार्ययोजना तयार पारी प्रस्तुत गर्नेछन्। 
2. 
तल दिइएको ढाँचालाई आधार मानी पर्यवेक्षण संस्थाले प्रारम्भिक प्रतिवदेन निर्वाचन सम्पन्न भएको १५ दिन भित्र पेश गर्नुपर्ने र अन्तिम प्रतिवेदन निर्वाचन सम्पन्न भएको ३० दिन भित्र पेश गर्नुपर्नेछ। 
3. 
निर्वाचन कानून,  नियम,  प्रक्रिया र कार्यविधि अनुरुप निर्वाचन प्रक्रियाहरु छन्/छैनन् सो हेरी प्रतिवेदन पेश गर्दा यसले सुधारको सही मार्ग लिने अपेक्षा आयोगले लिएको छ। 
4. 
जहिले पनि सुधारको सुरुवात प्रस्थान (Departure of Reform) बाट हुने गर्छ भन्ने कुरालाई ख्याल गर्दै प्रतिवदेनलाई पर्यवेक्षण संस्थाले उच्च महत्वका साथ लिनुपर्ने छ। 
5. 
तल दिइएको ढाँचाका मुख्य बुँदाहरुलाई समेटी प्रतिवेदन पेश गर्नुपर्ने छ। यसरी आयोगमा पेश हुने पर्यवेक्षण प्रतिवेदनमा एकरुपता र गुणस्तरीयता कायम हुने आयोगले अपेक्षा लिएको छ। 
पर्यवेक्षण प्रतिवेदनको विषय सूची (नमूनाका लागि)
निर्वाचन पर्यवेक्षण/अवलोकन प्रतिवेदन फाराम
१. पर्यवेक्षक/अवलोकनकर्ताको विवरण
	नाम: 
	पद: 
	लिङ्ग: 
	जातजाति:

	उमेर:
	अपाङ्गता भएको व्यक्ति:
हो/होइन
यदि हो भने प्रकार खुलाउनुहोस: 
	कार्यालय:
	टेलिफोन/मोबाइल नम्बर:

	संस्था/निकायको नाम (संस्था/निकायबाट खटिएको भएमा):
अवलोकन/पर्यवेक्षण गरेको स्थान:
प्रदेश:
जिल्ला:
गाउँ /नगर पालिका:
वडा नं:
मतदान स्थलको नाम:
मतदान केन्द्रको नाम:
	मिति:


२. पर्यवेक्षण/अवलोकन कार्यको विस्तृत विवरण र पर्यवेक्षक/अवलोकनकर्ताको मूल्याङ्कन
	सि. न.
	पर्यवेक्षण/अवलोकन गरेको विषय
	अपेक्षित अवस्थाको तुलनामा पर्यवेक्षण/अवलोकनबाट देखिएको तथ्य
(अति उत्तमका लागि ४, उत्तमका लागि ३, सामान्यका लागि २ र खराबका लागि १ नम्बरको महलमा (() चिन्ह लगाउने)

	मतगणनाको परिणाम समय समयमा निरन्तर रुपमा सम्प्रेषण गराइएको
	
	
	
	
	

	१0.१४
	परिणाम समयमा नै घोषणा गर्न सकिएको
	
	
	
	
	

	११
	पर्यवेक्षण

	११.१
	अनुमति प्राप्त गरेका व्यक्तिहरु मात्र पर्यवेक्षणमा खटिएको
	
	
	
	
	

	११.२
	पर्यवेक्षकले कुनै राजनीतिक दल वा उम्मेदवारप्रति कुनै आग्रह वा पूर्वाग्रह/आबद्धता नदेखाएको
	
	
	
	
	

	११.३
	पर्यवेक्षक कुनै राजनीतिक दलको सदस्य नरहेको
	
	
	
	
	

	११.४
	पर्यवेक्षणमा महिला तथा समावेशी समूहको समानुपातिक सहभागिता रहेको
	
	
	
	
	

	११.५
	पर्यवेक्षकले अभिमुखीकरण तालिम प्राप्त गरेको
	
	
	
	
	

	११.६
	पर्यवेक्षकले निर्वाचनआचारसंहिताको पालना गरेको 
	
	
	
	
	

	११.७
	पर्यवेक्षकले निर्वाचनको काममा कुनै बाधा नपुर्‍याएको
	
	
	
	
	

	११.८
	पर्यवेक्षकले परिचयपत्र देखिने गरी लगाएको 
	
	
	
	
	

	१२
	सुरक्षा अवस्था

	१२.१
	आम मतदाताले राजनीतिक दल वा उम्मेदवारको नीति कार्यक्रमको बारेमा जान्न, प्रचार-प्रसारमा सहभागी हुन र मतदान गर्न जान सुरक्षाको अनुभूति गरेको
	
	
	
	
	

	१२.२
	निर्वाचनमा भाग लिने प्रत्येक राजनीतिक दल/उम्मेदवारले प्रचार-प्रसार तथा निर्वाचनमा भाग लिन पर्याप्त मात्रामा सुरक्षाको अनुभूति गरेको
	
	
	
	
	

	१२.३
	महिला तथा समावेशी उम्मेदवारहरुका लागि वैकल्पिक सुरक्षा योजना तयार भएको
	
	
	
	
	

	१२.४
	मतदान केन्द्रमा सुरक्षा प्रदान गर्नको लागि आवश्यक सुरक्षा योजना, जनशक्ति र साधन श्रोत उपलब्ध भएको
	
	
	
	
	

	१२.५
	मतदान केन्द्रमा खटिएका सुरक्षाकर्मीहरु अभिमुखीकरण मार्फत निर्वाचन सुरक्षाको विषयमा जानकार भएको
	
	
	
	
	

	१२.६
	सुरक्षा संवेदनशीलताको आधारमा वैकल्पिक सुरक्षा योजना र कार्यक्रम तयार भएको 
	
	
	
	
	

	१२.७
	स्वच्छ, स्वतन्त्र, निष्पक्ष र विश्वसनीय निर्वाचनलाई बाधापुर्‍याउने खालका घटनाहरु नभएको
	
	
	
	
	

	१२.८
	लिङ्ग, जातजाती, धर्म वा अन्य अवस्थाका कारण हुने विभेद तथा हिंसाका घटना नभएको
	
	
	
	
	

	१२.९
	निर्वाचन सामग्रीको सुरक्षा प्रभावकारी रहेको
	
	
	
	
	

	१२.१०
	मतदान पछि मतपेटिका ढुवानी र मतगणनाको लागि आवश्यक सुरक्षा प्रभावकारी रहेको
	
	
	
	
	

	१३
	लैङ्गिक समावेशिता

	१३.१
	महिला निर्वाचन अधिकृत लगायत महिला निर्वाचन कर्मचारीहरुको  निर्वाचन कार्यमा राम्रो सहभागिता रहेको
	
	
	
	
	

	१३.२
	अपाङ्गता भएका व्यक्तिहरुलाई निर्वाचनको कार्यमा एजेन्ट/स्वयंसेवकका रुपमा खटाइएको
	
	
	
	
	

	१३.३
	मतदान केन्द्रमा आवश्यक मात्रामा महिला सुरक्षाकर्मीहरु खटाइएको
	
	
	
	
	

	१३.४
	महिला मतदाताहरुको सहभागिता उत्साहजनक रहेको
	
	
	
	
	

	१३.५
	दल तथा उम्मेदवारका मतदान प्रतिनिधिहरुमा महिलाबाट प्रतिनिधित्व भएको
	
	
	
	
	

	१३.६
	दल तथा उम्मेदवारका मतदान प्रतिनिधिहरुमा अपाङ्गता भएका व्यक्तिहरुबाट प्रतिनिधित्व भएको
	
	
	
	
	

	१३.७
	मत गणनाको काममा महिलाहरुको सहभागिता रहेको
	
	
	
	
	

	१४
	स्वास्थ्य सुरक्षाका उपायहरु

	१४.१
	प्रचार-प्रसारका क्रममा स्वास्थ्य सुरक्षाका उपायहरु अपनाइएको
	
	
	
	
	

	१४.२
	मतदान केन्द्रमा स्वास्थ्य सुरक्षाका उपायहरु अपनाइएको
	
	
	
	
	

	१४.३
	मतदान केन्द्रमा स्यानिटाईजर वा साबुन पानीले हात धुने व्यवस्था भएको
	
	
	
	
	

	१४.४
	निर्धारित सामाजिक दूरी कायम गरी मतदाताहरु लाइनमा बस्ने व्यवस्था भएको
	
	
	
	
	

	१४.५
	कर्मचारीहरुले समेत निर्धारित सामाजिक दूरी कायम गरेको
	
	
	
	
	

	१४.६
	मास्क, पन्जा जस्ता एक पटक प्रयोग हुने सामग्रीहरु राम्ररी विस्थापन गर्ने व्यवस्था भएको
	
	
	
	
	

	१४.७
	मतदान केन्द्रमा स्वास्थ्य कार्यकर्ता र स्वास्थ्य स्वयंसेवकहरु परिचालन गरिएको
	
	
	
	
	

	१४.८
	जेष्ठ नागरिकहरु र दीर्घरोगीहरुका लागि मतदान गर्न विशेष  व्यवस्था गरिएको
	
	
	
	
	

	१४.९
	मतदाताहरुले मतदान केन्द्रमा स्वास्थ्य सुरक्षाको अनुभूति गरेको
	
	
	
	
	

	१४.१0
	मतदान केन्द्रमा First-Aid Box को व्यवस्था भएको
	
	
	
	
	

	१४.११
	मतदान केन्द्रको आसपास सूचना/जानकारी पोस्टरहरु टाँस गरिएको
	
	
	
	
	

	१५
	निर्वाचन विवाद निरुपणको अवस्था

	१५.१
	निर्वाचन विवाद तथा आचारसंहिता उल्लङ्घनको सुनुवाई सम्बन्धी व्यवस्था भएको
	
	
	
	
	

	१५.२
	निर्वाचन विवाद निरुपण सम्बन्धीस्पष्ट कानूनी व्यवस्था रहेको
	
	
	
	
	

	१५.३
	आचारसंहिता उल्लङ्घनको विषयमा कारबाही सम्बन्धी स्पष्ट कानूनी व्यवस्था रहेको
	
	
	
	
	

	१५.४
	निर्वाचन विवाद निरुपणका लागि आवश्यक संयन्त्रको व्यवस्था भएको
	
	
	
	
	

	१५.५
	आचारसंहिता उल्लङ्घनको विषयमा कारबाहीका लागि आवश्यक संयन्त्रको व्यवस्था भएको
	
	
	
	
	

	१५.६
	निर्वाचन विवादको उजुरीका लागि सहज पहुँच भएको
	
	
	
	
	

	१५.७
	आचारसंहिता उल्लङ्घनको विषयमा उजुरीका लागि सहज पहुँच भएको
	
	
	
	
	

	१५.८
	निर्वाचन विवाद सम्बन्धी उजुरीमा समयमा नै सुनुवाई भइ निरुपण भएको
	
	
	
	
	

	१५.९
	आचारसंहिता उल्लङ्घनको सम्बन्धी उजुरीमा समयमा नै सुनुवाई भइ निरुपण भएको
	
	
	
	
	

	१५.१०
	निर्वाचन विवाद सम्बन्धमा आयोगबाट भएका निर्णय विरुद्ध पुनरावेदन गर्ने व्यवस्था भएको
	
	
	
	
	

	१५.११
	अदालतमा परेका निर्वाचन सम्बन्धी उजुरीको समयमा नै सुनुवाई भइ निरुपण भएको
	
	
	
	
	


३. पर्यवेक्षण/अवलोकनका क्रममा देखिएका सकारात्मक/सबल पक्षहरु
४. पर्यवेक्षण/अवलोकनका क्रममा देखिएका सुधार गर्नुपर्ने पक्षहरु
५. पर्यवेक्षण/अवलोकनबाट प्राप्त सुझाव र आयोगलाई गरिएको सिफारिस
६. पर्यवेक्षण/अवलोकनसँग सम्बन्धित तस्वीरहरु
७. पर्यवेक्षण/अवलोकनसम्बन्धी थप विषय (केही भए संक्षेपमा समावेश गर्ने)
अनुसूची
पर्यवेक्षण कार्ययोजना
पर्यवेक्षकहरुको सूची (लिङ्ग/जातजाति अनसुारको तथ्याङ्क)
पर्यवेक्षण गरिएका मतदान स्थल/मतदान केन्द्रको सूची
परिक्षण सूची/प्रश्नावलीहरु
वित्तीय प्रतिवेदनको सारांश
आयोगको अपेक्षा
· पर्यवेक्षण संस्थाले तत्कालिन प्रतिवदेन निर्वाचन सम्पन्न भएको १५ दिन भित्र पेश गर्नुपर्ने र विस्तृत प्रतिवेदन निर्वाचन सम्पन्न भएको ३० दिन भित्र पेश गर्नुपर्ने छ,

· प्रतिवेदनको आकार वा स्वरुप तोकिएको ढाँचामा हुनुपर्ने,

· प्रतिवेदन सत्य तथा तथ्यगत आधारमा गर्नु पर्ने, चाहे त्यो तथ्यगत आधारमा होस वा घटना अध्ययनको अधारमा र सामान्य बयान/कथनलाई कम गर्दै जाने,

· हिंसासम्बन्धी घटनाको प्रतिवेदन गर्दा अन्तराष्ट्रिय मानव अधिकारसम्बन्धी कानूनहरुलाई (UDHR, ICCPR, CEDAW, UN-RESOLUTION1325/1820) उल्लेख गर्नु पर्ने
· प्रतिवेदन लैङ्गिक तथा समावेशी दृष्टिकोणलाई एकीकृत गरेको सुनिश्चित हुनु पर्ने
· प्रतिवेदन अनुमान र पुर्वाग्रही नगरी तथ्यगत अनुगमनको आधारमा हुनु पर्ने,

समापन
	सिकाई उपलब्धी
	यस सत्रको अन्तमा सबै सहभागीहरुले प्रशिक्षण अवधिभर छलफलमा ल्याइएका विषयवस्तुहरुमा कुनै अस्पष्टता भए सोसम्बन्धी प्रश्न राखी सत्राध्यक्ष/स्रोतव्यक्तिबाट आवश्यक जानकारी लिई थप स्पष्ट हुन सक्नेछन् ।


	समय
	३० मिनेट


	सामग्री
	व्यानर, मार्कर, प्रोजेक्टर, ल्यापटप, पुस्तिका । 


	क्रियाकलाप
	चरण १ -आसन ग्रहण र विषय प्रवेश (१० मि.)
सहजकर्ताले सर्वप्रथम समूह छलफलमा उठेका जिज्ञासाहरु सम्वोधन गर्न आधिकारिक संस्थाका प्रमुख अतिथि र अन्य व्यक्तित्वहरुको आसन ग्रहण गराउने छन् । त्यसपछि सहजकर्ताले यस सत्रको सिकाइ उपलब्धिमाथि प्रकाश पार्दै सत्र प्रवेश गर्ने र प्लेनरी डिस्कसन किन आवश्यक छ भनी सहभागीबीच मस्तिष्क मन्थन गराउने । 
चरण २  प्रश्नोत्तर (२० मि.)
(क) सहभागीहरुले विभिन्न प्रश्न राख्ने र सहजकर्ताले ती प्रश्नहरु टिप्दै जानु पर्नेछ । 
(ख) प्रमुख अतिथि तथा अन्य स्रोतव्यक्तिहरुबाट सम्बन्धित प्रश्नहरुको जवाफ दिइनेछ । 
चरण ३ समापन (१५ मि.)
यस कार्यशालाको समग्र मूल्याङ्कन गर्दै सहभागीहरुलाई प्रमाणपत्र वितरण गरी कार्यशालाको समापन गरिनेछ ।

